
1 Тақырып Экологиялық кодекс – қоршаған табиғи ортаны қорғау мен табиғатты тиімді пайдаланудың негізгі құқықтық базасы
Мақсаты: ҚР Экологиялық кодексінің негізгі ережелерімен танысу. 

Жоспар:

1.1 Экологиялық кодекс – қоршаған табиғи ортаны қорғау мен табиғатты тиімді пайдаланудың негізгі құқықтық базасы
1.2 Шаруашылық және өзге де қызметті жүзеге асыру кезіндегі экологиялық талаптар
1.1 Бұл тақырыпты оқып білуде экологиялық заңнама жүйесі конституциялық актілер негізіндегі идеяларды басшылық ететінін және екі жүйешеден тұратынын білу керек, олар: табиғатты қорғау және табиғи ресурстар заңдар жүйешелері.

Табиғатты қорғау заңдарына ҚР Экологиялық кодексі және басқа да кешенді құқықтық реттеу заңды актілері кіреді. 
Табиғи ресурстар заңдар жүйешесіне ҚР Жер кодексі, ҚР Орман кодексі, ҚР Су кодексі, сонымен қатар басқа да заңды және нормативті актілер кіреді.
1995 жылы 30 тамызда қабылданған ҚР Конституциясында мемлекеттің экологиялық стратегиясының негізгі ережелері мен экологиялық құқықтық тәртіптерінің негізгі бағыттары көрсетілген. ҚР Конституциясы қоғам мен табиғаттың өзара әрекеттестігі сферасындағы адамның экологиялық іс-әрекеті анықтамасына ғылыми сөздерді енгізеді, олар: табиғатты пайдалану, қоршаған ортаны қорғау, экологиялық қауіпсіздікті қамтамасыз ету.

ҚР Конституциясының экологиялық нормаларының ішіндегі ортадағы орны 2 тараудың 31 бабында былай делінген: мемлекет адамның өмірі мен денсаулығына қолайлы қоршаған ортаны қорғауды негізгі мақсаты деп санайды.

2007 жылы қаңтардың басында ҚР Экологиялық кодексі күшіне енді. Бұл заң Негізгі заң – ҚР Конституциясының негізгі ережелеріне сүйенеді. ҚР Экологиялық кодексі қоршаған ортаны қорғау саласындағы мемлекеттік саясаттың құқықтық негізін анықтайды, шаруашылықтық және басқа да қызметтер кезіндегі қоғам мен табиғаттың әрекеттесу сферасындағы қарым-қатынастарды реттейді.

Кодексте ең алғашқы рет «қоршаған орта», «табиғи ресурстар», «қолайлы оршаған орта», «қоршаған ортаға эмиссиялар», «қоршаған ортаның сапасы», «тiршiлiк ету ортасы», «табиғи ресурстарды қорғау» және «экологиялық жүйе (экожүйе) ұғымдарына анықтама берілген және шектелген, оларды қорғау міндеттері бекітілген.

Мысалы табиғи ресурстар аныөқтамасы мынандай: тұтыну құндылығы бар табиғи объектiлер: жер, жер қойнауы, су, өсiмдiктер мен жануарлар дүниесi.

ҚР Экологиялық кодексінің 4 бабында көрсетілгендей Қазақстан Республикасы орнықты дамуының экологиялық негiздерi мыналар:

     1) адам өмiрi мен денсаулығы үшiн қолайлы қоршаған ортаны қамтамасыз ету жөнiндегi мақсатқа мемлекеттiң қол жеткiзуi;

     2) қоршаған ортаны қорғау және биоәртүрлiлiктi сақтау;
     3) Қазақстан Республикасының өз табиғи ресурстарын өндiруге құқықтарын қамтамасыз ету мен iске асыру және табиғи ресурстарды пайдалану мен қоршаған ортаға әсер ету мәселелерiнде ұлттық мүдделердi қорғау;
     4) қазiргi және болашақ ұрпақтардың сұранысын әдiл қанағаттандыру;
     5) өндiрiс пен тұтынудың орнықты үлгiлерiн дамыту;

     6) қоршаған ортаның жай-күйiн есепке ала отырып, экологиялық нормалаудың әлеуметтiк және экономикалық даму талаптарына сай келуi;
     7) әрбiр адамның экологиялық ақпаратқа қол жеткiзу құқығын сақтау және жұртшылықтың қоршаған ортаны қорғау мен орнықты даму мәселелерiн шешуге жан-жақты қатысуы;

     8) қоршаған ортаны қорғау саласында қабылданатын шаралардың жариялылығын қамтамасыз ету;

     9) Жердiң экожүйесiнiң салауатты жай-күйi мен тұтастығын сақтау, қорғау мен қалпына келтiру мақсатындағы жаhандық әрiптестiк;

   10) қоршаған ортаға залал келтiргенi үшiн жауаптылыққа қатысты халықаралық құқықтың дамуына жәрдемдесу;

   11) қоршаған ортаға елеулi залал келтiретiн немесе адам денсаулығы үшiн зиянды деп есептелетiн қызмет пен заттардың кез келген түрлерiн басқа мемлекеттерге көшiру мен ауыстыруды тежеу, болдырмау, сондай-ақ қоршаған ортаға елеулi немесе орны толмайтын залал қатерi төнген жағдайларда сақтандыру шараларын қолдану болып табылады.

      Ал Қазақстан Республикасы экологиялық заңнамасының негiзгi принциптерi мыналар:

 1) Қазақстан Республикасының орнықты дамуын қамтамасыз ету;

 2) экологиялық қауiпсiздiктi қамтамасыз ету;
      3) экологиялық қатынастарды реттеу кезiндегi экожүйелi көзқарас;
       4) қоршаған ортаны қорғау саласындағы мемлекеттiк реттеу және табиғи ресурстарды пайдалану саласындағы мемлекеттiк басқару;
      5) қоршаған ортаны ластаудың және оған кез келген басқа түрде залал келтiрудi болдырмау жөнiнде алдын алу шараларының мiндеттiлiгi;
      6) Қазақстан Республикасының экологиялық заңнамасын бұзғаны үшiн жауаптылықтан бұлтартпау;

7) қоршаған ортаға келтiрiлген залалды өтеу мiндеттiлiгi;

8) қоршаған ортаға әсер етудiң ақылы болу және оған рұқсат алу тәртiбi;
       9) табиғи ресурстарды пайдалану мен қоршаған ортаға әсер ету кезiнде неғұрлым экологиялық таза және ресурс үнемдеушi технологияларды қолдану;
      10) қоршаған ортаны қорғау жөнiндегi мемлекеттiк органдар қызметiнiң өзара әрекеттестiгi, үйлесiмдiлiгi мен жариялылығы;

11) табиғат пайдаланушыларды қоршаған ортаны ластауды болдырмауға, азайтуға және оны жоюға, қалдықтарды кемiтуге ынталандыру;

12) экологиялық ақпараттың қолжетiмдiлiгi;

13) табиғи ресурстарды пайдалану мен қоршаған ортаға әсер ету кезiнде ұлттық мүдделердi қамтамасыз ету;

14) Қазақстан Республикасы экологиялық заңнамасының халықаралық құқық принциптерiмен және нормаларымен үйлесуi;

15) жоспарланып отырған шаруашылық және өзге де қызметтiң экологиялық қауiптiлiгi презумпциясы және оны жүзеге асыру туралы шешiмдер қабылдаған кезде қоршаған ортаға және халықтың денсаулығына әсерiн бағалау мiндеттiлiгi болып табылады.

Сонымен Кодекс ҚР аумағында табиғатты қорғау жұмыстарын іске асыру базасы болып саналады және қазақстанның табиғатты қорғау заңдарын қоршаған ортаны қорғау саласындағы халықаралық нормалар, принциптер және ережелермен үндестіруге бағытталған.

    1.2 Бұл тақырыпты оқып білу барысында экологиялық талаптар Қазақстан Республикасының аумағында жүзеге асырылатын шаруашылық және өзге де қызметке белгіленетін білу керек.

  Сонымен бірге экологиялық талаптар мынадай түрлерге бөлiнедi:

1) шаруашылық және өзге де қызметке қойылатын жалпы экологиялық талаптар;
      2) табиғи ресурстарды пайдалану кезiнде қойылатын экологиялық талаптар;

3) ерекше қорғалатын табиғи аумақтардағы экологиялық талаптар;
      4) Каспий теңiзiнiң солтүстiк бөлiгiндегi мемлекеттiк қорық аймағындағы шаруашылық және өзге де қызметке қойылатын экологиялық талаптар;

5) радиоактивтi материалдарды, атом энергиясын пайдалануға және радиациялық қауiпсiздiктi қамтамасыз етуге қойылатын экологиялық талаптар;
      6) ықтимал қауiптi химиялық және биологиялық заттарды, генетикалық түрлендiрiлген өнiмдер мен ағзаларды өндiру және пайдалану кезiндегi экологиялық талаптар;

7) өндiрiс және тұтыну қалдықтарымен жұмыс iстеу кезiндегi экологиялық талаптар;
8) әскери және қорғаныс объектiлерiне, әскери қызметке қойылатын экологиялық талаптар.

      Қазақстан Республикасының экологиялық заңнамасында экологиялық талаптардың өзге де түрлерi белгiленуi мүмкiн.

Экологиялық талаптар осы Кодексте, Қазақстан Республикасының өзге де нормативтiк-құқықтық актiлерiнде белгiленедi және жекелеген құжаттар немесе шаруашылық және өзге де қызметтiң тиiстi түрлерiн жүзеге асыру ережелерiнiң жекелеген бөлiмдерi түрiнде қабылдануы мүмкiн.

Қоршаған ортаны қорғау саласындағы уәкiлеттi орган экологиялық талаптарды әзiрлеу кезiнде мамандандырылған ғылыми-зерттеу, жобалау институттары мен басқа да ұйымдарды, сондай-ақ табиғат пайдаланушыларды тартуы мүмкiн.

Жер ресурстарын, жер қойнауы мен минералдық ресурстарды, жер асты және жер үстi суларын, орман және өсiмдiктер дүниесiнiң өзге де ресурстарын, жануарлар дүниесiнiң ресурстарын пайдалану кезiндегi экологиялық талаптар тиiсiнше жер ресурстарын басқару жөнiндегi орталық атқарушы органмен, жер қойнауын зерделеу және пайдалану жөнiндегi, су қорын пайдалану және қорғау саласындағы, орман шаруашылығы саласындағы, жануарлар дүниесiн қорғау, молайту және пайдалану саласындағы уәкiлеттi мемлекеттiк органдармен, сондай-ақ халықтың санитарлық-эпидемиологиялық салауаттылығы саласындағы мемлекеттiк органмен келiсiм бойынша белгiленедi.

Ерекше қорғалатын табиғи аумақтардағы экологиялық талаптар ерекше қорғалатын табиғи аумақтар саласындағы уәкiлеттi органмен келiсiм бойынша белгiленедi.

Кәсiпорындарды, құрылыстарды және өзге де объектiлердi салу мен реконструкциялау, пайдалануға беру және пайдалану, қалалар мен басқа да елдi мекендердi салу, радиоактивтi материалдарды пайдалану, ықтимал қауiптi химиялық және биологиялық заттарды, генетикалық түрлендiрiлген өнiмдер мен организмдердi өндiру және пайдалану, өндiрiс және тұтыну қалдықтарымен жұмыс iстеу кезiнде оларды жобалауға және, орналастыруға қойылатын, әскери және қорғаныс объектiлерiне, әскери қызметке қойылатын экологиялық талаптар осы Кодексте және Қазақстан Республикасының басқа да заңнамалық актiлерiнде белгiленедi.

Кәсiпорындарды, ғимараттар мен құрылыстарды, өнеркәсiп және ауыл шаруашылығы объектiлерiн, сумен жабдықтау жүйелерiн, кәрiздердi, гидротехникалық құрылыстарды, көлiк және байланыс объектiлерiн, технологиялық процестердi, бұйымдар мен жабдықтарды, басқа да объектiлердi жобалау кезiнде:

1)қоршаған орта сапа нормативтерiнiң сақталуы;
       2) қауiптi қалдықтардың залалсыздандырылуы және кәдеге жаратылуы;

3) қалдығы аз және қалдықсыз технологиялардың пайдаланылуы;

4) қоршаған ортаны ластаудың алдын алудың тиiмдi шараларының қолданылуы;
      5) табиғи ресурстарды молайту және ұтымды пайдалану көзделуi тиiс.
        Мемлекеттiк экологиялық және санитарлық-эпидемиологиялық сараптаманың оң қорытындысы жоқ жобаларды қаржыландыруға және iске асыруға тыйым салынады.

Кәсiпорындарды, құрылыстарды және өзге де объектiлердi пайдалануға беру жобада көзделген барлық экологиялық талаптар толық көлемде орындалған жағдайда қоршаған ортаны қорғау саласындағы уәкiлеттi органның қатысуымен құрылатын қабылдау комиссиясының актiсi бойынша жүргiзiледi.
       Қауiптi қалдықтарды, шығарындыларды, төгiндiлердi залалсыздандыру және кәдеге жарату жөнiндегi қоршаған ортаны қорғау нормативтерiн қамтамасыз ететiн жабдықтарды орнатпай, сондай-ақ жердi рекультивациялау, табиғи ресурстарды молайту мен ұтымды пайдалану жөнiндегi жобада көзделген жұмыстарды аяқтамай кәсiпорындарды, құрылыстарды және өзге де объектiлердi пайдалануға беруге тыйым салынады.

Шаруашылық және өзге де объектiлердi пайдалануды жүзеге асыратын табиғат пайдаланушы:

1) өзiне бөлiнген аумақта жұмысты экологиялық қауiпсiздiк талаптарын сақтай отырып жүргiзу;

2) қоршаған ортаны қорғау мәселелерi жөнiндегi белгiленген құжаттаманы жүргiзу және бүкiл қызметi бойынша мемлекеттiк органдарға белгiленген есептiлiктi беру;

3) мемлекеттiк бақылаушы органдар инспекцияларының жұмысына жәрдемдесу және заңды нұсқамаларды белгiленген мерзiмде орындау үшiн жауаптылықта болады.

Табиғат пайдаланушы әрбiр объектiде:

1) өндiрiстiк экологиялық бақылауды ұйымдастыруға, жүргiзуге және бақылаушы органдармен өзара iс-қимыл жасауға жауап беретiн арнайы бөлiмше құруға не қызметкердi тағайындауға;

2) қызметкерлердiң денсаулығы мен өмiрiн, қоршаған ортаны және мүлiктi қорғау мақсатында барлық операцияларды неғұрлым қауiпсiз тәсiлмен жүргiзуге және жабдықтарды қауiпсiз жай-күйде ұстауға;

3) барлық қызмет түрлерi бойынша қоршаған ортаны қорғау саласындағы уәкiлеттi органның аумақтық органдарымен келiсiлген, кемiнде бес жылда бiр рет қайта қаралатын қоршаған ортаны қорғау жөнiндегi нормативтiк-техникалық құжаттарды әзiрлеп, бекiтуге тиiс. Нормативтiк-техникалық құжаттар жаңа үлгiлiк ережелер мен нормаларды, жаңа технологиялық процестердi, қондырғыларды, машиналар мен аппаратураларды енгiзу кезiнде де қайта қаралуға тиiс;

4) жұмыс учаскелерiнде (объектiлерiнде) табиғат пайдаланушының жауапты лауазымды адамдары анықталған кемшiлiктердi жоюдың мерзiмдерiн көрсетiп, техникалық және экологиялық қауiпсiздiктiң жай-күйiн жазатын тексеру журналдарын жүргiзуге тиiс.

Экологиялық қауiптi объектiлердегi жұмыстарды ұйымдастыру мен жүргiзу тәртiбi табиғат пайдаланушы әзiрлеген арнайы ережеде белгiленуге тиiс.
        Табиғат пайдаланушыда Қазақстан Республикасы экологиялық заңнамасының бұзылуының, дүлей зiлзалалар мен табиғи катаклизмдердiң нәтижесiнде туындаған авариялық жағдайларды жою немесе оқшаулау жөнiндегi iс-қимылдар жоспары болуға тиiс.

Экологиялық талаптардың, нормалардың, ережелер мен нұсқаулықтардың бұзылуын немесе адамдардың өмiрi мен денсаулығына қатер төндіретiн қауіпті, сондай-ақ қоршаған ортаның ластану мүмкiндiгiн анықтаған қызметкер туындаған жағдайды жою немесе оқшаулау жөнiндегi шамасы жететiн барлық шараларды дереу қабылдауға және ол жөнiнде диспетчерге немесе басшылыққа хабарлауға мiндеттi.

Қоршаған ортаны қорғау саласындағы уәкiлеттi орган, сондай-ақ шаруашылық және өзге де объектiлердi пайдалануды жүзеге асыратын табиғат пайдаланушы анықталған кемшiлiктердiң белгiленген мерзiмдерде жойылуын бақылауға тиiс.

Өндiрiстегi жазатайым оқиғаларға және экологиялық зардаптарға әкеп соқпаған авариялар жазатайым оқиғаларға және экологиялық зардаптарға әкеп соқпаған аварияларды техникалық тексеру және есепке алу жөнiндегi нұсқаулықтарға сәйкес тексерiледi. Ерекше жағдайларда iрi техникалық аварияларды және экологиялық зардаптарды, сондай-ақ топтық жазатайым оқиғаларды тексеру үшiн комиссия тағайындалады.

Табиғат пайдаланушы қоршаған ортаға ластаушы заттар шығарылған авариялар туралы ол анықталған кезден бастап екi сағат iшiнде қоршаған ортаны қорғау саласындағы уәкiлеттi органға хабарлауға мiндеттi.

Шаруашылық және өзге де қызмет түрлері бойынша экологиялық талаптарды оқып білу барысында төмендегі экологиялық талаптарға да көңіл беру керек: елдi мекендердi жобалауға және салуға
қойылатын экологиялық талаптар, кәсiпорындарды, құрылыстарды және өзге де объектiлердi орналастыруға қойылатын экологиялық талаптар, атом, жылу және су электр станцияларын орналастыруға қойылатын экологиялық талаптар және сонымен қатар кәсiпорындарды, құрылыстарды және басқа да объектiлердi салуға және реконструкциялауға қойылатын экологиялық талаптар.

Сонымен бірге өнеркәсiп, энергетика, көлiк және байланыс
объектiлерiн пайдалануға, ауыл шаруашылығы мақсатындағы және мелиорациялау объектiлерiн пайдалануға және әскери және қорғаныс объектiлерiне, әскери қызметке қойылатын экологиялық талаптардың ерекшеліктерін анықтап алу.
 Бақылау сұрақтары:

1 ҚР экологиялық заңнамасы неге негізделеді және неден тұрады?

2 ҚР орнықты дамуының экологиялық негіздерін атаңы.

3 ҚР экологиялық заңнамасының негізгі принциптері.

4 Қоршаған ортаны қорғау саласындағы мемлекттік реттеуге нелер кіреді?

5 Мемлекеттік табиғи-қорық қоры дегеніміз не?

6 Ерекше қорғалатын табиғи аумақ дегеніміз не?

7 Қоршаған орта мен табиғи ресурстар мониторингінің бірыңғай

мемлекеттік жүйесін және табиғи ресурстар кадастрларының бірыңғай жүйесін кім жүргізеді?

8 Қоршаған ортаны қорғау, табиғи ресурстарды қорғау, молықтыру және пайдалану саласындағы арнайы уәкiлеттi мемлекеттiк органдарды атаңыз?

9 Экологиялық талаптар қандай қызметке белгіленеді және қандай түрлері бар? 

  10 Экологиялық талаптар нелерде белгіленеді? 

  11 Кәсiпорындарды, ғимараттар мен құрылыстарды, өнеркәсiп және ауыл шаруашылығы объектiлерiн, сумен жабдықтау жүйелерiн, кәрiздердi, гидротехникалық құрылыстарды, көлiк және байланыс объектiлерiн, технологиялық процестердi, бұйымдар мен жабдықтарды, басқа да объектiлердi жобалау кезiндеге негізгі талаптарды атап өтіңіз.

  12 Қандай жағдайларда кәсiпорындарды, құрылыстарды және өзге де объектiлердi пайдалануға беруге тыйым салынады?

  13 Елдi мекендердi жобалауға және салуға қойылатын негізгі экологиялық талаптарды атаңыз.

  14 Кәсiпорындарды, құрылыстарды және өзге де объектiлердi орналастыруға, салуға және реконструкциялауға қойылатын экологиялық талаптарды атаңыз.

  15 Табиғи ресурстарды пайдалану кезіндегі экологиялық талаптар.

  Әдебиет:  

  5, 5-27 б, 130-137 б.
2 Тақырып  Табиғи-ресурстар кадастрлары туралы түсінік және жалпы сипаттама

Мақсаты: Табиғи-ресурстар кадастрларын және олардың жалпы сипаттамасын оқып білу.
Дәріс сұрақтары: 

2.1 Табиғи ресурстар және оларды жіктеу (классификациясы)
2.2 Табиғи-ресурстар кадастрлары туралы түсінік, принциптері, объектері және құрылымы
2.3 Табиғи ресурстардың мемлекеттік кадастрлары
2. 1 Биосферадағы тіршілік көздері немесе ресурстары болып оттегі, су, топырақ, минералдар, өсімдіктер, жануарлар және басқалар саналады. Ресурстар сарқылытын және сарқылмайтын болып бөлінеді. Сарқылмайтын табиғи ресурстарға ғарыш, Күн энергиясы, гравитация және биосферада адам эволюциясының мезгіл масштабындағы басқалар да жататыны айдай анық.   

Сарқылатын табиғи ресурстар қалпына келетін және қалпына келмейтін болып бөлінеді. Тез қалпына келетін ресурстар үлкен биотикалық потенциалы (орта жағынан шектеу болмағанда түрдің көбею қабілеті) және үлкен өсу жылдамдығы бар (шөпті өсімдіктер және жануарлар) популяциялармен жаңадан жасалады.

Салыстырмалы (баяу немесе толық емес) қалпына келетін ресурстар күрделі көпқұрауышты экожүйелер (топырақ , орман) болып саналады.  Мысалы топырақ – топырақ микроорганизмдері, өсімдіктер, саңырауқұлақтар және жануарлардың іс-әрекетінің нәтижесі - өзінің құнарлығын қалпына келтіре алады, бірақ ол өте баяу жүреді. Топырақтың 1 см құнарлы қабатын қалпына келтіру үшін орташа есеппен шамамен 150 жыл қажет етіледі. Кемеліне келген қылқанды орманды (тұрақты климаксты қауымдастық)  қалпына келтіру үшін шамамен 100 жыл қажет етіледі. 

Биосфераның қалпына келмейтін ресурстары (мысалы, пайда қазбалары, шөгінді тау жыныстары және б.) қазірдің өзінде геохимиялық процестер арқылы пайда болады, бірақ олардың жер қыртысында немесе ландшафт сферасында қалыптасу жылдамдығы адамзаттың оны пайдалану жылдамдығынан әрі қайда төмен.  

Табиғи ресурстар деп өндіріс күштерінің қазіргі даму және зерттелу деңгейінде қоғамның мұқтаждығын қанағаттандыру үшін қолданылатын биосфера ресурстарын бөлігін айтады (А. А. Минцтің анықтамасы бойынша). Сонымен бірге табиғи ресурстарға адамнан басқа ешкімге керек емес және зиянды (мұнай, сынап, уран және б.) жер қойнауының кейбір құрауыштары да жатады. Қазіргі кезде табиғи ресурстар деп адамға қажетті өнімдерді өндіретін табиғи шикізат пен отындарды айтады.

Адамзатқа қоршаған ортаны адамға үйреншікті түрде сақтау мақсатында табиғи ресурстар болып биосфераның барлық ресурстары саналады, ал биота күшті ортақұраушы және ортареттеуші функциясы бар ең негізгі табиғи ресурс болады.

Табиғи ресурстардың жіктелуі. Шығарып алу және қайта өңдеу процесстерінің техникалық және технологиялық жетілденуіне, экономикалық рентабелділігіне байланысты, сонымен қатар табиғи шикізаттың көлемі жайында мәліметтерді ескере отырып табиғи-ресурстар қорын екі категорияға бөледі:

•  қол жететін (дәлелденген немесе ақиқатты) қорлар – табиғи ресурстардың көлемі барлаудың қазіргі тәсілдерімен анықталған, техника жағынан қол жетерлік және игеруге экономика жағынан рентабелді;

•  потенциальды (жалпы) қорлар – қол жетерліктермен қоса теориялық есептер және зерттеулер арқылы анықталған, бірақ әзірше техникалық және экономикалық пікірлерге байланысты игеруге болмайтын ресурстар (мысалы, өте тереңде жатқан қоңыр көмір, мұздақтардағы тұщы су қорлары). Сонымен қатар әзірше технологиялық жағынан шешілмеген термоядерлік синтезді басқару арқылы электро энергиясын өндіру. Былайша айтқанда потенциальды ресурстарды «болашақ ресурстары» деп атауға болады..

Табиғи ресурстардың бірнеше жіктелуі бар: пайда болуына (минералды, климаттық, топырақты, биологиялы-өсімдіктер және жануарлар), шаруашылықта қолдану түрлеріне (өнеркәсіптік, ауыл шаруашылықтық), сарқылуына байланысты (сарқылатын және сарқылмайтын).

Сонымен қатар сарқылатын табиғи ресурстар жоғарыда айтылғандай екіге бөлінеді: қалпына келетін және қалпына келмейтіндер.

Энергия алу және қажетті өнім жасау үшін адам табиғи ресурстарды табады, шығарады және өңдеу орындарына көшіреді немесе орнын ауыстырады,  сүйтіп оларды ресурстық циклге қосады. Ресурстық цикл – бұл адамның барлық пайдалану сатысында болатын белгілі бір заттың немесе заттар тобының өзгеру және кеңістікте орнын ауыстыру жиынтығы. Ресурстар циклдеріне жатады: топырақ-климат ресурстары мен ауыл шаруашылық шикізатының циклі, шикізаттар ресурстарның циклі, энергетикалық ресурстар циклі, тірі табиғат ресурстар циклі. 

"Цикл" деген сөз процестің тұйықтылығын білдіреді. Табиғатта барлық заттар тұйықталған биохимиялық процестерде болады.
2.2 Қоршаған ортаны қорғауды қамтамасыз етудің маңызды шарты болып табиғи объектілер-ресурстар туралы, олардың жай-күйі мен жағдайы жайында толық және дұрыс деректердің болуы саналады. 

Әлемдік практикада табиғи ресурстардың табиғи-экономикалық ақпараттарын кадастрлар түрінде беру көпшілікке танылған. 

Табиғи ресурстар кадастры – бұл табиғи ресурстың белгілі бір түрін сипаттайтын, оның экономикалық бағалауын қоса, сонымен қатар ресурстардың табиғи, техногендік және экономикалық факторлардың әсерінен өзгеруін сипаттайтын  жүйеленген деректер (сандық, сапалық және аумақты-мекенжай көрсеткіштері) жиынтығы. Бұдан басқа кадастр ресурстарды тиымду пайдалану және оларды қорғау туралы ұсыныстарды  қосуы мүмкін. 

Қазіргі кездегі табиғи-ресурстар жүйесі өзінің құрамына салалық кадастрлардың келесі басты элементтерін енгізеді: табиғатты пайдалушыларды мемлекеттік тіркеу, табиғи ресурстарды сандық есептеу, оларды бонитеттеу және экономикалық тұрғыдан бағалау. 

Кадастрды құрау үшін табиғи ресурстарды түгендеу мәліметтері қолданылады, ол табиғи ресурстардың әртүрлі түрлерін пайдалану процесінде саны, сапасы, қорларының өзгеру динамикасын анықтау және мезгілімен есепке алу болып саналады. Табиғи ресурстар кадастрларындағы экономикалық бағалау көрсеткіштері бастапқы және есептелген болып ажыратылады.

Бастапқы көрсеткіштер натуралдық (табиғи объект шекарасындағы табиғи ресурстың көлемі, мөлшері: тонна, гектар, текше метр  және б.; табиғи ресурстарды шығару, пайдалану көлемі: тонна-жылына, шекше метр/жылына, гектар-жылына; шығару және пайдалану кезіндегі шығындар және с. с. ) және экономикалық (табиғи ресурс өнімінің бір өлшемінің құны; табиғи ресурсты шығару, тасымалдау, өңдеу, жаңғырту барысындағы шығындар; пайдалынбайтын, бірақ теріс әсерлерге душар табиғи ресурстар бағасы ) болып бөлінеді.

Табиғи ресурстарды экономикалық тұрғыдан бағалау кезіндегі есептеулер барысында келесі көрсеткіштер анықталады:

1) табиғи объект шекарасында негізгі табиғи ресурстың қорларын бағалаудағы жалпы көрсеткіштер: ренттік бағалау-таза «нормадан жоғары» табыс: қалпына келтіруді бағалау-қалпына келетін табиғи ресурстарға; пайдаланушыға қосымды бағалау немесе ресурстың жиынтық бағасы;

2) негізгі табиғи ресурс қорларын бағалаудағы оның қорларының бір мөлшеріне келетін өзіндік  немесе үлестік көрсеткіштері: үлестік рента, қалпына келтірудің үлестік рентасы, жалпы үлестік бағалау;

3) қосымша көрсеткіштер (табиғи ресурстар иелері мен пайдаланушыларына): басқа қалпына келетін табиғи ресурстарды қалпына келтіруді бағалау, жалпы және үлестік түрде, басқа қалпына келетін табиғи ресурстар бағасы.

Кадастрлар жүйесін құрау табиғи ресурстарды пайдалану мен қорғауды басқаруда негізгі проблема болып саналады.  

 Кадастрларға қажетті деректерді алу табиғи ресурстарды мемлекеттік есепке алу және  олардың мемлекеттік кадастрларын жүргізу арқылы жүзеге асырылады.  Табиғи ресурстардың мемлекеттік кадастрлары табиғи ресурстардың жай-күйі туралы ақпараттар алу көзі болып саналады. Кадастрлардағы мәліметтер басқару функцияларын оррындауда міндетті түрде есепке алынады, сонымен қатар толық және шын ақпараттың болуы дұрыс шешімдер қабылдауға мүмкіндік жасайды.
 2.3 Мемлекеттік кадастрлар барлық қоршаған ортаға қарасты жүргізілмейді. Сонымен қатар табиғи объектілердің есеп жүргізуін, әртүрлі әдістемелерін, физикалық қасиеттерінің ерекшеліктерін, олардың шаруашылық функцияларын, міндеттірін, әртүрлі формаларын есепке ала отырып әзірше бірыңғай ресурс кадастрын жүргізу мүмкін және лайықты емес. 

    ҚР Экологиялық кодексінің 149-бабында былай деп жазылған: табиғи ресурстары мемлекеттiк кадастрларының бiрыңғай жүйесi (бұдан әрi - Кадастрлардың бiрыңғай жүйесi) Қазақстан Республикасының табиғи және экономикалық әлеуетiнiң бiрыңғай жалпы мемлекеттiк кешендi есебiн жүргiзу мен бағалауды қамтамасыз ету мақсатында Қазақстан Республикасының табиғи ресурстары мемлекеттiк кадастрларының барлық түрлерiн бiрiктiретiн салааралық ақпараттық жүйе ретiнде құрылады және жүргiзiледi.

    Табиғи ресурстардың мемлекеттiк кадастрлары табиғи ресурстардың сандық және сапалық көрсеткiштерi туралы ақпараттың жүйелендiрiлген жиынтығы болып табылады.

    Табиғи-ресурстар кадастрларын жүргізгенде келесі арнаулы жағдайларды атауға болады:

    біріншіден, кадастр табиғи объект туралы мәліметтер жиынтығы ғана емес, ол мәліметтер жүйесі және олар арқылы кадастрлік есептің әртүрлі тәсілдері мен түрлерін қолдана отыра табиғи объектің жай-күйі туралы объективті «сурет» құруға болады;

    екіншіден, кадастрлық процестің белгілі бір рәсімі немесе тәртібі бар, оған белгілі бір құқығы бар мемлекеттік органдар, сонымен қатар табиғатты пайдаланушылар қатыстырылады, ал ақырғыларға кадастрлық мәліметтер беру жүктеледі;

    үшіншіден, табиғатты пайдалану саласында кезкелген басқарушылық шешімдер (табиғи объекті беру немесе қайтып алу, салық немесе айып  мөлшерлерін белгілеу, жеңілдіктер беру) кадастрлық есепке негізделеді.

    ҚР табиғи объектілерінің Бірыңғай мемлекеттік кадастрлық жүйесін сандық геоинформациялық жүйеде құрау және жүргізу ережелері ҚР Үкіметінің жарлығымен 2000 ж. 25 қырқүйігінде бекітілген.

    ҚР табиғи объектілерінің Бірыңғай мемлекеттік кадастрлық жүйесі сандық геоинформациялық жүйе негізінде құрылады және табиғи объектердің мемлекеттік кадастрларының барлық түрлерін біріктіретін салааралық ақпараттық компьютерлік жүйе ретінде жүргізіледі.

    Бірыңғай кадастрлық жүйеде санды түрде әр есепке алынатын объектің, оның жай-күйі, пайдалануы, жаңғыртылуы және қорғалуы, сонымен қатар оның географиялық орны және шаруашылық статусы туралы документалдық деректер болады. 

    Бірыңғай кадастрлық жүйелерді жүргізудің негізгі принциптері:

    орталықтан басқару;

    өңдеу технологиясы мен кадастрлық ақпараттарды берудің тұтастығы;

    кадастрлық жүйелердің барлық түрлерін жер кадастры негізінде жүргізу;

   автоматтандырылған ақпараттық технологияларды қолдану;

    ақпараттарды толтыру объективтілігі және жаңарту.

    Бірыңғай кадастрлық жүйе жалпы мемлекеттік кешендік есеп жүргізу және ҚР табиғи және экономикалық потенциалын бағалау міндетін қамтамасыз ету  үшін құрылады және жүргізіледі.

    Бірыңғай кадастрлық жүйе объектері болып қоршаған ортаның құрауыш бөліктері саналады: жер, су, орман, топырақ, кендер, жануарлар және өсімдік әлемі олардың өзара әрекеттесуімен. 

     Бірыңғай кадастрлық жүйенің құрылымын келесі есеп, мониторинг объектілері құрайды, олар келесі орталық атқарушы органдармен жүзеге асырылады:

    мемлекеттік жер кадастры бойынша – жер ресурстарын басқару саласындағы өкілеттік орган – жалпы Республика бойынша, ал оның аумақтық  органдары - әкімшілік-аумақтық бірліктер шегінде;

    мемлекеттік су кадастры бойынша – су ресурстарын басқару және ауыл шаруашылығы саласындағы өкілеттік орган – жалпы Республика бойынша, ал оның аумақтық  органдары - әкімшілік-аумақтық бірліктер шегінде;

    мемлекеттік орман кадастры бойынша – орман шаруашылығын басқару саласындағы өкілеттік орган – жалпы Республика бойынша, ал оның аумақтық  органдары - әкімшілік-аумақтық бірліктер шегінде;

    пайдалы қазбалар кенорындары мен пайдалы қазбаларды айқындау мемлекеттік кадастры бойынша, зиянды заттарды, радиоактивті қалдықтарды көму және ақаба суларды жер қойнауына ағызудың мемлекеттік кадастры бойынша, техногендік минералдық жаралымдар мемлекеттік кадастры бойынша – кендерді пайдалану және қорғау саласындағы өкілеттік орган – жалпы Республика бойынша, ал оның аумақтық  органдары - әкімшілік-аумақтық бірліктер шегінде;

    ерекше қорғалатын аумақтардың мемлекеттік кадастры бойынша  - қоршаған ортаны қорғау саласындағы өкілеттік орган жалпы Республика бойынша, ал ал оның аумақтық  органдары - әкімшілік-аумақтық бірліктер шегінде;

    жануарларды мемлекеттік есепке алу және жануарлар әлемінің мемлекеттік кадастры бойынша – жануарлар дүниесін қорғау, қалпына келтіру және пайдалану саласында – жалпы Республика бойынша, ал оның аумақтық  органдары - әкімшілік-аумақтық бірліктер шегінде.

    Қазіргі заңдарда табиғи ресурстар кадастрларының біртұтас тізімі жоқ, дегенмен келесілерді бөліп көрсетуге болады:

    ҚР Жер кодексі;

    ҚР Су кодексі;

    ҚР Орман кодексі;

    Пайдалы қазбалар кенорындары мен пайдалы қазбаларды айқындау мемлекеттік кадастры;

    Зиянды заттарды, радиоактивті қалдықтарды көму және ақаба суларды жер қойнауына ағызудың мемлекеттік кадастры;

    Техногендік минералдық жаралымдар мемлекеттік кадастры;

    Жануарлар дүниесінің мемлекеттік кадастры;

    Ерекше қорғалатын аумақтардың мемлекеттік кадастры.
    Айта кету керек, осы аталған табиғи-ресурстар кадастрларының барлығы бірдей заңды актілермен реттелмеген. 

  Бақылау сұрақтары:

 1 Антропогендік қызметте табиғи ресурстардың орны мен  маңызы қандай?

 2 «Табиғи ресурстар» ұғымына түсінік беріңіз және оның қалыптасу критерийлері қандай?

3 Табиғи ресурстардың үш негізгі классификациясын атаңыз.

 4 Сарқылмайтын ресурстарды атаңыз.

 5 Сарқылатын ресурстарды атаңыз.

 6 Неге ауа және су сарқылатын және сарқылмайтын табиғи ресурстарға жатады?

 7 Үкімет табиғи ресурстарды мен ластағыштарды қалай есепке алады?

8 Табиғи ресурстар кадастрлары дегеніміз не және олардың түрлері, негізгі мазмұны. 

9 Табиғи объектердің мемлекеттік кадастрларының бірыңғай жүйесі қалай жүргізіледі? 

10 Кадастрлық жүйелердің барлық түрлері қандай кадастр негізінде қалыптасады? 

11 Салалық кадастрлардың негізгі элементтерін атап өтіңіз?

 Әдебиет:

2, с. 442-454 с.; 3, 342-355; 4, 195-208 б.; 5, 496 б.; 6, 480 б.; 7, с. 250-274; 12, 34-38 б.; 13, 392 б.

3 Тақырып Мемлекеттік жер кадастры

Мақсаты: Қазақстанның жер ресурстарын, Жер кодексін және мемлекеттік жер кадастрын оқып білу. 

Дәріс сұрақтары:
3. 1 Жер табиғи ресурс ретінде

3. 2 Қазақстанның жер ресурстары және олардың қазіргі жай-күйі 

3. 3 ҚР жер кодексі 

3.4 Мемлекеттік жер кадастры. Жер ресурстарын мемлекеттік есепке алу

3.5 Жерді пайдалану кезіндегі экологиялық талаптар
3.1 Қазіргі кезде қоғам жыл сайын артып келе жатқан ресурстардың жетіспеушілігіне тап болады. Энергетикалық ресурстар, азық-түлік, ормандар, мақтаның, терінің, жүннің натуралдық бұйымдары жетіспейді, кейбір жағдайларда судың жетіспеушілігі байқалады, кейде ауа жетіспейді. Әртүрлі елдерде ресурстардың жетіспеушілігі бірдей емес, бір жерді мұнай жетіспейді, ал бір жерде керісінше тағамдар және су жетіспейді немесе керісінше тағамдар бар, ал мұнай мен көмір жоқ.

Бұл мәселеде жер ресурс ретінде ерекше қаралады, үйткені ол ауыл шаруашылығының дамуына, қалалар салу, жолдарды жайғастыру және с.с. үшін қажет.  

Жер ресурстары – бұл қоғамның өндіріс күштерінің қазіргі даму деңгейінде адамның бірнеше қызмет ету саласында (ауыл, орман, су шаруашылығы, елді мекендер, жолдар салу және б.) пайданылатын немесе пайдалануы мүмкін ауыл шаруашылығы жерлері мен басқа да жер алқаптары. 

ҚР Жер кодексінің 12-бабында былай деп жазылған: жер ресурстары – қоғамның материалдық, мәдени және  басқа да қажеттерін қанағаттандыру үшін шаруашылық және өзге де қызмет процесінде пайданылатын немесе пайдалануы мүмкін жер. 

Қазіргі уақытта бір адамды азық-түлікпен толық қамтамасыз ету үшін шамамен 0,3-0,5 га жыртылатын жер қажет етіледі. Жер шарындағы қазіргі халық саны шамамен 6, 2 млрд, олай болса бір адамға келетін жыртылатын жер шамасы 0,2-03, га-дейін кемиді, ал жерді басқа ресурспен ауыстыруға   болмайды.

Осыған орай соңғы уақытта барлық әлемде табиғи ресурстарға, оларды зерттеуге, пайдалануға, қалпына келтіруге және олардың оң қасиеттерін сақтауға ерекше көңіл бөлінеді.

Табиғи ресурстарға ең бірінші ауа бассейні, су ресурстары, флора мен фауна жатады. Әрине, олардың қатарына ең алдымен Жерді, оның кендерін, табиғаттың адамға тиымды пайдалануға берген барлық минералдық және шикі зат ресурстарын жатқызу керек. 

 Жер бетінің көп бөлігін Дүние жүзілік мұхит алып жатыр, оның ауданы 361,1 млн. км2, немесе планетаның 70,8%. Құрлық ауданы 149,1 млн. км2, немесе 29,2% және алты материктер пен аралдардан құрайды. Ол Дүние жүзілік мұхит деңгейінен 875 м-ге жоғары. Құрлықтың 1/3 бөлігінен артығын таулар алып жатыр, шөлдің ауданы шамамен 20%, ормандар шамамен 30%, мұздақтар 10%-дан артық. Құрлықтың тек 10% артығын ауыл шаруашылық алқаптары алып жатыр.

Жердің материя және табиғи ресурс ретіндегі қасиеттері табиғи кешеннің басқа құрауыштарымен – климат, су ресурстары, өсімдік епен жануарлар дүниесі өзара қатынаста ғана жүзеге асырылады. Жер – бұл кешеннің, биосфераның маңызды құрауышы, былайша айтқанда жер беті және оған жанасқан литосфера, гидросфера және атмосфера.

Жаратылыстану ғылымының негізінде Жердің биосферасы өте күрделі өзін-өзі реттейтін тірі заттар жүйесі ретінде қарастырылады. Ол энергияның орасан зор қорын жинайды және қайта бөледі, сонымен қатар жер бетінің, атмосфераның және гидросфераның құрамы мен динамикасын белгілейді.   

Жер планета биосферасының негізгі бөлігі және табиғи кешен ретінде қызметін белгіленген заңдар арқылы атқарады. Адам мен табиғи кешеннің өзара әрекеттестігін анықтайтын заңдарға келесі заңдар жатады: минимум, төзімділік заңы, факторлардың жиынтық әсері, табиғаттық белдемділік.

Минимум заңы бойынша табиғи кешеннің өнімділігі қажетті жағдайлардың орташа көрсеткіштерімен емес, олардың имнималды көрсеткіштерімен анықталады. Табиғи факторлардың жиынтық әсер заңы бойынша өнім мөлшері жеке, тіпті шектейтін факторға емес, бір мезгілде экологиялық факторлардың барлық жиынтығына байланысты болады. Бұл заңды жерді пайдалануда есепке алу керек. 

Шелфордтың төзімділік заңы экожүйенің тіршілік ету шекарасы бар екенін білдіреді, одан тыс ол өмір сүре алмайды.

Табиғи биоценоз табиғи белдемдерге байланысты өзгереді, бұл ауыл шаруашылығы өндірісінде маңызды мәселе.

Жер – қоғамның байлық көзі, ол еңбек, су және биоклиматтық ресурстармен бірге өндіріс құралы болып саналады. 

Қазіргі кезде адам басына орташа есеппен барлығы 0,28 га егістік немесе жыртылатын жерлер келеді. Жекеленген әртүрлі елдердегі жағдай мынандай: ТМД – 0,81; АҚШ – 0,63; Қытай – 0,16; Германия – 0,15; Ұлыбритания – 0,13; Жапония – 0,04 га, ал Қазахстан Республикасында адам басына - 2,25 га келеді.

  Дегенмен мәселе адам басына қанша жер келетіндігінен емес, ең маңыздысы қандай жерлер, қай аймақта, сапасы қандай және т. с. с. Жердің жалпы мөлшерін болжамдау үшін, оның қанша мөлшерін құрылысқа және қоғамның басқа да қажеттілігіне беру керек екенін білу керек.  

Жалпы жер мөлшерінің кемуімен қатар, оны арттыру процестері де жүріп жатыр, олардың ішінде – жаңа жерлерді игеру, ауыл шаруашылық алқаптарын жақсарту және бұзылған жерлерді қалпына келтіру.

Сонымен жер ресурстарын пайдалану көп жоспарлы, көп жақты процестер, бірақ оларды басқаруға болады. Қоғам өнеркәсіпке, қала құрылысына жерлерді бөлуде белгілі деңгейде реттеуге болады, сонымен қатар ауыл шаруашылық алқаптарының сапасын арттыруға болады. 
3.2 ҚР жер қоры 272 млн. 490 мың. гектар болып табылады және нысаналы мақсатына сәйкес келесі санаттарға бөлінеді. 2006 жылғы мемлекеттік есепке алу бойынша олардың аудандары мынандай:

1) ауыл шаруашылығы мақсатындағы жер - 85,0 мың. га;

2) елді мекендердің (қалалардың, кенттер мен ауылдық мекендердің) жері - 21,2 мың. га;

3) өнеркәсіп, көлік, байланыс, қорғаныс жері және өзге де ауыл шаруашылығына арнлмаған жер - 2,5 млн. га;

4) ерекше қорғалатын табиғи аумақтардың жері, сауықтыру мақсатындағы, рекреациялық және тарихи-мәдени мақсатындағы жер - 3,3 млн. га;

5) орман қорының жері - 23,4 млн. га;

6) су қорының жері - 3,7 млн. га;

7) босалқы жер - 122,0 млн. га.

Ауыл шаруашылығы алқаптарының ауданы 222,6 млн. га немесе барлық жердің 81,7 %, оның ішінде: егістіктер - 23,2 млн. га; көп жылдық екпелер егілген жер - 115,5 мың. га; тыңайған жер - 5,4 млн. га; шабындықтар - 5,0 млн. га; жайылымдар - 189 млн. га.

Жер қорын табиғи-ауыл шаруашылығы аймақтары бойынша былай бөлінеді: орманды дала - 0,8 млн. га (0,3 %); дала аймағы - 26,5 млн.га (9,7 %); қуаң дала аймағы - 62,4 млн. га (22,9%); шөлейтті - 37,2 млн.га (13,7%); шөлді аймағы - 112,1 млн.га (41,1%); тау етегі-шөлді-далалық - 12,3 млн.га (4,5%); субтропикалық шөлді - 4,4 млн.га (1,6%); субтропикалық-тау етегі-шөлді - 3,5 млн.га (1,3%); орта азиялық таулы - 10,1 млн.га (3,7%); оңтүстік-сібір таулы аймақтар - 3,2 млн.га (1,2%).

Қостанай облысы жерінің аумағы 19600,1 мың. га, оның ішінде ауыл шаруашылығы алқаптары (01.11.2002 ж.) 7849,5 мың га., олардың ішінде егістік дерлер - 4944,8 мың. га; көп жылдық екпелер егілген жерлер - 9,8 мың. га; тыңайған жерлер - 3,9 мың. га; шабындықтар - 45,6 мың. га; жайылымдар - 2845,1 мың.га; бақшалар - 0,3 мың. га.

Қазақстанның жер ресурстары оларды тиымды пайдаланғанда және жақсартып отырғанда ауыл шаруашылығы өндірісі өнімдерімен   ішкі және сыртқа шығару қажеттілік мөлшерлерін қамтамасыз ете алады. Бірақ, олардың құрамындағы ауыл шаруашылығы алқаптарының 121,8 млн. га топырақ эрозиясына душар, оның ішінде 27,8 млн.га егістіктер, 63 млн. га артығы кебірлер кешендері және олардың 6,9 млн.га ауыл шаруашылығы дақылдары себіледі. Осыған орай бұндай жерлер пайдалану кезінде ұқыпты болуды, оны қорғауды және олардың өнімділігін арттыруға үлкен мән беруді қажет етеді. 

Топырақтық және геоботаникалық зерттеулер нәтижелері бойынша егіншілікке қажетті жерлердің сапалығы жағынан мелиоративтік шараларды талап етпейтін жерлер көлемі 21,8 млн. га (барлық ауыл шаруашылығы алқаптарының 9,7 %), оның ішінде егістіктер 18 млн. га. Ауыл шаруашылығы алқаптарының қалған көлемі мелиоративтіктік шараларды қажет етеді. Оларға кебірлерді қалпына келтіру, тұзданған жерлердің мелиоративтік жай-күйін жақсарту, су және жер эрозиясының алдын алу жатады.

В.И. Крохмальдың мәліметтері бойынша, ауыл шаруашылығы алқаптарының құрамында тұзданған және кебірленген жерлер 93,5 млн.га (42%) алып жатыр, оның ішінде егістік жерлер 8,8 млн.га (жалпы егістіктер көлемінің 26,2 %).

Республикада эрозияға шалдыққан жерлер көлемі 26,7 млн. га (11,9 %), оның ішінде егістік жерлер 1,6 млн. га (4,8%) алып жатыр.

Жалпы ауыл шаруашылығы алқаптарының құрамындағы жайылымдардың ең көп үлестік салмағы Қазақстанда байқалады, ол шамамен 70% (ТМД елдерінің жалпы жайылымдар көлемінің 55%). 

Ақырғы он жылда шабындықтар көлемі 0,7 млн. гектарға кеміді және қазіргі көлемі 5,1 млн. га.

Ақырғы он жылдықта шаруашылық қызметтерінен (ашық тәсілмен пайдалы қазбаларды шығару) бұзылған жерлер ауданы бір деңгейде қалуда және көлемі 182,1 мың. га болады.

Барлық өнеркәсіп аумағында экологиялық жағынан қауіпті әсер ететін  аймақтар кездеседі. Олар: террикондар, үйінділер, карьерлер, бұрғылау скважиналары, тау-кен өндірісінің қалдықтары (60 мың. га), бұлар топырақты  ластайды.

Техногендік ластаудың ерекше түрлері қорғаныс, ғарыштық және бұрынғы ядерлік полигондар аумағында байқалады (еліміздің жалпы аумағының 6%).

Шөлдену процесіне шалдыққан жерлер көлемі шамамен 179,9 млн. га, немесе еліміздің жалпы аумағының 60% артығы.

Республикамызда 20 млрд. т артық өндіріс және тұтыну қалдықтары жиналған. Қара және түсті металлургияның, алтын өндірісінің қалдықтары 14 млрд т құрайды және 50 мың. га алып жатады. Жыл сайын 14 млн. м3 тұрмыстық және 500-700 млн. т өнеркәсіптік қалдықтар пайда болады, оның ішінде улы қалдықтар көлемі 92 млн. т.
3.3 Қазақстанда жер реформасы 1991 ж. маусым айында «Жер реформасы туралы» Заңды қабылданған кейін жүзеге асырыла бастады. 

Жер реформасының негізгі мақсаты – жер учаскесіне меншік құқығы мен жер пайдалану құқығы туындауының, өзгертілуі мен тоқтатылуының негіздерін, шарттары мен шектерін, шаруашылық жүргізудің барлық нысандарын тең құқықпен дамыту үшін жағдайлар жасау және жеке және заңды тұлғалар мен мемлекеттің жерге құқықтарын қорғау.

ҚР Жер Кодексі 2003 жылдың 20 маусынында қабылданды, осыдан жер реформасының жаңа даму сатысы басталды. 

Жер реформасы жүзеге асырылу жылдары республикамызда жаңа жер қатынастары пайда болды, шаруашылық жүргізудің барлық нысандарын тең құқықпен дамыту үшін жағдайлар жасалды, жер ақылы пайдалану принциптеріне негізделді. 

Жер реформасының әрі қарай дамуы еліміздің ең негізгі байлығы жерді ұтымды пайдалану бағытында қажетті жағдайларды жасауға және қорғауға бағытталуы тиіс.
3.4 Мемлекеттік жер кадастры Казахстан Республикасы жерінің табиғи және шаруашылық жағдайы, жер учаскелерінің орналаскан жері, нысаналы пайдаланылуы, мөлшері мен шекарасы, олардык сапалық сипаттамасы туралы, жер пайдаланудың есепке алынуы мен жер учаскелерінің кадастрлық кұны ту​ралы мәліметтердің, өзге де қажетті мәліметтердің жүйесі бо​лып табылады. Мемлекеттік жер кадастрына жер учаскелеріне құқықты субъектілер туралы ақпарат та енгізіледі.

Жер кадастры келесі құрамдас бөліктерден тұрады: жер иеленушілер мен жер пайдаланушыларды мемлекеттік тіркеу – жер иелену мен жер пайдалану құқығын рәсімдеу; жер пайдалану және жер алқаптары бойынша мөлшерлік және сапалық есепке алу; топырақты бонитеттеу – топырақтар құнарлылығын салыстырмалы бағалау (салыстырмалы баллдармен); жерлерді экономикалық тұрғыдан бағалау – жердің өндіріс құралы ретінде салыстырмалы құндылығы.  

ҚР Жер кодексі бойынша жер кадастрының кұрамдас бөлігі болып суармалы жердің мелиорациялык, кадастры саналады, ол суармалы жер учаскелерінің  мелиорациялык жай-күйі, олардык табиғи және ирригациялық-шаруашылық жағдайлары бойынша сапалык сипаттамаларын бағалау туралы, оларды пайдаланудың ece6i туралы мәліметтер жүйесін құрайды.

 Казахстан Республикасында жер кадастрын жүргізуді ұйымдастыруды жер ресурстарын баскару жөніндегі орталык уәкілітті орган – ҚР жер ресурстарын басқару агентствосы мен оның аумақтық органдары жүзеге асырады.

 Мемлекеттік жер кадастры Казахстан Республикасынын мемлекеттік кадастрлар жүйесінің құрамдас бөлігі болып табы​лады және жер ресурстарын баскару жөніндегі орталык уәкілітті орган өздеріне катысты алғанда мемлекеттк басқару органы болып табылатын, мамандандырылған республикалык мемлекеттік кәсіпорындар Қазакстан Республикасының бүкіл аумағында бірыңғай жүйе бойынша жүргізіледі.

Мемлекеттік жер кадастрының. мәліметтері мемлекеттік ақпараттық ресурс болып табылады.

 Мемлекеттік жер кадастры аэрофототопографиялық, фо-тограмметриялык, кадастрлық, суретке түсіруді, жобалау-іздестіру, картографиялык және бағалау жұмыстарын, топырақты зерттеу, геоботаникалык және басқа да зерттеулер мен іздестірулер, жер мониторингін, жерді мөлшерлік және сапалық есепке алу және мемлекеттік жер кадастрын жүргізуге байланысты басқа да жұмыстар аткару аркылы жүргізіледі.

Мемлекеттік жер кадастрының деректері жерді пайдалану мен қopғауды жоспарлау кезінде, жерге орналастыруды жүргізу, шаруашылық қызметті бағалау және жерді пайдалану мен қopғayғa байланысты баска да ic-шараларды жүзеге асыру кезінде, сондай-ақ жердің бірыңғай мемлекеттік тізілімін калыптастыру, құқықтық және басқа да кадастрларды жүргізу, жер үшін төлем мөлшерін айкындау, жылжымайтын мүлік құрамындағы жер учаскелерінің кұнын және табиғи ресурстар құрамындағы жердін құнын есепке алу ушін негіз болып табылады.

Мемлекеттік жер кадастрының деректерін есепке алу мен оларды сақтау 6ipлiri тұйық шекарада бөліп шығарылған, белгіленген тәртіппен жер құқығы катынастары субъектілеріне бектілген жер учаскесі болып табылады.

Жерге меншік нысанына, жер учаскелерінің нысаналы мақсатына және оларды пайдаланудың рұксат етілген сипатына қарамастан, Қазақстан Республикасының аумағында орналас​қан жер учаскелері мемлекеттік кадастрлық есепке алуға жатады.

Мемлекеттік жер кадастрының мазмұнына қарай мемлекеттік жер кадастры мынадай жұмыс түрлерін:

1) жер учаскесінің кадастрлық iciн калыптастыруды;

2) жердің мөлшері мен сапасын есепке алуды;

3) жер учаскелерінің меншік иелері мен жер пайдаланушыларды, сондай-ак жер құқығы катынастарының басқа да субъектілерін есепке алуды;

4)  мемлекеттік тіркеу мақсаты үшін жер учаскелерін есепке алуды;

5)  жерді мемлекеттік кадастрлық бағалау мен топырақты бағалауды;

6) жер учаскелері мен олардың субъектілері туралы деректер банкін, сондай-ақ баска да жер-кадастрлық ақпаратты қағаз бетінде және электрондық түрде жинақтауды, өңдеу мен жүргізуді;

7) мемлекеттік жер кадастрының автоматтандырылған ақпараттық жүйесін құру мен жүргізуді;

8) жер-кадастр карталарын, оның ішінде цифрлық карталарды дайындау мен жүргізуді;

9) жер-кадастр кітабы мен бірыңғай мемлекеттік жер тізілімін жүргізуді;

10) жер учаскесіне кұқықты куәландыратын кұжаттарды дайындауды қамтиды.

Жер учаскелерін  тіркеу мақсаты үшін есепке алуда жер учаскелерін және онда орналасқан жылжымайтын мүлікті тіркеу мақсатында есепке алу меншік құқығын және бас​ка да кұкыктарды, сондай-ақ жылжымайтын мүлікке ауыртпалықты мемлекеттік тіркеуд1 кқмтамасыз ететін қажетт1 шарт болып табылады.

Жер учаскелерін тіркеу максаты үшін есепке алу жұмыста​рын жүргізу тапсырыс берушілердің каражаты есебінен жүзеге асырылады.

Қазақстан Республикасының аумағын кадастрлық бөлу жер учаскелеріне кадастрлық нөмірлер беру мақсатында жүзеге асырылады.

Қазақстан Республикасының аумағын кадастрлық бөлудің бірлігі есептік кварталдар болып табылады.

Орналасқан жерін анықтау (сәйкестендіру) мақсатында әp6ip жер учаскесіне кадастрлық нөмірлер беріледі.

Кейіннен құқық кадастрында пайдаланылатын есептік кварталдардың шекарасы мен кодтары сәулет және кала кұрылысы органдарымен, жылжымайтын мүлікке құқықтарды және олармен жасалатын мәмілелерді мемлекеттік тіркеу органдарымен келісім бойынша жер ресурстарын басқару жөніндегі аумактық органдар айқындайды және тиісті атқарушы органдар бекітеді.

Жер учаскелерінің кадастрлық нөмірлерін түзу мақсатында облыстарға, республикалык манызы бар қалаларға, аудандарға және облыстық (аудандық) маңызы бар қалаларга берілетін кодтардың тізбесін Қазақстан Республикасынык Үкіметі белгілейді.

Жер-кадастр кұжаттамасы есепке алудың барлық деңгейлерінде: базалық, мезгіл-мезгіл жаңартылатын және жыл сайын жасалатын құжаттаманы қамтиды.

 Базалык, жер-кадастр кұжаттамасына:

1) жер-кадастр icтері;

2)  жер-кадастр кітабы;

3) жердің бірыңғай мемлекеттік тізілімі;

4) жер-кадастр карталары жатады.

Жер-кадастр icтері – жаңа және қайта құрылған бұрынғы жер учаскесін рәсімдеу ісі, мұнда жер учаскесі жайында құжаттар болады.  

Мемлекеттік жер-кадастр кітабы – есепке алынатын жер учаскелері жайындағы құжат, онда жердің кеңістіктегі, табиғи және шаруашылық жайы туралы анық мәліметтер болады.  

Жер-кадастр карталары – жер учаскелерінің көлемі мен шекараларын көрнекті көрсету, олардың біріктіру мен бөлу кезінде өзгеруін есепке алу үшін құрылады және жүргізіледі.

Жер кадастр кұжаттамасынык құрылымын, құрамын, мазмұны мен нысандарын, сондай-ақ оны жүргізу тәртібін жер ре​сурстарын басқару жөніндегі орталық уәкілетті орган бекітеді.

Мемлекеттік жер кадастрын жүргізу тәртібіне сәйкесті мемлекеттік жер кадастры кағазға түсіріліп жүргізіледі және ақпаратты жинақтаудың, өндеу мен сақтаудың электрондық жүйелерін пайдалану арқылы жүргізілуі  мүмкін.

Мемлекеттік жер кадастрын жүргізу тәртібі Қазақстан Республикасының заңдарында белгіленеді.

Белгілі 6ip жер учаскесі туралы мемлекеттік жер кадастрының мәліметтері осы жер учаскесі есепке алынган орын бой​ынша үзінді түрінде беріледі.

  Мемлекеттік жер кадастрының мәліметтерін құжаттау қағазға түсіріліп және электрондық тасығыштарда жүзеге асырылады. Қағазға жазылған мәліметтер мен электрондық тасығыштарда жазылган мәліметтер арасында алшақтықтар болған жағдайда, егер Қазақстан Республикасының заңдарында өзгеше белгіленбесе, қағазға түсірілген мәліметтер басымдыққа ие болады.

 Жер учаскелері туралы кадастр мәліметтері жер-кадастр карталарымен (жоспарлармен) арақатынаста болады.

 Мемлекеттік жер кадастрының мәліметтерін түзу топографиялық-геодезиялык, аэроғарыштык, картографиялык, жерге орналастыру, түгендеу бойынша, топырақты зерттеу, геоботаникалык,  бағалаушылық және өзге де зерттеулер мен іздестірулер жүргізумен камтамасыз етіледі.

 Мемлекеттік жер кадастрын жүргізетін мемлекеттік орган​дар, мемлекеттік кәсіпорындар мен лауазымды адамдар жер-кадастр құжаттамасына енгізілетін мәліметтердің дұрыстығын қамтамасыз етуге міндетті.

Жер кадастрының мемлекеттік кұпия мен өзге де шектеулерді камтымайтын мәліметтері баршаға қолжетімді бо​лып табылады және мүдделі жеке және заңды тұлғаларға ақылы негізде беріледі. Жер кадастрының мәліметтерін мемлекеттік органдарга беру ақысыз негізде осы мақсаттарға көзделген бюджет қаражаты есебінен жүзеге асырылады.
3.5 Бұл тақырыпты оқып білу барысында студент жерді пайдалану кезінде қойылатын экологиялық талаптарды білу керек және ең алдымен жердiң нысаналы пайдаланылуы өзгерген және оны бiр санаттан екiншiсiне ауыстырған кездегi экологиялық талаптар; ауыл шаруашылығы мақсатындағы жердi аймақтарға бөлу және пайдалану кезiндегi экологиялық талаптар; елдi мекендердiң жерiн аймақтарға бөлу мен пайдалану кезiндегi экологиялық талаптар; өнеркәсiп, көлiк, байланыс, қорғаныс және өзге де ауыл шаруашылығы мақсатындағы емес жердi аймақтарға бөлу және пайдалану кезiндегi экологиялық талаптар; ерекше қорғалатын табиғи аумақтардың жерiн және сауықтыру мақсатындағы жердi пайдалану кезiндегi экологиялық талаптар; орман қорының жерiн пайдалану кезiндегi экологиялық талаптар; су қорының жерiн аймақтарға бөлу және пайдалану кезiндегi экологиялық талаптар.

Ал жалпы оңтайлы жер пайдалану жөнiндегi негізгі экологиялық талаптар мынандай болады:

     1) ұсынылып отырған жердiң қайта түлетiлуi және жердi қайта бөлу салдарларын ғылыми негiздеу және болжау;

      2) барлық санаттағы жердiң ұтымды пайдаланылуы мен қорғалуын жоспарлау мен ұйымдастыруда бiрыңғай мемлекеттiк саясатты негiздеу және iске асыру;

      3) жердiң нысаналы пайдаланылуын қамтамасыз ету және ауыл шаруашылығы өндiрiсiндегi құнарлы жердi сақтау;

      4) экологиялық негiзделген жинақы және алаңы жағынан оңтайлы жер учаскелерiн қалыптастыру және орналастыру;

      5) ауыл шаруашылығы алқаптарын жақсарту, топырақтың құнарлылығын арттыру, тұрақты ландшафттарды күтiп ұстау және жердi қорғау жөнiндегi шаралар кешенiн әзiрлеу;

      6) жердi ұтымды пайдалану және қорғау жөнiндегi iс-шараларды әзiрлеу;

      7) жерге түгендеу жүргiзу және пайдаланылмайтын, ұтымды пайдаланылмайтын, нысаналы мақсаты бойынша пайдаланылмайтын жердi анықтау;

     8) жердiң өнiмдiлiгiн арттыру мақсатында және адам денсаулығын сақтау мүддесiне орай ормандардың орта құрау, су қорғау, қорғау, санитарлық-эпидемиологиялық, сауықтыру және өзге де пайдалы табиғи қасиеттерiн сақтау және күшейту;

       9) биологиялық әралуандықты сақтау болып табылады.

       Табиғат пайдаланушылар жердi пайдалану кезiнде төмендегідей экологиялық талаптарға сәйкес болуы керек:
      1) санитарлық-эпидемиологиялық және экологиялық талаптарға сәйкес келетiн өндiрiс технологияларын қолдануы, халықтың денсаулығы мен қоршаған ортаға зиян келтiруге жол бермеуi, қолжетiмдi озық технологияларды енгiзуi;
     2) топырақтың ластануына, қоқыстануына, тозуына және құнарлылығының төмендеуiне, сондай-ақ құнарлы қабаттың мүлдем жоғалуын болғызбау үшiн оны алу қажет болған жағдайларды қоспағанда, басқа тұлғаларға сату немесе беру мақсатында топырақтың құнарлы қабатын алуға жол бермеуi;
       3) қалдықтарды жинақтау мен жоюды олардың құзыретi шегiнде қоршаған ортаны қорғау саласындағы уәкiлеттi органмен, сондай-ақ арнайы уәкiлеттi мемлекеттiк органдармен келiсiм бойынша жергiлiктi атқарушы органдардың шешiмiмен айқындалатын жерде жүргiзу талаптарын сақтауы тиiс.
      Табиғат пайдаланушылар пайдалы қазбаларды қазу, геологиялық-барлау, құрылыс және басқа да жұмыстарды жүргiзу кезiнде:

    1) иеленiп отырған жер учаскелерiн оларды одан әрi мақсатына сай пайдалануға жарамды күйде ұстауға; 2) жердiң бүлiнуiмен байланысты жұмыстар жүргiзiлген кезде топырақтың құнарлы қабатын сылып алуға, сақтауға және пайдалануға; 3) бүлiнген жердi қалпына келтiрудi жүргiзуге мiндеттi.

 Бүлiнген жердi қалпына келтiру бағытын таңдау кезiнде: 1) жер учаскесiнiң үстiңгi жағының бүлiну сипаты; 2) объект орналасқан ауданның табиғи және физикалық-географиялық жағдайлары; 3) ауданның даму перспективалары және қоршаған ортаны қорғау талаптарын ескере отырып, объектiнi орналастырудың әлеуметтiк-экономикалық ерекшелiктерi; 4) қара топырақты жердiң таралу және үдемелi ауыл шаруашылығы аймағында бүлiнген жердiң негiзгi көлемiн жыртылатын жер алқаптары ретiнде қалпына келтiру қажеттiгi; 5) кенi алынған бос жерде су тоғандарын және аршылған жыныстар мен байытылған қалдықтар үйiндiлерiнде сәндiк бақ-парк кешендерiн құруды қоса алғанда, елдi мекендерге тым жақын орналасқан бүлiнген жердi бақ, қосалқы шаруашылықтар және демалыс аймақтары етiп қалпына келтiру қажеттiлiгi; 6) өндiрiстiк объектiнiң аумағында жоспарлау жұмыстарын орындау, қажетсiз шұңқырлар мен үйiндiлердi жою, құрылыс қоқыстарын жинау және жер учаскесiн абаттандыру; 7) пайдаланылатын жер учаскесiндегi жыралар мен су шайған жерлердi топырақпен жабу немесе тегiстеу; 8) мiндеттi түрде аумақты көгалдандыру ескерiлуге тиiс.

Жер учаскелерi өнеркәсiптiк қалдықтарды орналастыру, көму, жинақтау үшiн пайдаланылған жағдайда олар мынадай талаптарға сай келуге: 1) кәдеге жаратылмаған өнеркәсiптiк қалдықтарды көмуге арналған полигондарды жобалаудың, салудың және пайдаланудың санитарлық-эпидемиологиялық ережелер мен нормаларға сәйкес келуге; 2) су тоғаны, ауыл шаруашылығы алқаптары, ормандар, өнеркәсiптiк кәсiпорындар жағына 1,5 процент еңiсi бар жерлерде сыйымдылықтың түбiнен алғанда екi метрден аспайтын ыза суы тұрғанда әлсiз сүзгiш топырағы болуға; 3) елдi мекенге қатысты желден ық жақта және жерасты суы ағысының бағыты бойынша төмен орналасуға; 4) тасқын су мен нөсер су басып қалмайтындай жерлерде орналасуға; 5) инженерлiк қарсы сүзгi қорғанышы, периметрi бойынша қоршауы мен көгалдандырылуы, қатты жамылғысы бар кiрме жолдары болуға; 6) жер учаскесiнен шығатын жер үстi және жер асты ағыны ашық су объектiлерiне қосылмауға тиiс.

Жаңа технологияларды енгiзуге, жердi мелиорациялау және топырақтың құнарлығын арттыру бағдарламаларын жүзеге асыруға олар Қазақстан Республикасының заңнамасында көзделген экологиялық, санитарлық-эпидемиологиялық нормалар мен ережелерге және өзге де талаптарға сәйкес келмеген жағдайда тыйым салынады.

Радиоактивтi және химиялық ластануға ұшыраған жердi пайдаланудың, күзет аймақтарын белгiлеудiң, осы жерде тұрғын үйлердi, өндiрiстiк, коммерциялық және әлеуметтiк-мәдени мақсаттағы объектiлердi сақтаудың, оларда мелиорациялық және техникалық жұмыстар жүргiзудiң тәртiбi радиациялық және химиялық әсер етудiң жол берiлетiн шектi деңгейлерiнiң нормативтерi ескерiле отырып айқындалады.

Жердi қорғау мақсатында жер учаскелерiнiң меншiк иелерi, жер пайдаланушылар: 1) жердi су және жел эрозиясынан, селдерден, су басудан, батпақтанудан, қайта тұзданудан, құрғап кетуден, тығыздалудан, радиоактивтi және химиялық заттармен ластанудан, өндiрiс және тұтыну қалдықтарымен қоқыстанудан, ластанудан, оның iшiнде биогендiк ластанудан, сондай-ақ басқа да терiс әсерлерден сақтау; 2) ауыл шаруашылығы алқаптарын және басқа да жердi бактериялық-паразиттiк және карантиндiк зиянкестермен және өсiмдiктер ауруларымен зақымданудан, арамшөптер, бұталар және шiлiктер басып кетуден, жердiң жай-күйiнiң өзге де нашарлану түрлерiнен қорғау; 3) ластанудың, оның iшiнде биогендiк ластанудың және жердiң қоқыстануының салдарларын жою; 4) мелиорацияның қол жеткiзiлген деңгейiн сақтау; 5) бүлiнген жердiң құнарлылығын қалпына келтiру, топырақ құнарлылығын қалпына келтiру, жердi айналымға уақтылы енгiзу; 6) топырақтың құнарлы қабатын кейiннен жердiң құнарлылығын қалпына келтiрудi жүргiзу кезiнде пайдалану үшiн алу мен сақтау жөнiндегi iс-шараларды жүргiзуге мiндеттi.

Елдi мекендер жерiнде көктайғаққа қарсы күресу үшiн ас тұзын пайдалануға тыйым салынады.

Бақылау сұрақтары:
1 Ауыл шаруашылығы мақсатындағы жердi аймақтарға бөлу және пайдалану кезiнде қандай жағдайлар қамтамасыз етілуі керек? 
2 Ауыл шаруашылығы мақсатындағы жердi аймақтарға бөлу экологиялық қолайсыздық дәрежесiнiң қандай көрсеткiштерiне негізделеді?

3  Ерекше қорғалатын табиғи аумақтардың жерiн және сауықтыру мақсатындағы жердi пайдалану кезiндегi экологиялық талаптар.
4 Су қорының жерiн аймақтарға бөлу және пайдалану кезiндегi экологиялық талаптар.
5 Жер учаскелерi өнеркәсiптiк қалдықтарды орналастыру, көму, жинақтау үшiн пайдаланылған жағдайда олар қандай талаптарға сай болуы керек?

6 Табиғи ресурстар дегеніміз не?

7 ҚР жер санаттарын атаңыз.

8 ҚР жер қоры және ауыл шаруашылығы алқаптарының көлемдері. 

9 ҚР Жер Кодексі қашан қабылданды?

10  Мемлекеттік жер кадастры дегеніміз не?

11 Жер кадастрының құрамдас бөліктері.

12 Қандай орган мемлекеттік жер кадастрын ұйымдастыру, жүргізу және қамтамасыз ету рөлін атқарады?

13 Мемлекеттік жер кадастры қандай жұмыстар түрлерінен тұрады?

14 Мемлекеттік жер-кадастр кітабы дегеніміз не және онда қандай мәліметтер бар?

15 Мемлекеттік жер кадастрының мәліметтері қандай жұмыстарды жүргізуде негіз болады?

 16  Базалық  жер-кадастр кұжаттары.

 17 «Шөлдену» ұғымы нені білдіреді және оның табиғи алғышарттарын атаңыз.
 18 Қазақстан попырақтарының экологиялық проблемаларын атаңыз.

Әдебиет:

1, с.125-126; 2, с.125-131; 238-255; 4, 251-273б; 5, 137-144б.;6, 199-228б; 7, с. 256-261; 8, 303 б; 9, с. 154-190; 10, 218-242 б; 12, 164-177 б.; 16, 5-6, 108-111 б.; 24, 68-76, 124-168 б.; 25, с. 74-261; 26, с, 430-411, 473-505; 27, с. 272-276.  

 4 Тақырып Мемлекеттік су кадастры
Мақсаты: Қазақстанның су ресурстарын, Су Кодексін және мелекеттік су кадастрын оқып білу.

Дәріс сұрақтары:
4. 1 Судың биосфера және тіршіліктегі маңызы  

4. 2 ҚР су ресуртары 

4. 3 ҚР су кодексі
4. 4 Мемлекеттік су кадастры. Су ресурстарын мемлекеттік есепке алу. 
4.5 Суды пайдалану кезіндегі экологиялық талаптар
4. 1 Су ауа сияқты мөлшерлі сарқылмайтын табиғи ресурстарға жатады, бірақ адамға сонымен қатар биосферадағы барлық тіршілікке су формуласы Н2О болатын зат ретінде ғана емес, сонымен қатар белгіленген сапалық көрсеткіштермен былайша айтқанда мөлдірлігі, температурасы, белгілі қоспалары және с.с. болатын зат ретінде қарастырылады.  

Гидросфера – бұл судың ғаламдық айналымы циклі және оның газдар мен минералдық заттарды еріту қабілетіне байланысты қоршаған табиғи ортаға түсетін ластаушы заттардың табиғи сүзгіш-аккумуляторы немесе жинағышы. 

Статистикаға сүйенсек әлемдегі барлық аурулардың 80% тұщы судың қанағаттанғысыз сапасынан болатындығы анықталған.

Сонымен бірге суды ештеңемен ауыстыруға болмайды, бұл жағдайымен ол басқа барлық шикізаттар мен жанармай түрлерінен өзгеше ерекшеленеді. Суды тек ғана су ауыстыра алады!

Сусыз тіршілік жоқ. Қазіргі түсінік бойынша тіршілік суда пайда болған, былайша айтқанда су бар жерде тіршілік бар. Жердегі судың әлемдік қоры орасан зор, жер бетінің шамамен 70% теңіздер мен мұхиттар алып жатыр, бірақ бұлар тұзды сулар болып табылады. Барлық негізгі жердегі экожүйелер, сонымен бірге адамзатты қоса, тұщы судың болуына байланысты онда тұздың мөлшері 0,01% кем болуы керек.  Оның мөлшері өте аз - әлемдік су қорының 1% кем, ал өспелі адамзат суды ысырап қылады және бұл өте құнды байлықты ластайды.

Қазіргі дүние жүзі бойынша пайдаланылатын судың немесе құнды минералдың жалпы мөлшері  жылына 4000 м3 , немесе адам басына шағылғанда 900 м3. Бұл орасан зор мөлшер.

Адамның физиологиялық қажеттілігіне күніне шамамен 2,5 л су керек, бірақ бұл аздаған мөлшердің өзі барлық жерлерде жете бермейді. Мысалы адамзаттың 1/5 бөлігіне тұщы су жетіспейді және оның сапасы нашар келеді. 

Біздің планетадағы судың үлкен көлемде болуы оның молшылығы және сарқылмайтындығы туралы пікір қалдырады. Дегенмен гидросфера - Жер қыртысының ең жұқа қабыршағы. Судың барлық күйдегі және барлық сферадағы мөлшері планета массасының 0,024%-дай ғана болады және оның аздаған бөлігін ғана пайдалануға мүмкіншілік бар. Қазіргі кезде Жерде су тапшылығы байқала бастады. 

Тірі организмдерде су негізгі функцияны атқарады, ол клетканы қоректендіру. Клетка суды мембрананың екі жағында осмостық қысымның айырмашылығы болған кезде және суда тұздың концентрациясы клетканың ерітіндісінен төмен болғанда сіңіреді. 

Осы тұрғыдан тірі организмдерге тұщы су қажетті болады. Теңіз суын ішкен адам организмге су жетіспегеннен өледі, үйткені су клетканы қоректендіре алмайды.

Тірі организмдер жүйесіндегі су балансы қоршаған орта мен жалпы биосферадағы су балансы сияқты маңызды мәселе. 

Лас су – көптеген бактериялардың: оба, қарын сүзегі, жұқпалы іш ауруы, сібірлік жара және с.с. мекендеу ортасы және көбею сорпасы болып саналады. 

Жердегі бар су үздіксіз тазартылады және айналым жасайды. Биосферадағы су айналымында булану жиынтығы жауын-шашынның түсуімен теңдестіріледі. Сутегінің аздаған мөлшерінің космосқа шығындануы магмалық ошақтардан жоғары кқтерілетін жер асты суларымен толықтырылады. Мұхиттан су жауын-шашынмен түсетін судан көбірек, ал құрлықта керісінше азырақ буланады. Құрлыққа түсетін «артық» жауын-шашындар мұздақтар, жер асты сулары, көлдер мен өзендерді толтырады және ағындармен мұхитқа қайтып келеді. Судың бір бөлігі өсімдіктердің транспирациясына кетеді. Былайша айтқанда жалпы судың айналымы булану, конденсация және жауын-шашыннан тұрады. 

Дегенмен су айналымы үш негізгі «ілгектерден» тұрады: 1) жер бетіндегі ағындар: су жер бетіндегі сулар бөлігі; 2) булану-транспирация: су топырақпен сіңіріледі, капиллярлы су ретінде ұсталып тұрылады, сонан кейін жер бетінен булану немесе өсімдіктермен сіңірілу және транспирация кезінде бу ретінде бөлінеді де атмосфераға қайтып келеді; 3) жер асты сулары: су жер астына түседі, одан жылжып құдықтар мен бұлақтарды толтырады және осылай жер бетіндегі су жүйелеріне қайтадан түседі. 

Сонымен, құрлықтың барлық учаскелері жауын-шашынмен түсетін, бірте-бірте жер бетімен және оның қабатынан өтіп жылжитын тұщы су ағындарымен жуылады. Тұздар мен басқа да еритін минералдар буланатын жерлеріне апарылады және сол жерлерде су буланғанға дейін жиналады, сүйтіп келесі цикл басталады. Булану орны, тұздар мен басқа да еритін минералдар жолының соңы болып негізінен мұхит саналады.  

Біз пайдаланатын барлық су айналымның ана немесе басқа нүктелерінен алынады. Ең қауіпті жағдай гидрологиялық циклге біздің өндіру кезіндегі барлық қалдықтар мен ластағыштардың түсуі.  Сонымен қатар қалалардың өсіп-дамуы, ауыл шаруашылығы сұраныстары, ормандардың жойылуы мен шөлдену жер бетіндегі ағындарды арттырады және инфильтрацияны кемітеді. 

Су табиғи ресурс. Су ресурстары дегеніміз – бұл пайдлалануға жарамды тұщы сулар. Олар негізінен өзендер, көлдер, жер асты қабаттары, мұздақтарда шоғырланған. Атмосферадағы су булары, теңіз сулары, сол сияқты полярлық мұздар мен жер қабатының тереңдегі сулары қазіргі кезде пайданылмайды және потенциалды су қорлары ретінде қарастырылады. Оларды келешекте игеру шығару техникасын жетелдіруге, оның экономикалық негіздеріне, сонымен қатар дәстүрлі емес су көздерін пайдалану кезінде болатын күтпеген негативті экологиялық проблемаларға байланысты. 

Әлемдік шаруашылықта судың маңыздылығы өте зор. Ол көптеген салаларда пайдалынады: энергетика, өнеркәсіп, коммунальдық сумен қамтамасыз ету, сонымен қатар ауыл шаруашылығы алқаптарын суландыру. Кейбір жағдайларда оны су алу үшін емес, сонымен қатар көлік магистралдары ретінде, тынығу аймақтарында, балық шаруашылығында пайдаланады. 

Қазіргі жалпы әлемдік тұщы суды тұтыну көлемі өткен ғасырдың 80-ші жылдары 4 - 4,5 тыс. км3/г. болды. Екінші жүзжылдықтың соңында жылына 5,7 тыс. км3 тұщы су пайданылды, оған қоса 8,5 тыс. км3- ақаба сулармен ластанды (оның көлемі 1,3 млн км3), бұл толық ағынның 21% немесе тұрақты ағынның 61%.

Тұщы судың қоры континенттерде біркелкі емес, бұл үлкен проблема болып саналады. Жер шарының әрбір тұрғыны жылына орташа 7,5 мың. м3 сумен қамтамасыз етілген. Европада сумен қамтамасыз етілу нормасы төмен - 4,7, ал Азияда бары 3,37 мың. м3. Адамзат су қорларының шектелу проблемасына кездесіп тұр, ал кейбір аймақтарда судың жетіспеулігі өте тығыз жағдайда деуге болады.
4.2 Қазақстан Республикасы аумағындағы барлық сулар өзендер, көлдер, мұздақтар, су қоймалары, басқа да жер үстіндегі көздер, жер асты суларын қоса біртұтас су қорын құрайды, олардың жалпы қоры 450 км3-ге дейін.
Қазақстан өзендерін қоректендіретін ең негізгі көз болып мұздақтар саналады, олардың ауданы 2 мың км2, ал көлемі - 98 км3 артық, немесе Балхаш көлі суының көлеміне тең болады. Мұздақтардың қалыңдығы шілдеден қыркүйекке дейін орташа есеппен 3 м-ге, ал жаз өте ыстық болған жағдайда 6 м-ге дейін кемиді. Үлкен мұздақтар Жонғар Алатауында жатады (көлемі 46 км3), Іле Алатауында (28 км3), Терскей Алатауда (11 км3), Алтайдың қазақстан бөлігінде (3,5 км3)  және Талас Алатауында (2,3 км3).

Қазақстанда шамамен 39 мың. өзендер мен уақытша иірімдер бар, олардың ішінде 8 мыңнан артығы арнасының ұзындығы жағынан әр қайсысы 10 км-ден артық. Маңызды өзендерге келесілерді жатқызуға болады: Жайық, Ертіс, Сырдария, Есіл, Мойыл, Тобыл, Ишим, Сағиз, Жем, үлкен жіне кіші Узень, Торғай, Иргиз, Нура, Шідерты, Сілеті, Сарысу, Арыс, Талас, Шу, Қаратал, Іле, Аксу, Лепсы және б. Тауларда басталатын Үлкен және кіші Алмаатинка, Қаратал, Иссык өзендерінде тасқындар болып тұрады. Көптеген өзендердің сулары шамалы, тек көктемгі тасқындар кезінде арнасынан шығады. Қазақстанның орташа көпжылдық ағыны шамамен 101 км3, оның ішінде тек 56,5 км3 республика аумағында қалыптасады ал қалғаны - 44,0 км3 көршілес мемлекеттерден келеді: Қытайдан - 18,9 км3; Өзбекстнан - 14,6 км3; Қырғызстаннан - 3,0 км3; Ресейден - 7,5 км3.

Республикамызда әр қайсысының ауданы 1 га-дан артық болатын көлдер саны 48 мың. артық. Орташа тереңдігі – 1  м-ден 8 метрге дейін. Бұдан да терең көлдер де бар, мысалы: Алакөл тереңдігі 45 м-ге дейін, Шортанды - 31 м және Балқаш -26 м. Көлдердің ішіндегі ең үлкені Балқаш көлі, оның ұзындығы 605 км, ені - 74 км-ге дейін, судың көлемі - 112 км3, екінші орында – Алакөл ұзындығы - 104 км және ені - 52 км, судың көлемі - 56,6 км3. Жалпы Қазақстан көлдеріндегі судың көлемі - 190 км3, оның ішінде тұщы сулысы – шамамен 20 км3.

Сонымен қатар республикада шамамен 4,0 мың. тоғандар және 204 су сақтағыштары.

Жер үстіндегі су ресурстары республикада біркелкі таралмаған. Ең көп қамтамасыз етілген Шығыс Қазақстан - 200-290 мың. м3/км2, ең аз – Батыс Қазақстан, әсіресе Маңғыстау обласы - 0,36 тыс. м3/км2-ге дейін. 
Қазақстанның жер асты суларының қоры 61 км3 бағаланады, оның ішінде тұщылары – шамамен 58 км3. Жер асты суларының қоры 623 жер асты сулар кенорындарында шоғырланған, олардың балансты эксплуатациялық қорлары 15,1 км3, оның ішінде шаруашылықты сумен қамтамасыз ету – жылына 6,1 км3; өндірістік-техникалық – жылына 0,95 км3; жерлерді суармалау – жылына 8,0 км3; баль​неологиялық (минералдық) сулар – жылына 0,01 км3.

Ең көп қорлылар – республикамыздың шығысы мен оңтүстігіндегі таулы-тауалды аудандарында, ал ең азы – солтүстік және орталық аудандарда, Каспий және Аралбойларында.

Жер асты суларын пайдалану деңгейі әзірше жоғары емес және 1,2 км3 немесе жылына 7,9 %.

Қазақстанда жер асты суларын мына негізгі бағыттарда пайдаланады:

-  экономиканың өнеркәсіптік салаларында техникалық су ретінде;

- ауыл шаруашылығы мақсатында;

- ауыз су, емдеу және минералдық сулар ретінде. 
Жалпы гидросфера үздіксіз қозғалыс, даму және қалпына келу күйінде болады. 

Жылына Жер үстінен 0,5 млн. км3 су буланады, бұл құрлықтың барлық су қоймалар көлемінің жартысын құрайды. Атмосфераның су булары, олар 13 мың. км3, он тәулікте жаңарады. Өзен сулары ағынға байланысты әрбір 12 тәулікте ауысады. Көл сулары әрбір 10 жылда жаңарады. Дүниежүзілік мұхит сулары толық әрбір 3 мың жылда ауысады, ал ең аз жылжитын су түрлері – мұздақтарда, оларда толық ауысу 8,5 мың. жылда болады. 

Тұщы сулардың жалпы қорлары 524 км3 бағаланады.

Қазақстан тұщы сулар көлемі бойынша планетамыздың ең аз қамтамасыз етілген елдер қатарына жатады. Сумен қамтамасыз ету деңгейі орташа есеппен еліміздің 1 км2 аумағында 20 мың. м3 және жылына бір адам басына 6 тыс. м3, бұл евразия континентінде ең төмен көрсеткіш болып саналады. 

Жалпы елімізде барлық экономика саласында жылына пайдаланатын су көлемі шамамен 35,5 км3, сонымен бірге оның 85 % - жер асты суларынан. Пайдаланатын судың ең негізгі үлесі – елімізде пайдаланатын жалпы су мөлшерінің шамамен 75 %  ауыл шаруашылығына түседі. Сонымен қатар судың үлкен деңгейдегі нормадан тыс шығындары өнімнің өзіндік құнындағы шығындарды арттырады, оның бәсекеліктік қабілетін түсіреді, судың құнын арттырады. Мысалы, әлемде 1 т күрішті өндіру үшін орташ есеппен шамамен 5 мың. м3 су жұмсайды, ал Қазақстанда - 10,4 мың. Сол сияқты 1 т мақтаны өндіруге әлемде - 3, ал Қазақстанда - 4,3 мың. м3 су кетеді.

Өнеркәсіп секторы бас тоғаннан 5,8-7,8 км3 алады да орташа есеппен шамамен 5 км3 суды жұмсайды немесе шамамен 18-22 %. Ең көп алатын жылуэнергетика, түрлі-түсті металлургия кәсіпорындары, мұнай  өндірісі. 

Коммуналды-тұрмыстық мұқтаждықтарға жылына шамамен 1,3 км3 су жұмсалады немесе или 4-7%. Қазақстанда жылына бір адам 2264 м3 су жұмсайды, ал дамыған елдерде екі есе кем (АҚШ - 1870 м3, Канада -1602 м3). 

Қазақстанда 2002 жылы суармалауға және ауыл шаруашылығын сумен қамтамасыз етуге 10590 млн. м3, шаруашылықтық-ауыз су мақсатында -600 млн. м3  таза су пайданылды. 

Қазақстан Республикасында табиғи көздерден алынған су мөлшері 1999 жылы 20748, 2000 жылы - 19830, 2001 жылы - 19695 млн. м3 шамасында болды.

Қазақстан минералдық және гидротермалдық ресурстарға бай ел болып саналады. 

Қазақстан Республикасында ең негізгі проблема су ресурстарының жай-күйі. Сонымен бірге Қазақстан Республикасы су ресурстарының жалпы жай-күйі және сапасы нашарлануда және оның қарқынды ластануы қоршаған ортаға бұзулық ықпал етуі мүмкін. 

Қазіргі кезде Қазақстанның ең негізгі су күре тамырлары – Сырдария, Ертіс және Іле өзендерінің жай-күйіне, Арал және Каспий теңіздерінің  проблемасына, Балқаш, Зайсан көлдеріне ең көп көңіл беру керек.
Студент Бүкіләлемдік табиғат қорының мәліметі бойынша адамзат тек 25 жыл ішінде (1970-1995гг.) біздің планетадағы табиғи ресурстардың 30% артығын жойғанын білуі керек. Әсіресе ауыз суын қамтамасыз ететін экожүйелер тез жойылады – жылына 6 %. Жалпы 30 жыл ішінде (1970 ж-дан 2000 ж-ға дейін) бұл биотоптардың саны екі есе азайды. Қазіргі уақытта планетада жылына барлық тұщы су ресурстарының шамамен 12 % жұмсалады, жер үстіндегі және жер асты суларының орасан зор массалары араласады немесе жылжиды, судың табиғи айналымы өзгереді. Адам теңіздерді қосады, өзендердің географиясын өзгертеді, үлкен су қоймаларын жасайды, батпақтарды құрғатады, сусыз шөлдерді суландырады, жер қойнауынан жер асты суларының бірсыпыра көлемін тартады.

Тұщы су ресурстарының азаюы (әсіресе өнеркәсіп дамыған аудандарда) оның пайдалануының артуына байланысты емес, негізінен оның ластануының (су бассейндеріне тазаланбаған немесе толық емес тазаланған ақаба суларды ағызу) артуына байланысты. Жер үстіндегі гидросфераны ең ластайтындар қалалық және кенттік канализация жүйелері, олар ластанған ақаба сулар категориясының 60 % ағызады.

Жер үстіндегі сулардың ең көп тараған негізгі ластаушы заттары болып мұнай өнімдері, фенолдар, жеңіл тотығатын органикалық заттар, металлдар қосындылары, аммонийный және нитритный азоттар саналады. Егер улы химиялық элементтермен қаныққан шаруашылық суларының жалпы әлемдік ағындысының қосындысын есептесек ол  әлемдегі ең суы мол Амазонканың көлемінен артық болады. 

Ақырғы он жылда ең қауіпті ластаушы ретінде үстіңгі-активті заттар (ПАВ –поверхностно-активные вещества) көріне бастады, олар мұнай және газ скважиналарын бұрғылауда кеңінен қолданылады.

Ең қауіптісі жер астындағы тұщы сулардың ластануы. Қазіргі уақытта жер асты гидросферасына деген антропогендік әсерлер 6-8 км тереңдікке дейін жетеді (дегенмен көбінесе 100 м-ге дейін байқалады) және біздің планета құрлығының жартысын алып жатады. Осының салдарынан пайдалынатын жер асты суларының шамамен 5% тұрақты ластану дәрежесінде болады.

Жер асты суларын ластаушылар ішіндегі басымдылары: мұнай өнімдері, фенолдар, ауыр металлдар (мыс, мырыш, қорғасын, кадмий, никель, сынап), сульфаттар, хлоридтер, азот қосындылары.

ҚР су ресурстарының жай-күйі қазіргі уақытта ең негізгі экологиялық проблема болып саналады. Сонымен бірге су ресурстарының жалпы күйі және сапасы нашарлауда, ал олардың ластануы қоршаған ортаға қиратушы әрекет жасауы мүмкін.

4.3 Су ресурстарын басқару негіздерін ҚР су заңдары мен ҚР Су Кодексі  белгілейді. 

ҚР Су Кодексі 2003 жылдың 9 шілдесінде қабылданды, өзгерістер мен қосымшалар  ҚР Заңымен 20.12.2004 ж. енгізілді. 

Қазақстан Республикасы су заңдарының мақсаттары халықтың және қоршаған ортаның тiршiлiк жағдайларын сақтау мен жақсарту үшiн су пайдалану мен су қорын қорғаудың, сумен жабдықтаудың және су бұрудың экологиялық қауiпсiз және экономикалық оңтайлы деңгейiне қол жеткiзу және қолдау болып табылады.

Қазақстан Республикасы су заңдарының мiндеттерi:
      1) су қорын пайдалану және қорғау, сумен жабдықтау және су бұру саласындағы мемлекеттiк саясатты жүргізу;
      2) су қатынастарын, сумен жабдықтау және су бұру саласындағы қатынастарды реттеу;
       3) тұрақты су пайдалануды және су қорын қорғауды, сумен жабдықтауды және су бұруды қолдау мен дамытудың құқықтық негiздерiн қамтамасыз ету;
       4) су қорын пайдаланудың және қорғаудың, сумен жабдықтаудың және су бұрудың негiзгi принциптерi мен бағыттарын айқындау;
        5) су ресурстарын зерттеу, барлау, ұтымды және кешенді пайдалану мен қорғау, гидромелиорациялық жүйелер мен су шаруашылығы құрылыстары саласындағы қатынастарды басқару;
      6) жерді гидромелиорациялауды дамыту бағыттарын айқындау;
      7) халықты және шаруашылық объектілерін су шаруашылығы құрылыстарындағы төтенше жағдайлардан және олардың зардаптарынан қорғау.

Қазақстан Республикасының су қоры Қазақстан Республикасының аумағы шегiндегi мемлекеттiк су кадастрына енгiзiлген немесе енгiзiлуге тиiс барлық су объектiлерiнiң жиынтығын қамтиды.

Қазақстан Республикасының су объектiлерiне шекарасы, көлемi мен су режимi бар құрлық бетi бедерлерiндегi және жер қойнауындағы су шоғырланымдары жатады. Олар: теңiздер, өзендер, соларға теңестiрiлген каналдар, көлдер, мұздықтар және басқа да жер үстi су объектiлерi, жер асты сулары бар жер қойнауының бөлiктерi.

Қазақстан Республикасының су ресурстары су объектiлерiнде жиналған, пайдаланылатын немесе пайдаланылуы мүмкiн жер үстi және жер асты суларының қорлары болып табылады.

Су қорының жерi мемлекет меншігінде болады.

Ауданаралық (облыстық) және шаруашылықаралық (аудандық) маңызы бар су шаруашылығы құрылыстары (cyapу және сорғыту жүйелерi) орналасқан су қорының құрамындағы жер учаскелерi, сондай-ақ бiр шаруашылық жүргiзушi субъектiнiң жер учаскесiне қызмет көрсететiн ирригациялық құрылғылар, аталған құрылыстар жекешелендiрiлген жағдайда, азаматтардың және Қазақстан Республикасының мемлекеттiк емес заңды тұлғаларының жеке меншiгiнде болуы мүмкiн.

Осы баптың 2-тармағында аталған екi немесе одан көп жер учаскелерiн меншiктенушiлерге немесе жер пайдаланушыларға қызмет көрсететiн жер учаскелерi оларға ортақ меншiк немесе жалпы жер пайдалану құқығымен табысталады.
      Су қорының жерiн меншiкке немесе жер пайдалануға беру тәртiбi Қазақстан Республикасының жер туралы заң актiсiмен реттеледi.

Қазақстан Республикасының су қоры айрықша мемлекеттiк меншiкте болады.
      Су қорын иелену, пайдалану және оған билiк ету құқығын Қазақстан Республикасының Yкiметi жүзеге асырады.

Су объектiлерiне мемлекеттiк меншiк құқығын бұзған жеке және заңды тұлғалардың iс-әрекеттерiнiң күшi болмайды және ол Қазақстан Республикасының заңдарында көзделген жауапкершiлiкке әкеп соғады.

Қазақстан Республикасының су заңдары мынадай принциптерге негiзделедi:
      1) халықтың өмiрi мен қызметiнiң негiзi болып табылатын сулардың мемлекеттiк маңызын мойындау;

2) халықты ауыз судың қажеттi мөлшерiмен және кепiлдi сапасымен бiрiншi кезекте қамтамасыз ету;

3) халықтың суға әдiл және теңдей қол жеткiзуi;

4) су алуды азайтуға және судың зиянды әсерiн кемiтуге мүмкiндiк беретiн қазiргi заманғы технологияларды игерiп, кешендi және ұтымды су пайдалану;
       5) су объектiлерiн оларды қорғаумен қоса кешендi пайдалану;

       6) арнайы су пайдаланудың ақылылығы;

 7) Қазақстан Республикасының су заңдарын бұзудан келтiрiлген залалды өтеу;
     8) Қазақстан Республикасының cу заңдарын бұзғандық үшiн жауапкершiлiктiң бұлтартпастығы;

 9) су қорын пайдалану мен қорғау жөнiндегi мiндеттердi шешудегi жариялылық және оларға жұртшылықты тарту;

 10) Қазақстан Республикасы су қорының жай-күйi туралы ақпараттың қолжетiмдiлiгi;
      11) халықаралық нормалар мен Қазақстан Республикасы бекiткен  халықаралық шарттардыңнегiзiнде трансшекаралық суларды пайдалану.

Су объектiлерi, су шаруашылығы құрылыстары және су қорының жерлерi су қатынастарының объектiлерi болып табылады.

Су объектiлерi:

1) жер үстi су объектiлерi; 2) жер асты су объектiлерi; 3) Қазақстан Республикасының теңiз сулары; 4) трансшекаралық сулар болып бөлiнедi.

       Пайдалану түрлерiне қарай су объектiлерi:

1) ортақ пайдаланудағы су объектiлерi; 2) бiрлесiп пайдаланудағы су объектiлерi; 3) оқшау пайдаланудағы су объектiлерi;  4) ерекше қорғалатын табиғи аумақтардың су объектiлерi; 5) ерекше мемлекеттiк маңызы бар су объектiлерi болып бөлiнедi.

Жер үстi су объектiлерi: 1) су айдындары - өзендер және соларға теңестiрiлген каналдар, көлдер, су қоймалары, тоғандар және басқа iшкi су айдындары, аумақтық сулар; 2) мұздықтар, батпақтар болып бөлiнедi.
      Жер үстi су объектiлерi жер үстi суларынан, олардың түбiнен және жағалауынан тұрады.

       Жер асты су объектiлерiне мыналар жатады: 1) су тұтқыш аймақтар, тау-кен жыныстарының жиектерi мен кешендерi; 2) жер асты суларының бассейнi; 3) жер асты сулары орындары мен учаскелерi; 4) жер асты суларының құрлықта немесе су астынан табиғи шығуы; 5) жер қойнауының суландырылған учаскелерi.

 Қазақстан Республикасының теңiз суларына, егер Қазақстан Республикасы бекiткен халықаралық шарттарда өзгеше көзделмесе, Қазақстан Республикасының Мемлекеттiк шекарасы шегiндегi Каспий және Арал теңiздерiнiң сулары жатады.

Қазақстан Республикасының Мемлекеттiк шекарасын белгiлейтiн және (немесе) қиып өтетiн жер үстi және жер асты сулары трансшекаралық сулар болып табылады.

        Ерекше қорғалатын су объектiлерiн құру тәртiбi, қорғау және пайдалану режимi, сондай-ақ оларда қызмет ету жағдайлары Қазақстан Республикасының ерекше қорғалатын табиғи аумақтар туралы заңдарымен белгiленедi.

      Қоршаған орта мен аймақ экономикасына басым ықпал ететiн және шаруашылық қызметтi реттеудiң ерекше құқықтық режимiн талап ететiн жаратылысы табиғи су объектiлерi ерекше мемлекеттiк маңызы бар су объектiлерi деп танылады.

      Ерекше мемлекеттiк маңызы бар су объектiлерiнiң тiзбесiн және олардағы шаруашылық қызметтi реттеудiң құқықтық режимiнiң ерекшелiктерiн Қазақстан Республикасының Үкiметi айқындайды.

Жеке және заңды тұлғаларға cу объектiлерiн пайдалану құқығын облыстардың (республикалық маңызы бар қаланың, астананың) жергiлiктi атқарушы органдары уәкiлеттi органмен келiсiм бойынша табыстайды. 
     Жеке және заңды тұлғаларға су объектiлерi: 1) қысқа мерзiмдi пайдалану; 2) ұзақ мерзiмдi пайдалану құқығымен табысталады.

Қысқа мерзiмдi пайдалану құқығы бес жылға дейiнгi мерзiмге, ұзақ мерзiмдi пайдалану құқығы бес жылдан қырық тоғыз жылға дейiнгi мерзiмге табысталады.
      Су объектiлерi пайдалануына берiлген жеке және заңды тұлғалар су объектiлерiн пайдалану құқығына билiк ете алмайды.

Жеке және заңды тұлғаларға cу объектiлерiн пайдалану құқығын облыстардың (республикалық маңызы бар қаланың, астананың) жергiлiктi атқарушы органдары уәкiлеттi органмен келiсiм бойынша табыстайды.

Су объектiлерi пайдалануына берiлген жеке және заңды тұлғалар су объектiлерiн пайдалану құқығына билiк ете алмайды.

Су шаруашылығы құрылыстары мемлекеттiк не жеке меншiкте болуы мүмкiн.
      Жеке меншiктегi су шаруашылығы құрылыстарын пайдалануға, иемденуге және оларға билiк етуге байланысты қатынастар, егер осы Кодексте өзгеше көзделмесе, Қазақстан Республикасының азаматтық заңдарымен реттеледi.

  Ерекше стратегиялық маңызы бар су шаруашылығы құрылыстары мемлекеттiк меншiкте болады және жалға, сенiмгерлiк басқаруға берiлмейдi және жекешелендiруге жатпайды.

Ерекше стратегиялық маңызы бар су шаруашылығы құрылыстарының  тiзбесiнҚазақстан Республикасының Президентi белгiлейдi.

Республикалық меншiктегi су шаруашылығы құрылыстары мемлекеттiк су шаруашылығы ұйымдарына бекiтiлiп берiледi.

Республикалық меншiктегi су шаруашылығы құрылыстарының тiзбесiн су қорын пайдалану және қорғау саласындағы уәкiлеттi органның, сондай-ақ жер қойнауын зерделеу мен пайдалану жөнiндегi уәкiлеттi органның ұсынысы бойынша Қазақстан Республикасының Үкiметi айқындайды.
      Республикалық меншiктегi су шаруашылығы құрылыстары Қазақстан Республикасының заңдарына сәйкес жалға, сенiмгерлiк басқаруға берiлуi және жекешелендiрiлуi мүмкiн.

Ауыл шаруашылығы су пайдаланушыларына қызмет көрсетуге арналған су шаруашылығы құрылыстары мемлекеттiк немесе жеке меншiкте болуы мүмкiн.
      Мемлекеттiк меншiктегi ауыл шаруашылығы су пайдаланушыларына қызмет көрсетуге арналған су шаруашылығы құрылыстары Қазақстан Республикасының заңдарында белгiленген тәртiп пен шарттар бойынша осы құрылыстарға қызмет көрсететiн су пайдаланушыларға немесе олардың бiрлестiктерiне жалға, сенiмгерлiк басқаруға, өтеусiз пайдалануға берiлуi, сондай-ақ сатылуы немесе өтеусiз берiлуi мүмкiн.

Су қорын пайдалану мен қорғау, сумен жабдықтау және су бұру саласындағы мемлекеттiк басқаруды Қазақстан Республикасының Үкiметі, су қорын пайдалану және қорғау саласындағы уәкiлеттi орган, Қазақстан Республикасының заңдарында белгiленген өз құзыретi шегiнде облыстардың (республикалық маңызы бар қаланың, астананың) жергiлiктi өкiлдi және атқарушы органдары жүзеге асырады.

Су қорын пайдалану мен қорғау саласындағы басқару құрылымы кешендiлiгi мен қоса бағыныстылығы ескерiле отырып, мынадай деңгейлерге бөлiнедi: 1) мемлекетаралық; 2) мемлекеттiк; 3) бассейндiк; 4) аумақтық.
4.4 Қазақстан Республикасында мемлекеттік су кадастры Қазақстан Республикасының Су Кодексі (СК-нің 58,59 баптары) және ҚР Министрлігі бекіткен ережелері бойынша жүргізіледі. 

Жер үстi және жер асты суларын мемлекеттiк есепке алу Қазақстан Республикасының аумағындағы су ресурстарының сандық және сапалық көрсеткiштерiн белгiленген тәртiппен жүйелi түрде анықтау және тiркеу болып табылады.

Жер үстi және жер асты суларын мемлекеттiк есепке алу деректерi жер үстi және жер асты су объектiлерiнiң сапалық және сандық көрсеткiштерi бойынша, олардың адам өмiрi мен денсаулығы үшiн өнеркәсiптiк және экологиялық қауiпсiздiк дәрежесi, зерттелуi мен пайдаланылуы бойынша жай-күйiн сипаттайды.

Жер үстi және жер асты суларын мемлекеттiк есепке алуды су қорын пайдалану және қорғау саласындағы уәкiлеттi орган жер қойнауын зерделеу мен пайдалану жөнiндегi уәкiлеттi органмен бiрлесiп су пайдаланушылар мен гидрометеорологиялық қызмет ұсынатын жер үстi және жер асты суларын пайдалану есебiнiң деректерi негiзiнде жүзеге асырады.

Мемлекеттiк су кадастры су объектiлерiнiң жай-күйiмен пайдаланылуы туралы, олардың су ресурстары туралы, су пайдаланушылар туралы жүйелендiрiлген ресми деректер жиынтығы болып табылады.

Мемлекеттiк су кадастры бiрыңғай жүйе бойынша жүргiзiледi және суларды мемлекеттiк есепке алу деректерiне негiзделедi.

Мемлекеттiк су кадастрына енгiзiлген су объектiсiнiң паспорты болады, онда тiркеу нөмiрi, атауы және физикалық-географиялық, геологиялық-гидрологиялық, техникалық, құқықтық және экономикалық көрсеткiштерi қамтылатын кешендi сипаттамасы көрсетiледi.

Мемлекеттiк су кадастрын жүргiзудi су қорын пайдалану және қорғау саласындағы уәкiлеттi орган жер қойнауын зерделеу мен пайдалану жөнiндегi уәкiлеттi органмен, қоршаған ортаны қорғау саласындағы уәкiлеттi мемлекеттiк органмен және гидрометеорологиялық қызметтермен бiрлесiп жүзеге асырады.

Су пайдаланушылар су қорын пайдалану және қорғау саласындағы уәкiлеттi органға және жер қойнауын зерделеу мен пайдалану жөнiндегi уәкiлеттi органға мемлекеттiк су кадастрына енгiзiлуге тиiс қажеттi деректердiң бәрiн ұсынуға мiндеттi.

Су қорын пайдалану және қорғау саласындағы уәкiлеттi орган мемлекеттiк су кадастрында қамтылған ақпаратқа мүдделi жеке және заңды тұлғалардың қол жеткiзуiн қамтамасыз етуге мiндеттi.

Су объектiлерiнiң мемлекеттiк мониторингi қоршаған ортаның және табиғи ресурстардың мемлекеттiк мониторингi жүйесiнiң құрамдас бөлiгi болып табылады.

Су объектiлерiнiң мемлекеттiк мониторингi олардың жай-күйiне гидрологиялық, гидрогеологиялық, гидрогеохимиялық, санитарлық-химиялық, микробиологиялық, паразитологиялық, радиологиялық және токсикологиялық көрсеткiштердi тұрақты қадағалау, жағымсыз процестердi уақтылы анықтау, олардың дамуын бағалау мен болжау мақсатында алынған ақпаратты жинау, өңдеу және беру, жүзеге асырылатын су шаруашылығы iс-шараларының зиянды зардаптарын болғызбау және тиiмдiлiк дәрежесiн айқындау жөнiнде ұсынымдар әзiрлеу жүйесi болып табылады.

Су объектiлерiнiң мемлекеттiк мониторингiн су қорын пайдалану және қорғау саласындағы уәкiлеттi орган қоршаған ортаны қорғау саласындағы уәкiлеттi мемлекеттiк органмен, халықтың санитарлық-эпидемиологиялық салауаттылығы саласындағы уәкiлеттi органмен, жер қойнауын зерделеу мен пайдалану жөнiндегi уәкiлеттi органмен бiрлесiп әзiрленген әдiстеме бойынша бiрлесiп жүзеге асырады.

Су қорын ұтымды пайдалану мен қорғауды, сумен жабдықтауды және су бұруды ғылыми қамтамасыз ету мiндеттерi мыналар болып табылады:

1) су ресурстарын кешендi және ұтымды пайдалануды негiздеу; 2) су шаруашылығы кешенiн дамытуды бағалау мен болжау; 3) су үнемдеудiң ғылыми-әдiстемелiк және технологиялық негiздерiн әзiрлеу; 4) су шаруашылығы жүйесiнiң нормативтiк құқықтық базасын әзiрлеу; 5) басқару шешiмдерiн қабылдау үшiн ұсынымдар әзiрлеу.

        Су қорын пайдалану мен қорғау, сумен жабдықтау және су бұру саласындағы инновациялық қызмет Қазақстан Республикасының заңдарына сәйкес iске асырылады және: 1) ұйымдастыру жағдайларын қалыптастырумен; 2) жалпы ұлттық сипаты бар инновациялық су шаруашылығы мен су қорғау бағдарламалары үшiн тiкелей мемлекеттiк инвестициялар бөлу арқылы мемлекеттiк қолдаумен қамтамасыз етiледi.

      Су ресурстарын кешендi және ұтымды пайдалану мен қорғауды ұзақ мерзiмдi және орташа мерзiмдi жоспарлау, су шаруашылығы ұйымдары мен су пайдаланушыларды ақпаратпен қамтамасыз ету мақсатында су қорын пайдалану және қорғау саласындағы уәкiлеттi орган мүдделi мемлекеттiк органдармен бiрлесiп су ресурстарын пайдаланудың республикалық ақпараттық-талдау жүйесiн құруы мүмкiн.

      Деректер қорын қалыптастыру үшiн су пайдаланушы жеке және заңды тұлғалар Қазақстан Республикасының заңдарында белгiленген тәртiппен бекiтiлген нысандар бойынша қажеттi мәлiметтер бередi.

4.5 Бұл тақырыпты оқып білу барысында студент суды пайдалану кезіндегі экологиялық талаптарды білу керек және ең алдымен су объектілерін  пайдалану кезіндегі экологиялық талаптарды білуі керек. Олар мыналар:

 1. Су объектiлерiнде суды ортақ пайдалану Қазақстан Республикасының су заңнамасында белгiленген тәртiппен жүзеге асырылады.

2. Жеке және заңды тұлғалар облыстардың (республикалық маңызы бар қаланың, астананың) жергiлiктi өкiлдi органдары белгiлеген суды ортақ пайдалану ережелерiн сақтауға мiндеттi.

3. Су объектiлерiнiң жай-күйiне әсер ететiн кәсiпорындар мен басқа да құрылыстарды орналастыру қоршаған ортаны қорғаудың, жер қойнауын қорғаудың, санитарлық-эпидемиологиялық, өнеркәсiптiк қауiпсiздiктi, су ресурстарын молайту мен ұтымды пайдаланудың талаптары мен ережелерiн сақтай отырып, сондай-ақ аталған объектiлер қызметiнiң экологиялық салдарлар ескерiле отырып жүргiзiледi.

4. Су объектiлерiнiң жай-күйiне әсер ететiн кәсiпорындар мен басқа да құрылыстарды салу, реконструкциялау, пайдалану, консервациялау, жою, қоршаған ортаны қорғау, су қорын пайдалану және қорғау, өнеркәсiп қауiпсiздiгi саласындағы уәкiлеттi мемлекеттiк органдардың және санитарлық-эпидемиологиялық қызметтiң мемлекеттiк органының оң қорытындылары болған кезде жүзеге асырылады

Сарқынды суды ағызып жiберу кезiндегi экологиялық талаптар мыналарды қарастырады:

1. Табиғи су объектiлерiн сарқынды суды ағызып жiберу үшiн пайдалануға осы баптың 2-тармағында көзделген жағдайларды қоспағанда, тыйым салынады.

2. Қоршаған ортаға эмиссияға тиiстi экологиялық рұқсат бар болған кезде сарқынды суды жер үстi су объектiлерiне және жер қойнауына ағызып жiберуге жол берiледi.

Бұл ретте, сарқынды суды жер үстi су объектiлерiне ағызып жiберуге - су қорын пайдалану және қорғау саласындағы уәкiлеттi мемлекеттiк органның рұқсаты бойынша, сарқынды суды жер қойнауына ағызып жiберуге Қазақстан Республикасының жер қойнауы және жер қойнауын пайдалану туралы заңнамасына сәйкес жүргiзiлген сараптаманың оң қорытындысы болған кезде жол берiледi.

3. Сарқынды суды жинақтаушысы бар табиғат пайдаланушылар оның қоршаған ортаға әсерiн болғызбайтын қажеттi шаралар қабылдауға, сондай-ақ оларды пайдалану тоқтатылғаннан кейiн осы жинақтаушылар орналасқан жердiң қайта өңделуiн жүзеге асыруға мiндеттi.

4. Табиғат пайдаланушы ластаушы заттардың сарқынды суда белгiленген шоғырлану нормативтерiн асыра немесе сарқынды судың құрамына экологиялық рұқсатта көзделмеген жаңа заттарды қоса алмайды. Аталған талаптар бұзылған кезде сарқынды суды ағызып жiберу тоқтатылуға тиiс. Ашық су айдынына ағызылатын су мөлдiр, бояусыз, иiссiз болуға, құрамында ауру тудыратын бактериялар және гигиеналық нормативтерден асатын шоғырлануларда адамның денсаулығы мен жануарлар үшiн зиянды заттар болмауға тиiс. Ағызылатын судың температурасы Цельсий бойынша 30 градустан аспауға тиiс.
5. Ағызылатын суда бетон мен металды бүлдiрiп-бұзатын заттар болмауға тиiс.

6. Сарқынды суды, олардың тазалану деңгейiне қарамастан, орталықтандырылған ауыз сумен жабдықтау көздерiнiң санитарлық қорғалу аймақтарындағы, курорттардағы, суға түсуге арналған жерлердегi су айдындарына ағызып жiберуге жол берiлмейдi.

Бақылау сұрақтары:

1 Су және гидросфера дегеніміз не және судың планетадағы рөлі қандай?

2 Су ресурстары дегеніміз не?

3 ҚР су қоры кімнің меншігінде?

4 Мемлекеттік су кадастры дегеніміз не?

5 Мемлекеттік су кадастрын қандай орган жүргізеді және жүзеге асырады?

6 ҚР Су кодексі қашан қабылданды?

7 Су қатынастары объектілерін атаңыз.

8 Су объектілері қалай бөлінеді?

9 Су объектілері қысқа мерзімге және ұзақ мерзімге қанша жылға табысталады?

10 Су қорын пайдалану және қорғау саласындағы басқару құрылымы кешенділігі мен қоса бағыныстылығы ескеріле отырып қандай деңгейлерге бөлінеді?
11 Қазіргі гидросферада адамның шаруашылықтық іс-әрекетіне байланысты қандай өзгерістер болады?

12 Тұщы сулар қорларының азаюы немен байланысты?

13 Судың ластануына жалпы сипаттама беріңіз.

14 Теңіздер мен мұхиттарды қорғауда қандай шаралар қолдану керек?

15 Суды пайдалану кезіндегі экологиялық талаптар.

16 Су объектiлерiнiң жай-күйiне әсер ететiн кәсiпорындар мен басқа да құрылыстарды орналастыру, құрылыстарды салу, реконструкциялау, пайдалану, консервациялау және жою кезінде қандай экологиялық талаптар қойылады?

17 Сарқынды немесе ақаба суларды ағызып жіберу кезіндегі экологиялық талаптарды атаңыз. 

Әдебиет:

1, с. 124-125; 2, с. 111- 125; 4, 231-250, 296-301б.; 5, 155-156б ; 6, 229-240 б.; 7, с. 261-263; 9, с. 89-153; 10, 243-292 б; 12, 126-163 б.; 13, 392 б.; 18, 184-185.; 20, 133-136 б.
5  Тақырып Мемлекеттік орман кадастры

Мақсаты: Қазақстанның орман ресурстарын, Орман кодексін және мемлекеттік орман кадастрын оқып білу.

Дәріс сұрақтары:
5.1 Орман, оның табиғатта және тіршіліктегі маңызы

5.2 Қазақстанның орман ресурстары

5.3 ҚР орман кодексі 

5.4 Мемлекеттік орман кадастры. Орман ресурстарын мемлекеттік есепке алу 
5.5 Ормандарды және өзге де өсімдіктерді пайдалану кезіндегі экологиялық талаптар

5.1 Орман әртүрлі өсімдік әлемінің құрамына кіреді және ерекше құндылығы бар. Бұл ағашты өсімдіктердің бір немесе бірнеше түрлерінен тұратын, иін тіресіп сүрек құрайтын және сонымен қатар топырақтар, топырақ асты, жер үстіндегі сулар мен жанасқан атмосфера қабатымен қоса көптеген организмдердің табиғи кешені. Орман өзара әрекеттестегі және өзара байланысқан құрауыштардан тұратын табиғи жүйе болып саналады. Олар динамикалық тепе-теңдік, тұрақтылық, өздігінен реттелу, жоғары дәрежедегі қалпына келу және жаңғыру қабілетімен сипатталады. Сонымен қатар оларда энергия мен заттардың ерекше балансы, тұрақтылық тенденциясы бар процестердің динамикалылығы және географиялық шарттылығы байқалады. 

Орман құрылымы схемасын жүйе ретінде былай қарауға болады: орман биосфераның бөлігі ретінде —> орман табиғи аймақтың бөлімшесі ретінде - —> орман массиві —> биогеоценоз (экожүйе) —» екпе ағаш (орман фитоценозы) —> екпе ағаштар бөлімшесі.

Орманның ең маңызды функциясының бірі, жалпы өсімдіктерді қоса – органикалық затты өндіру. Ормандағы биомассаның жиналуы 1017-1018 г жетеді, бұл шөпті өсімдіктердің биомассасынан 5-6 есе артық. Ормандар өзінің қабатты құрылымы мен күн сәулесін тиімді пайдалануына байланысты Жердегі ең өнімді биомдар болып саналады.  Қылқан жапырақты тайга жылына 1 м2 –тан 400-ден 2000 г-ға дейін құрғақ масса береді, ал жапырақ түсетін ормандар – 3000-нан 6000 г/м2 –ге дейін, ылғалды тропикалық орман - 1000-5000 г/м2. Орман биосфераның барлық құрауыштарына әсер етеді және орта құраушы рөлі өте жоғары.

Орман халық шаруашылығының әртүрлі салаларында пайдалынады, адам тіршілігіне қажетті ондаған құнды азық-түліктердің материалы болып саналады. 

Есеп бойынша, бір адам өзінің тіршілігінде шамамен 200 ағашты тұрғын үйді құруда, жиһаздарды жасауда, кітаптар мен дәптерлер үшін қағаз алуда пайдаланады. 

Өтіп кеткен уақытта біздің планетаның көп бөлігін орман басқан болатын, ал біздің ата-бабаларымыз егіншілік үшін орманнан жерді жаулап алғандай болды. Өркениеттің даму барысында сүректің қажеттілігі арта бастады және оларды әртүрлі жағдайларға пайданылды. Қазіргі есепке алу бойынша ақырғы мыңжылда Жердегі орманның 50-70 % жаппай кесілді. Орман эксперттерінің бағалауы бойынша XX жүзжылдықтың 80-ші жылдары  аумақтардың орманмен басылуы құрлықтың 29,7% құрады, ал иін тірескен ормандар құрлықтың 24 % құрады. 

Ормандардың жалпы ауданы 2438 млн. га болды, оның ішінде тропикалық белдеудегі ормандар - 1233 млн. га (48,4 %), қоңыржай белдеудегі ормандар - 1205 млн. га (51,6 %). Сүректің әлемдегі қоры 5412,5 млн. т. болып бағаланды. Европа елдерінде ең «ағашты» мемлекет болып  Фин​ляндия саналады, оларда ормандар барлық аумақтың 70 % алып жатады. Ұлыбритания орманға кедей – олар ауданы бойынша елінің 6 %-дан кемін алады. Ресей орман қорының жалпы ауданы 1991 жылы 1182,6 млн. га құрады, ал орман басқан жерелер көлемі - 771,1 млн. га, ормандағы сүректің жалпы қоры - 81,6 млрд. м3.
Адам жылына биосфера биологиялық өнімдерінің 1 %- дайын пайдаланады, бірақ кей жерлерде сүректерді (древесина) дайындау көлемі орманды пайдалану мүмкіншілігінің шектеріне жетті деуге болады. Батыс Африка, Оңтүстік-Шығыс Азия, Орталық Америкадағы бастапқы ормандар көлемі шұғыл қысқаруда. Жалпы осындай қарқынмен XXI жүзжылдықта олар толық жойылуына қауіп бар деген жорамал бар.  

Ормандардың жойылуына тағы бір жағдай жиі және күшті су басуының немесе тасқын суларының байқалуы. Сонымен қатар бұған үлкен себеп болып таулы жерлерде ормандарды кесу саналады. 

5.2 Қазақстанның орман ресурстары. Республикамыздың аумағы ормандарға өте кедей болып саналады. Орман қорлары мен ерекше қорғалатын аумақтардың көлемі мемлекеттік есепке алу мәліметтеріне байланысты 2002 жылдың қаңтарында 26,08 млн. га құрады, оның ішінде орман басқаны -11,47 млн. га.

Республика аумағында ормандардың бөлінуі біркелкі емес.  Қазақстанның ормандылығы сексеуілдер мен бұталарды қоса 4,2 %, ормандардың өзі - 1,2 %. Кейбір облыстардың ормандылығы жалпы аумағынан шамамен 0,1-16 % шамасында деуге болады. Ең көп ормандылығы (сексеуіл мен бұталарды қоса 69,3 %) бар аудандар еліміздің оңтүстігі, оңтүстік-шығысы және солтүстік периметрінде шоғырланған.

 Жапырақты екпе ағаштар орман қорының 61,8 % (около 7 млн. га) алады, қылқан жапырақтылар үлесі 15,5%, ал бұталар - 22,7%. Қатты жапырақтылар негізінен сексеуілдерден тұрады, олар орман ауданының шамамен 50 % құрайды.

Ормандардағы сүректің қоры 383,67 млн.м3 құрайды, оның ішінде: қылқан жапырақтылар - 236,6 млн.м3 (61,7 %); жұмсақ жапырақтылар - 123,9 млн.м3 (32,3 %); сексеуіл - 10,4 млн.м3 (2,6 %); бұталар - 8,5 млн.м3 (2,2 %). Жалпы қордың 29 % сүректің жетілген және құртаңдар құрайды.

Барлық ормандар қорғаушы болып саналады, былайша айтқанда су қорғаушы, рекреациялық, санитарлы-гигиеналық және ортақұраушы фукцияларын атқарады. ҚР ормандары категориялары бойынша былай жіктеледі:

• орман иреңдеулері, дала орман шоғырлары және байрақты ормандар, шөлді, шөлейт, дала және орманды дала мен ормандары шамалы таулы аудандардағы ормандар, олардың көлемі - 21191,0 мың. га, немесе орман қорының 81,3 % ;

•  ерекше қорғалатын аумақтардағы ормандар - (ЕҚОА) -3186,4 мың.га немесе 12,2 %; оның ішінде: мемлекеттік қорықтар - 887,8 мың. га, мемлекеттік ұлттық табиғи саябақтар - 1344,4 мың. га, ғылыми маңыздылығы орман қорықтарының учаскелері, генетикалық қорыққорлар - 1234 млн.м3, табиғи ескерткіштер - 888,7 мың. га, орман жемісұрық екпе ағаштары - 52,3 мың. га;

•   табиғи саябақтар, ерекше құнды орман массивтері - 13,3 мың. га (0,1 % төмен);

•   су қорғау қызметін атқаратын леса - 711,6 мың. га (2,7%);

• көбінесе санитарлы-гигиеналық және сауықтыру қызметін атқаратын ормандар - 182,2 мың. га (0,7 %).

Айта кету керек, орман басқан аумақтардың пайдалануға (эксплуатация) жарайтындарының бары 36,5 %, немесе 4170,6 мың.га. Орман басқан аумақтардың ең көп бөлігі (63,5%) өндірісте пайдалану сферасынан шығарылған, себебі олар ҚР заңдары бойынша ерекше қорғау функциясын атқарады.

Орман қоры мен ЕҚТА-дың жалпы ауданынан (26080,7 мың. га) орман жерлері 70,7 % немесе 18450,7 мың. га құрайды, оның ішінде орман басқаны - 44 % немесе 11474,7 мың. га. Орманы жоқ жерлер 29,2 % құрайды немесе 7630,0 мың. га, оның ішінде: жайылымдар - 17,1 % нем есе 4458,2 мың. га; шабындықтар - 1,4 % немесе 359,1 мың. га; егістік жерлер - 0,4 % немесе 109,3 мың. га. 2002 жылдың қаңтарында орман қоры жерлерінің 2954,5 мың. га уақытша пайдалануда.

Орман ресурстарын экономикалық бағалау. Ормандардың экожүйелерге және адамдарға деген рөлі белгілі мәселе. Олар топырақ қорғау, климатреттеу, су қорғау, суреттеу және рекреациялық қызметтерді атқарады және оларда еліміздің негізгі биоалуандылығы шоғырланған. Бірақ орманның нақты экономикалық құнын біз бағалай алмаймыз, үйткені оның ұлттық құндылығын мақұлдай отыра оны біз отын текшесіне айналдырып бағалаймыз. 

Қосымша 10 % ормандылық өзендердің жылдық ағындылығын 4 - 8 %-ға арттырады және қосымша 4 %-ға дейін жауын-шашын болдырады, орманның әр 10000 км2 өзендердің жер асты суларымен қоректенуін жылына  0,7 - 0,8 км3 арттырады. Қазақстанның орман ресурстарын Ресей әдістемесі бойынша бірінші рет бағалау 2002 жылы жүргізілді.

Республика орман ресурстарын қорғау үшін жылына оның құнының тек 0,07 % жұмсайды, ал орман шаруашылығының табыс ретіндегі жылғы қайтарымы салық және жинау түрінде өспелі орман құнының тек 0,02 % ғана.

Ормандардың қазіргі жай-күйі. 1998 жылы бұталанған жерлер мен шөлдегі тозған жайылымдарды ормандар категориясына қосудан орман қоры 1,68 млн. га артты. Сонымен бірге бірнеше жылдар бойы ормандарды қалпына келтіру шараларын қаражаттандырмағаннан және ормандарды сақтау шараларын толық түрде қаражаттандырмағаннан жас (түйіспеген) орман дақылдарының көлемі екі есе кеміді - 132,3 мың. гектарға дейін және селдір ормандар көлемі - 70 мың. га, күйген және қурап қалған екпе ағаштар - 140,5 мың.га, кесілгендер - 139,6 мың. га, ашық жерлер мен бос қалған жерлер -283,3 мың. гектарға артты.

Сонымен қатар егіс және ормандар отырғызу көлемі ақырғы жылдары  1990 жылмен салыстырғанда 15-20 есе азайды. Ал 2000 жылға орман қорының жай-күйі одан жоғары нашарлады. 

Қарағайлы ормандар иірімдері. Қылқан жапырақты ормандарды игеру және 1997-2000 жылдардағы үлкен орман өрттері олардың пайдалану қорларын азайтты және Ертісбойындағы қарағайлы орман иірімдерінің қорғаушы және суқорғаушы қасиеттерін жоғалтты. Бұл алапаттың нақты масштабы осы күнге дейін анықталмаған.

Шырша ормандары фермерлер, жер иеленушілер, кәсіпкерлер, туристер, саябақшылар жағынан шамадан тыс пайдалануда. Орман учаскелері мен суқорғау белдеулерінде көптеген құрылыстар жүруде және қоршалуда. Елді мекендер мен қалаларға жақын жерлердегі таулы шырша ормандар (Тянь-Шань). 

Орман өрттері. Қазақстан ормандарының жану деңгейі өте жоғары. Республикамызда 1989-2000 жылдары орташа есеппен жылына 647 орман өрттері болды және бір өрттің орташа жылдық көлемі 18,9 га. Осы жылдары өртпен 20,5 мың. га артық орман жамылған аумақтар жойылды. 

Егер 1997 жыл 8 рет қайталанса республикамыздың қылқан жапырақты ормандары толық жойылады деуге болады, олардың көлемі 1687, 3 мың. га (1997 жылы өрт 216,5 мың. га өтті). 1989-2001 жж. орман өрттерінен сүректің шығыны 103,494 млн. долл-ға бағаланды, ал бұл сүректің құны әлемдік баға бойынша -410 млн. доллардан артық.

Ормандарды қалпына келтіру және орман өсіру шаралары. ҚР 1948 жылдан 1991 жылған дейін 1,0 млн. га артық жасанды орман ағаштары отырғызылды, жылына 140 млн. данадан артық сеппекөшеттер мен көшеттер  өсірілді, 80 мың. га-ға дейін орман дақылдары жасалды. Ауданы 4,6 мың. га  шамасында 252 орман тәлімбағы болды. 

2001 жылға қарай орман ағаштарын себу және отырғызу көлемі 5,8 мың. га-ға дейін кеміді.

Қалалар мен елді мекендер (кем дегенде 100 мың. га) маңында жасыл санитарлы-қорғау белдемдерін құру және қалпына келтіру жұмыстарын жақсарту керек. Соңғы жылдары Астана қаласы маңында қорғау белдемдерін құру жұмыстары екпінді жүруде.
5.3 Орман ресурстарын басқару негіздерін ҚР орман заңдары мен ҚР Орман Кодексі  белгілейді. 

ҚР Орман Кодексі 2003 жылдың 8 шілдесінде қабылданды.

Орман Кодексі орман қорын иелену, пайдалану, оған билiк ету жөнiндегi қоғамдық қатынастарды реттейдi, сондай-ақ орман қорын күзетудiң, қорғаудың, молықтырудың, оның экологиялық және ресурстық әлеуетiн көтерудiң, оны ұтымды пайдаланудың құқықтық негiздерiн белгiлейдi.
      Орман құқығы қатынастарын реттеу орман биосфераның ғаламдық экологиялық, әлеуметтiк және экономикалық мәнi бар аса маңызды компоненттерiнiң бiрi болып табылатыны негiзге алына отырып жүзеге асырылады.

Қазақстан Республикасының орман заңдары:

1) ормандардың климатты реттейтiн, орта түзетiн, егiс-топырақ қорғау, су сақтау және санитарлық-гигиеналық функцияларды орындайтын жалпымемлекеттiк мәнiн мойындау;

2) ормандарды тұрақты дамыту (Қазақстан Республикасының орманды аумақтарын тұрақты ұлғайту);

3) ормандардың, мемлекеттiк табиғи-қорық қоры объектiлерiнiң, мәдени және табиғи мұраның биологиялық әралуандығын сақтау;

4) ормандарды көп мақсатқа пайдалану;

5) орман ресурстарын ұтымды, үздiксiз, сарқылмайтындай етiп пайдалану;

6) орман қорын күзету, қорғау, пайдалану, ормандарды молықтыру мен орман өсiру саласындағы мемлекеттiк реттеу мен бақылау;

7) басты мақсатта пайдалану үшiн ағаш кесу мен алынған сүректi қайта өңдеудi жүзеге асыру функцияларынан орман пайдалануды реттеу функцияларының ара жiгiн ажырату;

8) Қазақстан Республикасының орман заңдарын бұзудан келтiрiлген залалдың орнын толтыру;

9) орман ресурстарын ақылы пайдалану;

10) орман қорының жай-күйi туралы ақпараттың қол жетiмдiлiгi;

11) халықтың және қоғамдық бiрлестiктердiң орман қорын күзетуге және қорғауға қатысу принциптерiне негiзделедi.

Орман қоры жерлерiн, орман ресурстары мен орманның пайдалы қасиеттерiн қамтитын Қазақстан Республикасының орман қоры орман құқығы қатынастарының объектiсi болып табылады.

Орман құқығы қатынастарының объектiлерi белгiленген тәртiппен ақылы жағдайда ормандардың көп функциялы маңызы ескерiле отырып пайдаланылады.

Қазақстан Республикасының аумағындағы барлық орман, сондай-ақ орман өсiмдiктерi өспеген, бiрақ орман шаруашылығының қажеттерiне арналған орман қоры жерлерi Қазақстан Республикасының орман қорын құрайды.

Орман қоры мемлекеттiк және жекеше орман қорларынан тұрады.

Мемлекеттiк орман қорына:

1) ерекше қорғалатын табиғи аумақтар жерлерiндегi (орманды және ағаш өспеген алқаптарды қоса алғанда) табиғи және қолдан өсiрiлген ормандар;

2) табиғи және қолдан өсiрiлген ормандар, сондай-ақ мемлекеттiк орман қоры жерлерiндегi орман шаруашылығының қажеттерi үшiн берiлген, орман өсiмдiктерi өспеген жер учаскелерi;

3) халықаралық және республикалық маңызы бар ортақ пайдаланудағы темiр жолдар мен автомобиль жолдарының, каналдардың, магистральды құбырлардың және басқа желiлiк құрылыстардың белдеулерiндегi енi он метр және одан көбiрек, алаңы 0,05 гектардан астам қорғаныштық екпелерi жатады.
      Жекеше орман қорына орман өсiру үшiн нысаналы мақсатта жеке және мемлекеттiк емес заңды тұлғаларға жеке меншiкке немесе ұзақ мерзiмдi жер пайдалануға берiлген жерлерде, солардың қаражаты есебiнен жасалған, енi он метр және одан көбiрек, алаңы 0,05 гектардан астам қолдан өсiрiлген ормандар, агроорман-мелиорациялық екпелер, арнайы мақсаттағы плантациялық екпелер және бюджет қаражаты есебiнен отырғызылған агроорманмелиорациялық екпелер жатады.

Орман қорына:

1) мемлекеттiк орман қорының жерiнен тыс орналасқан жекелеген ағаштар және көлемi 0,05 гектардан кем шоқ ағаштар, ауыл шаруашылығы мақсатындағы жерлердегi бұта өсiмдiктер;

2) қала ормандары мен орманды саябақтарды қоспағанда, елдi мекендер шекарасы шегiндегi жасыл желектер;

3) үй маңындағы, саяжайлар мен бау-бақша учаскелерiндегi ағаштар мен бұталар кiрмейдi.

Қазақстан Республикасындағы мемлекеттiк орман қоры мемлекеттiк меншiк объектiлерiне жатады және республикалық меншiкте болады.

Жекеше орман қоры учаскелерiн иеленудi, пайдалану мен оған билiк етудi ҚР Орман Кодексіне сәйкес, жекеше орман иеленушiлер жүзеге асырады.

Орман қорының жерлерi мемлекеттiк және жекеше орман қоры жерлерiне бөлiнедi.

Мемлекеттiк орман қорының жерлерiне табиғи түрде ағаш өскен, мемлекеттiк бюджет қаражаты есебiнен қолдан ағаш өсiрiлген және ағаш өспеген (орманды және ағаш өспеген алқаптар), орман шаруашылығын жүргiзетiн мемлекеттiк ұйымдарға тұрақты жер пайдалануға берiлген жерлер жатады.

Жекеше орман қорының жерiне Қазақстан Республикасының жер туралы заң актiсiне сәйкес орман өсiру үшiн нысаналы мақсатта жеке және мемлекеттiк емес заңды тұлғаларға жеке меншiкке немесе ұзақ мерзiмдi жер пайдалануға берiлген жерлерде, солардың қаражаты есебiнен қолдан ағаш өсiрiлген, агроорман-мелиорациялық екпелер, арнайы мақсаттағы плантациялық екпелер және бюджет қаражаты есебiнен отырғызылған агроорманмелиорациялық екпелер өсiрiлген жерлер жатады.

Мемлекеттiк орман қоры жерлерiнiң шекарасы жерге орналастыру жұмыстарын жүргiзу кезiнде орман орналастыру материалдарының негiзiнде белгiленедi және нақтыланады.

Мемлекеттiк орман қорының жерлерiн сатып алу-сату, кепiлге беру және басқа мәмiлелер жасасу арқылы иелiктен шығаруға жол берiлмейдi.

Орман қорының жерлерiн беру, алып қою және пайдалану тәртiбi осы Орман Кодексімен айқындалады.

Орман ресурстары сүрек қорынан, шайыр мен ағаш шырындарынан, қосалқы сүрек ресурстарынан, жабайы өсетiн жемiстерден, жаңғақтардан, саңырауқұлақтардан, дәрiлiк өсiмдiктер мен техникалық шикiзаттан, орман қорында болатын, жинақталатын және өндiрiлетiн өзге де өсiмдiк пен мал өнiмдерi қорынан тұрады.

Орманның өсiп тұрған кезiнде өзiне тән экологиялық және әлеуметтiк мәнi бар функциялары (оттегiн бөлiп шығару, көмiр қышқыл газын бойына сiңiру, топырақты су және жел эрозиясынан сақтау, топырақтың жоғары қабатындағы ылғалды iшкi қабатына тарту, бальнеологиялық және климат реттеушiлiк қасиеттерi) оның пайдалы қасиеттерiне жатады.

Мемлекеттiк орман қоры учаскелерiне орман иелену тұрақты жер пайдалану құқығымен туындайды.

Мемлекеттiк орман қорының учаскелерi орман иелену құқығымен:
      1) мемлекеттiк орман қорын күзету, қорғау, ормандарды молықтыру мен орман өсiру, мемлекеттiк орман қорының кешендi пайдаланылуын ұйымдастыру үшiн орман мекемелерiне және уәкiлеттi органның өзге де мемлекеттiк ұйымдарына;

2) ерекше қорғалатын табиғи аумақтар қызметiне байланысты мақсаттар үшiн мемлекеттiк ұлттық табиғи саябақтарға, мемлекеттiк табиғи резерваттарға, мемлекеттiк өңiрлiк табиғи саябақтарға, мемлекеттiк ботаникалық бақтарға, мемлекеттiк дендрологиялық саябақтарға берiледi.

Осы баптың 2-тармағында аталған, мемлекеттiк орман қоры учаскелерi тұрақты жер пайдалану құқығымен берiлген мемлекеттiк заңды тұлғалар мемлекеттiк орман иеленушiлер болып табылады.

Орман иелену құқығы жер ресурстарын басқару жөнiндегi  орталық уәкiлеттi орган беретiн тұрақты жер пайдалану құқығы актiсiмен куәландырылады.

Жекеше орман иелену құқығы жеке және мемлекеттiк емес заңды тұлғалардың оларға Қазақстан Республикасының жер туралы заң актiсiне сәйкес жеке меншiгiне немесе ұзақ мерзiмдi жер пайдалануға берiлген жерлерiнде туындайды.

  Мемлекеттiк орман иеленушiлердiң:

1) Қазақстан Республикасының заңдарында белгiленген тәртiппен мемлекеттiк орман қоры учаскелерiн пайдалану;

2) басты мақсатта пайдалану үшiн ағаш кесудi қоспағанда, осы Кoдекстe белгiленген тәртiппен мемлекеттiк орман қоры учаскелерiнде орман пайдалануды жүзеге асыру;

3) аумақтық органдармен келiсе отырып жобалау және техникалық құжаттамаға сәйкес мемлекеттiк орман қоры учаскелерiнде орман шаруашылығын жүргiзу мен орман пайдалануды жүзеге асыру үшiн қажеттi құрылыстар мен ғимараттар салу;

4) өздерi дайындаған өнiмдi өткiзу және алынған табыстарды пайдалану;

5) жеке және заңды тұлғаларға мемлекеттiк орман қоры учаскелерiнде орман пайдалануға арналған ағаш кесу және орман билеттерiн беру құқығы бар.

Жекеше орман иеленушiлердiң:

1) Қазақстан Республикасының заңдарында белгiленген тәртiппен өздерiнiң меншiгiндегi немесе ұзақ мерзiмдi жер пайдалануындағы жекеше орман қоры учаскелерiн иелену, пайдалану және оларға билiк ету;

2) өздерiнiң меншiгiндегi немесе ұзақ мерзiмдi жер пайдалануындағы жекеше орман қоры учаскелерiнде орман пайдалануды жүзеге асыру;

3) жобалық және техникалық құжаттамаға сәйкес тиiстi мемлекеттiк органдармен келiсiм бойынша жеке орман қоры учаскелерiнде құрылыстар мен ғимараттар, оның iшiнде орман шаруашылығын жүргiзу және орман пайдалануды жүзеге асыру үшiн қажеттi құрылыстар мен ғимараттар салу;

4) өздерi дайындаған өнiмдi және оны өткiзуден түскен табысты меншiктену құқығы бар.

Мемлекеттiк орман қоры учаскелерiнде ұзақ мерзiмдi орман пайдалану құқығы тендер нәтижелерi туралы хаттама және сол негiзге алынып жасалған шарт негiзiнде туындайды.

Мемлекеттiк орман қоры учаскелерiнде қысқа мерзiмдi орман пайдалану құқығы орман билетiнiң негiзiнде туындайды.

Орман пайдаланушы жеке тұлға қайтыс болған жағдайда оған тиесiлi орман пайдалану құқығы Қазақстан Республикасының азаматтық заңдарында белгiленген тәртiппен басқа адамға ауысады.

Орман пайдаланушы заңды тұлға қайта ұйымдастырылған кезде оған тиесiлi орман пайдалану құқығы Қазақстан Республикасының заңдарында белгiленген тәртiппен қайта ұйымдастырылған заңды тұлғаның құқық мирасқоры - заңды тұлғаға ауысады.

Орман пайдалану құқығы - орман пайдалану түрi сақталғанда ғана, құқық мирасқорында орман пайдалануды жүзеге асыру үшiн қажеттi қаражат пен өндiрiстiк қуаттар және облыстық атқарушы органдар айқындайтын тиiстi бiлiктiлiкке ие мамандар болған жағдайда, ал орман пайдалану жөнiндегi қызметтiң лицензияланатын түрi жүзеге асырылатын жағдайда лицензиясы бар болған кезде ғана ауысуы мүмкiн.

Орман пайдалану құқығының ауысуы ұзақ мерзiмдi орман пайдалану шартына, ағаш кесу билетiне, орман билетiне өзгерiстер енгiзу арқылы ресiмделедi.

Жекеше орман қоры учаскелерiнде орман пайдалану құқығы Қазақстан Республикасының заңдарына сәйкес жекеше орман иеленушi айқындайтын тәртiппен туындайды.

Мемлекеттiк орман қоры учаскелерiнде орман ресурстары ұзақ мерзiмдi орман пайдалануға тендер хаттамасы негiзiнде және кейiн қарауында мемлекеттiк орман қоры учаскелерi бар уәкiлеттi орган немесе облыстық атқарушы орган мен орман пайдаланушы арасындағы шартпен ресiмделе отырып берiледi.

Мемлекеттiк орман қоры учаскелерiндегi орман ресурстары орман пайдалануды жүзеге асыру үшiн қаражаты мен өндiрiстiк қуаттары және тиiстi бiлiктiлiкке ие мамандары бар орман пайдаланушыларға 10 жылдан 49 жылға дейiнгi мерзiмге ұзақ мерзiмдi орман пайдалануға берiледi.

Орман ресурстарын сүрек дайындау үшiн ұзақ мерзiмдi орман пайдалануға берген жағдайда, орман пайдаланушыға мемлекеттiк орман қоры учаскесiнде сүрек ресурстары орман орналастыру материалдарына сәйкес сүрек ресурстарын ұдайы және сарқылмайтындай етiп пайдалануды қамтамасыз етуге мүмкiндiк беретiн, бiрақ орманшылық алаңынан аспайтындай етiп берiледi.

Мемлекеттiк орман қоры учаскелерiнде орман ресурстарын ұзақ мерзiмдi орман пайдалануға беру сол аумақта тұратын халықтың мүдделерi ескерiле отырып, жария жүзеге асырылуға тиiс.

Мемлекеттiк орман қоры учаскелерiндегi ұзақ мерзiмдi орман пайдалануға берiлген, пайдаланылмаған орман ресурстары шарт мерзiмi өткен соң орман пайдаланушының меншiгiне ауыспауға тиіс.

Мемлекеттiк орман қоры учаскелерiнде ұзақ мерзiмдi орман пайдалану шартында мынадай талаптар:

1) орман пайдалану жүзеге асырылатын мемлекеттiк орман қоры учаскесiнiң шекаралары;

2) мемлекеттiк орман қоры учаскесiнiң алаңы және мөлшерлеу көрсеткiштерi;

3) орман пайдалану түрлерi;

4) орман пайдаланудың көлемi (мөлшерi);

5) орман пайдалану мерзiмi;

6) орман пайдалану төлемақысының мөлшерi мен оны енгiзу тәртiбi;

7) тараптардың орман ресурстарын күзету, қорғау және молықтыру жөнiндегi мiндеттерi;

8) тараптардың шарт талаптарын бұзғаны үшiн жауаптылығы;

9) лицензияның нөмiрi мен берiлген күнi (орман пайдалану жөнiндегi қызметтiң лицензияланатын түрiн жүзеге асыратын жағдайда);

10) салық төлеушiнiң тiркеу нөмiрi;

11) Қазақстан Республикасының орман заңдарында көзделген және тараптардың қалауымен анықталған өзге деталаптар көрсетiледi.

 Мемлекеттiк орман қоры учаскелерiнде ұзақ мерзiмдi орман пайдалану шарты жазбаша нысанда жасалады және белгiленген тәртiппен мемлекеттiк тiркелуге жатады.

Мемлекеттiк орман қоры учаскелерiнде ұзақ мерзiмдi орман пайдалану шарты ол мемлекеттiк тiркеуден өткен кезден бастап жасалған болып есептеледi.

Мемлекеттiк орман қоры учаскелерiндегi орман ресурстары қысқа мерзiмдi орман пайдалануға мемлекеттiк орман иеленушiлер беретiн орман билетi негiзiнде бiр жылға дейiнгi мерзiмге берiледi.

Мемлекеттiк орман қоры учаскелерiнде қысқа мерзiмдi орман пайдалану кезiнде орман пайдаланудың:

1) жанама орман пайдалану;

2) мемлекеттiк орман қоры учаскелерiн ғылыми-зерттеу мақсаттары үшiн пайдалану;

3) мемлекеттiк орман қоры учаскелерiн мәдени-сауықтыру, рекреациялық, туристiк және спорттық мақсаттары үшiн пайдалану сияқты түрлерiн ғана жүзеге асыруға болады.

Қазақстан Республикасындағы барлық орман су күзету, егiс-топырақ қорғау, гендiк, санитарлық-гигиеналық, сауықтыру және өзге де пайдалы функцияларды атқаратын қорғаныштық орман болып табылады.

Ормандардың атқаратын функцияларының басымдықтарына қарай мемлекеттiк орман қоры:

1) ерекше қорғалатын орман аумақтары, оның iшiнде:

мемлекеттiк табиғи қорықтар ормандары;

мемлекеттiк ұлттық табиғи саябақтар ормандары;

мемлекеттiк табиғи резерваттар ормандары;

мемлекеттiк өңiрлiк табиғи саябақтар ормандары;

мемлекеттiк қорық аймақтары ормандары;

табиғаттың мемлекеттiк орман ескерткiштерi;

орманның гендiк резерваттарын қоса, ғылыми маңызы бар орман учаскелерi;

аса құнды орман алаптары;

 жаңғақ кәсiпшiлiгi аймақтары;

 орман-жемiс екпелерi;

 аса биiк тау ормандары;

 2) мемлекеттiк қорғаныштық орман белдеулерi;

 3) қала ормандары мен орманды саябақтар;

 4) елдi мекендердiң және емдеу-сауықтыру мекемелерiнiң жасыл аймақтары;

5) эрозияға қарсы ормандар;

6) өзендер, көлдер, су қоймалары мен басқа да су объектiлерi жағалауларындағы тыйым салынған орман белдеулерi;

7) халықаралық және республикалық маңызы бар ортақ пайдаланудағы темiр жолдар мен автомобиль жолдары, каналдар, магистральдық құбырлар мен басқа да желiлiк құрылыстардың бөлiп берiлген белдеулерiндегi қорғаныштық екпелер;

8) халықаралық және республикалық маңызы бар ортақ пайдаланудағы темiр жолдар мен автомобиль жолдары бойындағы қорғаныштық орманды белдеулер;

9) егiс-топырақ қорғаныштық ормандар санаттарына бөлiнедi.

Халықаралық және республикалық маңызы бар ортақ пайдаланудағы темiр жолдар мен автомобиль жолдары бойындағы қорғаныштық орманды белдеулерге жұмыс iстеп тұрған және салынып жатқан темiр жолдарға бөлiнген белдеулерге iргелес жатқан, темiр жол төсемiнен екi жаққа қарай бес жүз метр шегiндегi орман және халықаралық және республикалық маңызы бар ортақ пайдаланудағы автомобиль жолдарына бөлiнген белдеулерге iргелес жатқан, жолдың ортасынан екi жаққа қарай екi жүз елу метр шегiндегi орман жатады.

Мемлекеттiк орман қоры санаттарында орман пайдалануды шектеудiң мынадай режимдерi белгiленедi:

1) қорық режимi - осы Кодексте айтылған жағдайларды қоспағанда, орман пайдаланудың барлық түрлерiне, оның iшiнде ағаштарды кесуге тыйым салынады;

2) тапсырыс режимi - басты мақсатта пайдалану үшiн ағаш кесуге (ағаш кесудiң өзге түрлерi осы Кодексте айтылған жағдайларда ғана жүргiзiлуi мүмкiн), шайыр мен ағаш шырындарын, қосалқы сүрек ресурстарын дайындауға, шөп шабу мен мал жаюға тыйым салынады;

3) шектеулi шаруашылық қызметiнiң режимi - басты мақсатта пайдалану үшiн ағаш кесуге (ағаш кесудiң өзге де түрлерi осы Кодексте айтылған жағдайларда ғана жүргiзiлуi мүмкiн), шайыр мен ағаш шырындарын, қосалқы сүрек ресурстарын дайындауға тыйым салынады.
5. 4 Қазақстан Республикасында мемлекеттік орман кадастры Қазақстан Республикасының Орман Кодексі (ОК-нің 60 бабы) және ҚР Министрлігі бекіткен ережелері бойынша жүргізіледі. 

Орман қорының мемлекеттiк есебi Қазақстан Республикасының заңдарында белгiленген тәртiппен орман қорының күзетiлуiн, қорғалуын, ормандардың молықтырылуы мен орман өсiрудi, орманның пайдаланылуын, орман қорының сандық және сапалық өзгерiстерiне жүйелi бақылау жасауды ұйымдастыру және мемлекеттiк органдарды, мүдделi жеке және заңды тұлғаларды орман қоры туралы ақпаратпен қамтамасыз ету үшiн жүргiзiледi.

Мемлекеттiк орман қорының құрамындағы ерекше қорғалатын орман аумақтары жеке бөлiнедi және есепке алынады.

Мемлекеттiк табиғи қорықтар, мемлекеттiк ұлттық табиғи саябақтар, мемлекеттiк өңiрлiк табиғи саябақтар мен мемлекеттiк табиғи резерваттар шекарасындағы мемлекеттiк табиғи ескерткiштер солардың құрамында есепке алынады.

Орман қорының мемлекеттiк есебiнiң деректерi мемлекеттiк орман кадастрын жүргiзген кезде пайдаланылады.

Орман қорының мемлекеттiк есебi көрсеткiштерiнiң тiзбесiн, сондай-ақ тиiстi құжаттардың нысандарын статистика жөнiндегi уәкiлеттi мемлекеттiк органның келiсiмiмен уәкiлеттi орган айқындайды.

Мемлекеттiк орман кадастры орман қорының құқықтық режимi, оны орман иеленушiлер арасында бөлу, орман қорының сандық және сапалық жай-күйi, мемлекеттiк орман қорын санаттары бойынша бөлу туралы мәлiметтер жүйесiн және орман қорының орман шаруашылығын жүргiзу мен шаруашылық қызметтiң нәтижелерiн бағалау үшiн қажеттi басқа да экологиялық және экономикалық сипаттамалары туралы деректердi қамтиды.

Мемлекеттiк орман кадастрының деректерi орман шаруашылығын мемлекеттiк басқару, оны жүргiзудi ұйымдастыру, орман шаруашылығын жүргiзуге және мемлекеттiк орман қорын пайдалануға байланысты емес мақсаттарда орман алқаптарын ағаш өспеген алқаптарға айналдыру және (немесе) мемлекеттiк орман қоры жерiн алып қою, орман пайдаланудың төлемақысы мөлшерiн белгiлеу, орман пайдаланушылар мен орман иеленушiлердiң шаруашылық қызметiн бағалау кезiнде пайдаланылады.

Мемлекеттiк орман кадастры көрсеткiштерiнiң тiзбесi мен ормандарды экономикалық бағалау әдiстемесiн уәкiлеттi орган айқындайды.

Мемлекеттiк орман мониторингi орман қорын күзету, қорғау және ормандарды молықтыру, орман қорын пайдалану, ормандардың биологиялық әралуандығы мен экологиялық функцияларын сақтау саласын мемлекеттiк басқару мақсатында орман қорының жай-күйi мен қарқынын қадағалау, бағалау және болжау жүйесiн бiлдiредi.

Мемлекеттiк орман қорын күзету мен қорғаудың негiзгi мiндеттерi:

1) ормандағы өрттердiң алдын алу, оларды дер кезiнде байқап, жою жөнiндегi іс-шараларды жүргiзу;

2) мемлекеттiк орман қоры аумағындағы барлық жұмыс iстейтiн әрi сонда орналасқан ұйымдардың, сондай-ақ орманда болатын жеке тұлғалардың ормандарда өрт қауiпсiздiгi ережелерi мен санитарлық   ережелердiсақтауын қамтамасыз ету;

3) орманды заңсыз ағаш кесуден, зақымдаудан, ұрлаудан және Қазақстан Республикасының орман заңдарын басқадай бұзушылықтан қорғау, сондай-ақ мемлекеттiк орман қоры жерлерiн күзету;

4) орман пайдаланушылардың сүрiктi түбiрiмен босату ережелерiн және орман пайдаланудың басқа да түрлерi ережелерiн орындауын қамтамасыз ету;

5) орман зиянкестерi мен ауруларының ошақтарын дер кезiнде анықтау, олардың өсiп-көбеюiн болжау және оларға қарсы күресу;

6) биотехникалық iс-шараларды жүргiзу;

7) мемлекеттiк орман қоры аумағында аң аулау мен балық аулау ережелерiн сақтауды қамтамасыз ету;

8) мемлекеттiк орман қорының күзетiлуiн, қорғалуын, ормандардың молықтырылуын, ұтымды пайдаланылуын және орман өсiрудi қамтамасыз ететiн басқа да iс-әрекеттер;

9) Қазақстан Республикасының экологиялық заңнамасында белгіленген экологиялық талаптардың сақталуын қамтамасыз ету болып табылады.
      Мемлекеттiк орман кадастры орман шаруашылығы басқару органдарымен бiрыңғай жүйе бойынша орман орналастыру, тексеру, мерзімділік  бір жолғы мемлекеттiк есепке алу және басқа да орман қоры жайында мәліметтер бар құжаттар негізінде  жүргiзiледi.

 ҚР орман шаруашылығын мемлекеттік басқару органы мына жұмыстарды жүргізеді:

    - орман иеленушілерді мемлекеттік тіркеуге алу;

    - ормандар туралы мәліметтерді жүйелеу, зерттеу және сақтау, сонымен қатар  мемлекеттік орман кадастры материалдарын басып шығару;

    - мемлекеттік орман кадастрын жүргізуге қажетті әдістемелік нұсқауларды және нұсқаулықтарды жасау және бекіту.

    ҚР орман шаруашылығын мемлекеттік басқару органы келесі жұмыстарды атқарады:

    - атқарушы үкімет органының қатысуымен орман орналастыру, ормандарды картографиялау, топырақтық, геоботаникалық, топографиялы-геодезиялық және басқа да тексеру, зерттеу және мемлкеттік орман кадастрын жүргізуге байлансыты жұмыстарды ұйымдастырады;

    - орман ресурстарының жай-күйі және бағалау туралы сұранысы бар қажетті ақпараттарды зерттейді және жүйелейді, халық шаруашылығы қажеттілігіне сәйкесті мемлекеттік орман кадастрын жетілдендіру шараларын қолданады.

    Мемлекеттік орман кадастры құжаттарын жүргізу ҚР Ауыл шаруашылығы министрлігінің орман шаруашылығы комитетіне және жергілікті уәкілетті органдарға жүктеледі.

    Мемлекеттік орман кадастры құжаттар құрамына кіреді:

    - орман иеленушілері, облыстық және республикалық орман шаруашылығы басқару органдары жүргізетін орман кадастры кітаптары;

    - орман иеленушілері, облыстық және республикалық орман шаруашылығы басқару органдарының есептері және оған түсініктеме.
5.5 Бұл тақырыпты оқып білу барысында студент ең алдымен ормандарды және өзге де өсiмдiктердi пайдалану кезiндегi және сонымен қатар аралық пайдалану мақсатында ағаш кесудi жүзеге  асырған кезiндегi экологиялық талаптарды білуі керек.

  Мысалы, мемлекеттiк орман қоры санатындағы ормандарда бағалылығы төмен және қорғаныштық, су сақтау және басқа экологиялық функцияларын жоғалта бастаған екпелердi реконструкциялаумен байланысты ағаш кесу мемлекеттiк экологиялық сараптаманың оң қорытындысы болған кезде орман шаруашылығы саласындағы уәкiлеттi мемлекеттiк органның рұқсаты бойынша ғана жүргiзiледi.

Ал мемлекеттiк орман қоры учаскелерiнде орман пайдалануды жүзеге асыру кезiндегi орман пайдаланушыларға қойылатын экологиялық талаптар мынандай:

1) жұмысты топырақ эрозиясының пайда болуына жол бермейтiн, ормандардың жай-күйi мен молықтырылуына, сондай-ақ су және басқа да табиғи объектiлердiң жай-күйiне терiс әсердi болдырмайтын немесе оны шектейтiн және жануарлар дүниесi мен олардың тiршiлiк ету ортасының сақталуын қамтамасыз ететiн тәсiлдермен жүргiзуге;

2) ағаш сүрегiн дайындаған кезде мемлекеттiк экологиялық сараптамадан өткен жобаларда көзделген техника мен технологияны пайдалана отырып, ормандарды табиғи түрде молықтыру үшiн оңтайлы жағдайларды сақтау жөнiндегi талаптарды ұстануға;

3) ағашы кесiлетiн жерлерде оны дайындау мен тасып әкетудiң белгiленген мерзiмi аяқталған соң кесiлмеген және дайындалған ағаш сүректерiн қалдырмауға;

4) ағаш сүрегiн дайындаумен бiр мезгiлде кеспеағаш аймағын кесiлген ағаштардың қалдықтарынан тазартуды жүргiзуге;

5) мемлекеттiк орман қорының орман пайдалануға бөлiнген учаскелерiнде ағаштың заңсыз кесiлуiне және Қазақстан Республикасының экологиялық заңнамасын өзгедей бұзуға жол бермеуге;

6) мемлекеттiк орман қоры учаскелерiнде басты мақсатта пайдалану үшiн ағаш кескен кезде, орман орналастыру жобасына сәйкес, орманды қайта жаңартуды қоса алғанда, ағашы кесiлген алаңның екi еселенген мөлшерiнен астам алаңға ағаш отырғызуды жүзеге асыруға;

7) ағашы кесiлген жерлерде және өздерiнiң қызметi нәтижесiнде өскiндерi жойылған, ағаш пен бұта өсiмдiктерi құрып кеткен алаңдарда ормандарды молықтыруды өз есебiнен жүзеге асыруға;

8) ормандардың санитарлық жай-күйiн қамтамасыз ету мен жақсарту жөнiндегi ережелердi сақтауға;

9) ұзақ мерзiмдi орман пайдалану кезiнде мемлекеттiк орман қоры учаскелерiн орман зиянкестерi мен ауруларынан қорғау жөнiндегi iс-шараларды жүзеге асыруға;

10) мемлекеттiк орман иеленушiлердi мемлекеттiк орман қорының орман пайдалану үшiн оларға бөлiп берген учаскелерiнде орман зиянкестерi мен ауруларының пайда болғаны туралы хабардар етуге;

11) Қазақстан Республикасының заңнамасында белгiленген тәртiппен орман шаруашылығы саласындағы уәкiлеттi мемлекеттiк органға және оның аумақтық органдарына, облыстардың (республикалық маңызы бар қаланың, астананың) жергiлiктi атқарушы органдарына және мемлекеттiк статистика органдарына орман қорының мемлекеттiк есебiн, мемлекеттiк орман кадастрын, мемлекеттiк орман мониторингiн жүргiзу, орман пайдалану төлемақысының мөлшерiн анықтау үшiн қажеттi ақпаратты берiп тұруға мiндеттi.

Мемлекеттiк орман қоры учаскелерiнде орман шаруашылығын ұйымдастыру кезiндегi экологиялық талаптар мынандай:

1. Мемлекеттiк орман қоры учаскелерiнде орман шаруашылығын жүргiзу ормандардың ресурстық және экологиялық әлеуетiн арттыруды қамтамасыз етуге тиiс.

2. Мемлекеттiк орман қоры учаскелерiнде ормандардың ресурстық және экологиялық әлеуетiн арттыру ағаш кесудiң ғылыми негiзделген жүйесiн iске асыру, ормандарды молықтыру, олардың тұқымдық құрамын жақсарту, селекциялық-гендiк негiзде тұрақты ормандық тұқым базасын жасау және оны тиiмдi пайдалану, су-орман мелиорациясы, күтiп-баптау үшiн ағаш кесу мен санитарлық ағаш кесудi қоса алғанда, орманды күтiп-баптау, орман шаруашылығы мақсатында жол салу, басқа да орман шаруашылығы iс-шараларын өткiзу нәтижесiнде жүзеге асырылады.

3. Мемлекеттiк орман қоры учаскелерiнде ормандардың ресурстық және экологиялық әлеуетiн арттыру жөнiндегi iс-шараларды орман мекемелерi мен орман пайдаланушылар орман орналастыру жобаларына сәйкес жүргiзедi.

Студент ормандарды молықтыру мен орман өсiру кезiндегi экологиялық талаптарға ерекше көңіл бөлуі керек. Олар мыналар:

1. Ормандарды молықтыру мақсаты мемлекеттiк орман қорының ағашы кесiлген, өртелген және бұрын орман өскен өзге де аумақтарында орманды уақытында қалпына келтiру, ормандардың тұқымдық құрамын жақсарту, олардың өнiмдiлiгiн арттыру, мемлекеттiк орман қоры жерлерiнiң ұтымды пайдаланылуын қамтамасыз ету болып табылады.

2. Орман өсiрудiң мақсаты бұрын орман өспеген аумақтарда екпелер отырғызу болып табылады.

3. Мемлекеттiк орман қоры учаскелерiнде ормандарды молықтыру жөнiндегi iс-шаралар орман өсiру жағдайлары мен экономикалық мақсатқа сәйкестiгi ескерiле отырып, экологиялық және санитарлық-эпидемиологиялық талаптар сақталып, неғұрлым қысқа мерзiмде өнiмдiлiгi жоғары және төзiмдi екпелер жасауды қамтамасыз ететiн тәсiлдермен жүргiзiлуге тиiс.

4. Мемлекеттiк орман қорында ормандарды молықтыру мен орман өсiру жөнiндегі жұмыстар көлемi мемлекеттiк экологиялық сараптамадан өткен жобалармен айқындалады.

Ал қалалық ормандар мен орман саябақтарында орманды пайдалану кезiндегi экологиялық талаптар мынандай: қалалардың шекарасы шегінде орналасқан ормандар (қала ормандары мен орманды саябақтар) халықтың тынығуына, мәдени-сауықтыру және спорт шараларын өткiзуге, сондай-ақ қолайлы қоршаған ортаны сақтауға арналған. Қалалық ормандарда және орманды саябақтарда басты мақсатта пайдалану үшiн ағаш кесуге және осы ормандардың мақсатымен сыйыспайтын орман пайдаланудың өзге де түрлерiн жүзеге асыруға тыйым салынады. 

 Жер учаскелерiнiң меншiк иелерiне немесе жер пайдаланушыларға пайдалануға берiлген мемлекеттiк орман қоры учаскелерiнде ағаш және бұта өсiмдiктерiн күзету, қорғау, молықтыру және пайдалану кезiндегi экологиялық талаптар мыналар жатады:

1. Қазақстан Республикасының заңнамасында белгiленген тәртiппен жер учаскелерiнiң меншiк иелерiне немесе жер пайдаланушыларға ауыл және орман шаруашылықтарын кешендi жүргiзу үшiн берiлген мемлекеттiк орман қоры учаскелерiнде ағаш және бұта өсiмдiктерiн күзету, қорғау, молықтыру және пайдалану Қазақстан Республикасының Орман кодексiнің талаптарына сәйкес жүргiзiледi.

2. Пайдалануына мемлекеттiк орман қоры учаскелерi берiлген жер учаскелерiнiң меншiк иелерi немесе жер пайдаланушылар Қазақстан Республикасының Орман кодексiнде белгiленген тәртiппен оларда орман орналастыру жұмыстарын жүргiзуге және орман қорының мемлекеттiк есебiн жүргiзуге қатысуға мiндеттi.

3. Осы баптың 1-тармағында көрсетiлген ағаш және бұта өсiмдiктерiнiң жай-күйiн, күзетiлуiн, қорғалуын, пайдаланылуы мен молықтырылуын бақылауды орман шаруашылығы саласындағы уәкiлеттi мемлекеттiк орган жүзеге асырады

Сонымен қатар студент  темiр жолдарға, автомобиль жолдарына, каналдарға, магистральдық құбырларға және басқа да желiлiк құрылыстарға бөлiп берiлген белдеулердегi қорғаныштық екпелердi күзету, қорғау және пайдалану кезiндегi экологиялық талаптарды оқып білуі керек. Олар мынандай:

1. Темiр жолдарға, автомобиль жолдарына, каналдарға, магистральдық құбырларға және басқа да желiлiк құрылыстарға бөлiп берiлген белдеулерде орналасқан қорғаныштық екпелер осы объектiлердi қолайсыз табиғи құбылыстардан қорғауға, қоршаған ортаның ластануын болдырмауға, шудың әсерiн азайтуға арналған.

2. Темiр жолдарға, автомобиль жолдарына, каналдарға, магистральдық құбырларға және басқа да желiлiк құрылыстарға бөлiп берiлген белдеулердегi қорғаныштық екпелерде, қорғаныштық екпелер жасау жобаларына сәйкес орманды күтiп-баптау үшiн кесуге, санитарлық кесуге, бағалылығы төмен екпелердi, сондай-ақ қорғаныштық, су сақтау және басқа да функцияларын жоғалта бастаған екпелердi реконструкциялауға байланысты кесуге және өзге де мақсаттарда кесуге жол берiледi.

3. Осы баптың 1-тармағында көрсетiлген қорғаныштық екпелердi күзетудi, қорғауды және пайдалануды, Қазақстан Республикасының Орман кодексiне сәйкес жер пайдаланушылар өздерi орналасқан жерлерде жүзеге асырады.

Студент ерекше қорғалатын табиғи аумақтарды пайдалану кезіндегі экологиялық талаптарға ерекше көңіл бөлуі керек. Мысалы: жануарлардың сирек кездесетін және құрып кету қаупі төнген түрлерінің тіршілік ету ортасы ретінде ерекше құнды болып табылатын, ерекше қорғалатын табиғи аумақтардың экологиялық жай-күйін сақтау мен жақсарту мақсатында қоршаған ортаны қорғау саласындағы уәкілетті орган ерекше қорғалатын табиғи аумақтар саласындағы уәкілетті мемлекеттік органмен келісім бойынша осы аумақтарға арналған Қазақстан Республикасының бүкіл аумағы үшін белгіленгенге қарағанда неғұрлым қатаң экологиялық нормативтер әзірлеуі және енгізуі мүмкін.

Ал мемлекеттік қорық аймақтарында пайдалы қазбаларды геологиялық зерттеуге, барлауға және өндіруге қойылатын арнайы экологиялық талаптар бар.

1. Пайдалы қазбаларды геологиялық зерттеудің, барлау мен өндірудің қоршаған ортаға және мемлекеттік табиғи-қорық қоры объектілеріне ықтимал теріс әсерін болдырмау үшін табиғат пайдаланушы:

1) ерекше қорғалатын табиғи аумақтар, жануарлар дүниесін қорғау, өсімін молайту және пайдалану саласындағы уәкілетті мемлекеттік органдармен:

технологиялық жолдарды және электр беру желілерін жөндеу кезінде қажетті алаңдардың саны мен орналасуын, сондай-ақ табиғат пайдаланушының қызметі кезінде автокөліктің жолдан шығу қажеттілігін;

келісімшарттық аумақ бойынша көмекші технологиялық жолдардың схемасын;

өндіріс және тұтыну қалдықтарын жинақтауға, сондай-ақ жанар-жағар май материалдарын және басқа да ластаушы заттарды төгуге арналған алаңдарды орналастыру мен жабдықтауды;

жобада көзделген технологиялық алаңдарды әзірлеу үшін келісімшарттық аумақта ағаштар мен бұталарды кесу мен түбірімен қопаруды келісуі;

2) келісімшарттық аумақтың шекарасын анық белгілеу мақсатында аншлагтар қою жолымен шекараларды нақтылап айқындауы;

3) химиялық және радиоактивті материалдарды тасымалдауды олардың қоршаған ортаға түсуіне жол бермейтін арнайы ыдыстармен ғана жүзеге асыруы;

4) технологиялық жолдардың жабындысын жол бетінің бұзылуын, оның өте қатты шаң басуын, тасымалдау кезінде химиялық және радиоактивті заттардың төгілу қаупінің артуын болғызбайтын жағдайда ұстауы;

5) үйінділерді рекультивациялауды, технологиялық жолдарды және электр беру желілерін жөндеу кезінде пайдаланылған құрылыс материалдарының қалдықтарын тасып әкетуді немесе бөлінген орындарға көмуді жүргізуі қажет.

2. Мемлекеттік қорық аймақтары аумағында:

1) елді мекендер, өнеркәсіптің, ауыл шаруашылығы мен мелиорацияның, энергетиканың, көлік және байланыстың тұрақты объектілерін, әскери және қорғаныс объектілерін, санаторийлер, демалыс үйлерін, тамақтану пункттерін, қонақүйлер, мемлекеттік қорық аймағының мақсаттары мен жұмыс істеуіне байланысты емес өзге де объектілер мен ғимараттар орналастыруға және салуға;

2) табиғи ландшафтың өзіне тән бейнесін өзгертуге, экологиялық жүйенің бұзылуына әкеп соғуы мүмкін жұмыстар жүргізуге;
       3) өндіріс және тұтыну қалдықтарын, сондай-ақ радиоактивті материалдарды көмуге;

4) жергілікті жер рельефінің ойыстарын өнеркәсіптік және өзге де ластанған суларды төгу үшін пайдалануға;

5) ықтимал қауіпті химиялық және биологиялық заттарды қолдануға, қоршаған ортаға зиянды физикалық ықпал етулерді жүзеге асыруға;

6) тұрақтар ұйымдастыру, шатырлар құру, алау жағу үшін көзделген орындардың шегінен тысқары жерде осындай әрекет етуге;

7) жалпыға ортақ пайдаланылатын жолдардан тысқары және сол үшін арнайы көзделген орындардан тысқары жерде механикалық көлік құралдарының жүруіне және тұруына, үй жануарларын айдауға;

8) жергілікті флора мен фаунаға жат өсімдіктерді интродукциялауға және жануарларды жерсіндіруге;

9) медицинада және басқа мақсаттарда пайдаланылатын өсімдіктерді өнеркәсіптік дайындауға;

10) жануарлар дүниесін қорғау, өсімін молайту және пайдалану саласындағы уәкілетті мемлекеттік органның арнаулы рұқсатынсыз жануарлар дүниесі объектілерін алып қоюға, ағаштар мен бұталарды кесуге, қосалқы орман материалдарын дайындауға және шөп шабуға;

11) жануарлар дүниесін қорғау, өсімін молайту және пайдалану саласындағы уәкілетті мемлекеттік органмен келісім бойынша, арнайы бөлінген алаңдарды қоспағанда, көлік құралдарының технологиялық жолдардан шығып кетуіне, сондай-ақ жол желісінен тыс келісімшарттық аумақпен жүруіне;

12) кеңінен таралған пайдалы қазбаларды өндіруге;

13) қалдықтардың келісімшарттық аумаққа және мемлекеттік қорық аймағына көшуін (желмен, жауын-шашынмен) болдырмайтын, осы үшін арнайы бөлінген орындардан тыс жерге өндіріс және тұтыну қалдықтарын жинақтауға;

14) жануарлар дүниесін қорғау, өсімін молайту және пайдалану
саласындағы уәкілетті мемлекеттік органмен келісім бойынша
келісімшарттық аумақта, арнайы бөлінген алаңдарды қоспағанда, жанар-жағар май материалдары мен басқа да ластаушы заттарды төгуге тыйым салынады.

3. Қоршаған ортаның жай-күйін бақылау мақсатында қоршаған орта жай-күйінің өндірістік мониторингінің бағдарламасын жыл сайын жасауды және оны ерекше қорғалатын табиғи аумақтар, қоршаған ортаны қорғау және жануарлар дүниесін қорғау, өсімін молайту және пайдалану саласындағы уәкілетті мемлекеттік органдармен келісуді қамтамасыз ету қажет, онда:

1) келісімшарттық аумақтан жиырма километрге дейінгі шеңберде артезиан ұңғымалары мен құдықтардағы судың химиялық құрамын тоқсан сайын бақылау;

2) келісімшарттық аумақта және оның шегінен тыс он километрге дейінгі шеңберде топырақтағы радиация деңгейі мен радиоактивті заттардың болуын тоқсан сайын бақылау;

3) қоршаған ортада қызмет барысында пайда болатын ластаушы заттардың шоғырлануын тоқсан сайын бақылау;

4) іс-шаралардың нақты мерзімі және оны орындаушылар, аяқтау және есептілік нысаны көзделуге тиіс.

       Бақылау сұрақтары:

1 Орман ресурстары және олардың табиғаттағы, адам тіршіліндегі рөлі.

2 Орманға деген антропогендік ықпалдарды атаңыз?

3 Сексеуілдер мен бұталарды қоса Қазақстанның ормандылығы қанша?

4 ҚР Орман Кодексі қашан қабылданды?

5 Мемлекеттік орман кадастры дегеніміз не?

6 Не үшін орман қорының мемлекеттік есебі жүргізіледі?

7 Орман заңдарының талабына сай ормандар қандай қызметтерді (функцияларды) атқарады?

8 Мемлекеттік орман кадастры қандай атқарушы орган жүргізеді?

9 Қазақстанда орман жамылған аудандардың қаншасын пайдалануға (эксплуатация) болады (%)?

10 Мемлекеттік орман кадастры құжаттары.
11 Аралық пайдалану мақсатында ағаш кесудi жүзеге асырған кезіндегі және мемлекеттiк орман қоры учаскелерiнде орман пайдалануды жүзеге асыру кезiндегi экологиялық талаптар.
12 Мемлекеттiк орман қоры учаскелерiнде орман шаруашылығын ұйымдастыру кезiндегi және ормандарды молықтыру мен орман өсiру кезiндегi экологиялық талаптар.
13 Ерекше қорғалатын табиғи аумақтардағы экологиялық талаптар.

Әдебиет:

1, с.127-128; 157-160; 2, с. 204-207; 3, с. 221-230;  4, 231-250, 274-283, 302-307 б.; 5, 156-161, 173-175 б; 6, 240-248 б; 9, с. 265-292, 273-292, 303-314; 14, с. 29-80; 89-98; 17, № 180-181; 19, №17 – 18; 20, 81-106 б.
     6 Тақырып Қазақстанның жануарлар әлемі, олардың экологиясының проблемалары және экологиялық кадастрдың рөлі
Мақсаты: Қазақстанның жануарлар әлемі және олардың экологиясының  проблемаларымен танысу.
Жоспар:

6.1 Жануарлар әлемі және оның маңызы  

6.2 Жануарлар әлемінің мемлекеттік есебі және мемлекеттік кадастры

6.3 Жануарлар дүниесін пайдалану кезіндегі экологиялық талаптар

6.1 Жануарлар әлемі биосфераның ең маңызды бөлігі екені айқын мәселе болып саналады. Жануарлардың заттар айнылымы мен энергия ағымындағы рөлі олардың организмде өтетін энергетикалық процестердің жоғары деңгейі, ерекше сан алуандылығы (шамамен 2 млн түрлері) және орын ауыстырумен анықталады. Олар гетереторфтық организм бола тұрып биоценоздарда жоғарғы трофтық (қоректік) деңгейлерде орын алады. Өсімдіктермен қоректенетін жануарлар олардың белгілі бір түрлері және бөліктерімен қоректенеді, ал етқоректілер өсімдік қоректілер арқылы өмір сүреді. Жемтікжегілер (сапрофаги) өсімдіктер мен жануарлардың тіршілік әрекетінің өнімдерін пайдаланады, олардың өліктерін жейді. Өсімдікқоректілер және етқоректілер, сонымен қатар жемтікжегілер араларында паразитті-жануарлар бар. Сонымен, жануарлар өсімдіктермен және бірімен-бірі күрделі қоректік тізбектермен байланысқан. Биоценозда организмдер әралуандылы неғырлым көп болса, қоректік тізбегі созылмалы және күрделі болса соғұрлым ол тұрақты болады. 

Сонымен бірге жануарлардың ландшафтың қалыптасуындағы да рөлі жоғары.   Мысалы, теңіз жануарлары, негізінен бірклеткалылар арқылы шөгінді тау жыныстары қалыптасады. Сыртында бақалшықтары бар планктонды организмдер өлген кезде теңіз түбіне шөгеді. Бұрынғы геологиялық замандағы теңіз шөгінділері қалың бор, әктас және мәрмәр шоғырларын құрайды. 
Жануарлардың топырақтың пайда болуындағы рөлі аса зор екені жалпыға белгілі. Топырақты мекендейтін қарапайымдар, жұмыр және буылтық құрттар,  коллемболар, кенелер, жәндіктер және олардың балаңқұрттары (личинки), сүтқоректілер топырақты қопсытады, оған ауа және ылғалдың енуін қамтамасыз етеді, органикалық заттармен байытады, құнарлылығын қамтамасыз етеді.

Жануарлардың қатысуымен жер үстіндегі және жер асты суларының химиялық құрамы қалыптасады.

Студент сонымен қатар жануарлардың өсімдіктер тіршілігінде де орасан зор маңызы барын білуі керек. Көптеген жәндіктер, құстар (колибри, шірнеліктер (нектарницы), гүлтасушылар (цветоч​ницы) және жарғанаттардың кейбір түрлері өсімдіктерді тозаңдатады. Құстар мен сүтқоректілер жемістер мен тұқымдарды таратады. Өсімдіктердің кейбір түрлері жануарлардың көмегінсіз тозаңтатыла және жылыстай алмайды. Сонымен қатар көптеген өсімдікқоректілер өсімдіктерді жей отыра өсімдік жамылғысын жай-күйін жақсартады немесе нашарлатады (шамадан тыс жаю). Жануарлар арасында өсімдіктерді ауруға шалдыратын түрлері де бар, түпті зақымдайды және жояды. Сонымен жануарлар табиғаттағы заттар айналымына қатыса отырып, олардың құрауыштарының жай-күйі мен дамуына әсер ете отырып биосфераның динамикалық тепетеңдігін сүйемелдейді.

Сонымен қатар жануарлардың көптеген түрлері адамдарға азық-түлік, шикізат және дәрі-дәрмек көздері болып санлады. Олар ауыл шаруашылығы жануарлары, ауланатын аңдар, құстар, балықтар және кейбір омыртқасыздар.  Жабайы жануарларды қолға үйрету адамзат қауымының алғашқы даму кезінен басталып осы уақытқа дейін жалғасуда. Қазіргі кезде қолға үйретуге бұлғындар, су күзені, ақтүлкі, сазкәмшат (нутрия), ондатра, түлкі, бұлан, түйеқұс, саңырау құрлар және т.б. табысты пайдаланады. 

Жануарларды ғылыми зерттеулер жүргізуге, мәдени-ағарту ісіне, әсемдік сезім тәрбиелеуге пайдаланады. Ауыл шаруашылығы зиянкестерін жоятын жануарлар түрлері де бар, олар адамға үлкен көмек береді. Бұл жануарлардың көбін ауыл шаруашылығы мен орман шаруашылығы өсімдіктері зиянкестерімен биологиялық күресу тәсілдерінде пайдаланады. Сонымен қатар жануарлар зиянкестік те жасайды, олардың арасында адам, қолға үйренген жануарлар және ауыл шаруашылығы зиянкестері ауруларының қоздырғыштары және таратушылары да бар. 

Жануарлар санын реттеуде әр түр (адамдар мен қолға үйренген жануарлар паразиттерінен басқа) маңызды екенін, немесе келешекте пайдалы екенін ұмытпау керек.  Кезкелген биологиялық түрді мүлде жоғалту биосфераға өте орынсыз, үйткені әр түр заттар айналымына қатысады, табиғи экожүйелерде тепе-теңдікті сүйемелдейді, олардың тұрақты дамуын қамтамасыз етеді. 
Адамның жануарларға деген әсері.  Бір түрдің жойылуы және басқа да түрлердің пайда болуы эволюция жүрісінде, климат жайдайлары, ландшафттардың өзгеруінде, өзара бәсекелестік қатынастардың нәтижесінен болады. Жаратылыстық жағдайларда бұл процесс баяу жүреді. Д. Фишердің (1976) есептеулері бойынша Жерде адам пайда болғанға дейін құстардың орташа өмір сүру ұзақтылығы шамамен 2 млн жыл, сүтқоректілер шамамен 600 мың жыл болған. Адам көптеген түрлердің жойылуын жылдамдатқан. 
Жойылып кеткен жануарлар мен құстар түрлерінің есебін халықаралық табиғат қорғау Одағы (МСОП) 1600 жылдан бастайды. Себебі осы кезден бастап жануарлар түрлері ғылыми еңбектерде жазылып, жұршылыққа мәлім бола бастады.  Содан бері құстардың 94 түрі (1,09%), сүтқоректілердің 631 түрі (1,48 %) жойылған. Жоғарыда аталған сандардың сүтқоректілер түрлерінің 75 % және құстар түрлерінің 86 % адамның іс-әрекетіне байланысты.

Табиғатта қалыптасқан арақатынаспен санаспай, ақыры не боларын ойламаған адамдар жануарлар дүниесіне қасқырдай тиді. Жыртқыштар да тез ұшатын құстар да, жер бауырлап жүрген, ешкімге зияны жоқ аңдар да олардан құтыла алмады.

Еуропа құрлығында осыдан 100 мың жыл бұрын өмір сүрген орман пілдері, жүнді мүйіз тұмсықтар, үңгір аюлары, мамонттар, алып бұғылар т.б. түгел жойылып бітті. Еуропа ормандарынан Ладож көліне көліне, Дон өзеніне, Кавказ тауларына дейінгі аралықты мүйізді ірі қара малдың арғы атасы болып саналатын жабайы тур жайлады. XVI-ғасырда олар тек Польша мен Литва елдерінде кісі өтпейтін ормандарда қалып, XVII-ғасырдың басында түгел жойылып болды.

Оңтүстік және Оңтүстік шығыс Еуропа даласында жабайы жылқы-тарпан көп болатын. XIX-ғасырдың басында олар Азов-Қаратеңіз маңындағы далада ғана қалса, 1979 жылы ең соңғы тарпанды атып, бұл түрді жер бетінен түгел жойды.

Солтүстік Америкада осыдан 3 мың жыл бұрын адамдардың кінәсінен мастодонттар (піл тектес), алып ламалар (түйе тұқымдас), үлкен мысықтар, алып ягуарлар (жыртқыш хайуан), өте үлкен жыртқыш құс – тераторондар т.б. жойылып бітті.

Көптеген түрлердің ареалдары кенет азайды, олар кейбір аймақтардан жоғалды, ал басқаларда сирек бола бастады. Көптеген түрлер жойылу шегінде деуге болады.

Студент Қазақстан жануарлар әлемі омыртқалы жануарлар 837 түрінен тұратынын білуі керек, оның ішінде: сүтқоректілер - 178, құстар - 489, бауырымен жорғалаушылар - 49, қосмекенділер - 12, балықтар – 104 түрі және  омыртқасыздар түрлері шамамен 1  млн-дей.

Сүтқоректілер түрлерінің ең көп бөлігі таулы-тауалды аудандарды (еліміздің оңтүстігі, оңтүстік-шығысы, шығысы), ал балықтар түрлерінің ең көп бөлігі Каспий теңізінің бассейндерін мекендейді. Сулы-батпақты және дала кешендеріндегі құстардың ең көп бөлігі күз-қыс кезеңдерінде біздің жерлерді тастап кететін алысқа және жақынға қоныс аударушылар болып саналады.    

Қазақстанда кәсіпкерлік сүтқоектілер түрлері 33 вида (тұяқтылардың 7 түрлері, 17 - жыртқыштар, 2  - қоянтектілер және 7 - кеміргіштер), сайғақтардың жай-күйі және саны толық зерттелген. 
Қазастанның қызыл кітабына омыртқалы жануарлардың 125 түрлері және омыртқасыздардың 99 түрлері енгізілген. Жыл сайын Қызыл кітапқа кірген жануарлардың саны артуда. Мысалы ҚК тізбесіне кірген көптеген жануарлар: қабылан, қызыл қасқыр, итаю, құлан, сырдарияның күрекмұрыны, іленің қарабалығы табиғатта 30-50 жыл шамасындай кездеспейді.
6.2 ҚР 1993 жылы 21 қазанда қабылданған «Жануарлар дүниесін қорғау, өсімін молайту және пайдалану туралы» Заңының 54 б. былай делінген: жануарлар дүниесін қорғауды және тиімді пайдалануды қамтамасыз ету үшін  жануарларды мемлекеттік есепке алады және жануарлардың географиялық таралуы, олардың жай-күйі мен саны, мекен ету орындарының сипаттамасы, шаруашылық пайдалану және басқа да деректер туралы мәліметтер жүйесі мемлекеттік кадастр жүргізіледі. 

Жануарларды мемлекеттік есепке алу және жануарлардың мемлекеттік кадастрын жүргізу тәртібі ҚР Үкіметінің 1995 жылы 21 тамызда қабылданған қаулысында бекітілген.

 Жануарлар дүниесiн мемлекеттiк есепке алу және  мемлекеттік кадастрын жүргізу, сонымен қатар оларды мемлекеттік бақылауды қамтамасыз ету сол саласындағы уәкiлеттi мемлекеттiк орган - жалпы республика бойынша, ал оның аумақтық органдары - әкiмшiлiк-аумақтық бiрлiктер шегiнде жинақталады.

ҚР жануарлар дүниесінің генетикалық қорын жүргізу және кітап басып шығару ҚР АШМ және мүдделігі бар министерство мен ведомстволардың қатысуымен ҚР Ұлттық академиясына жүктелген. 

   Жануарлар дүниесін мемлекеттік есепке алуды жүргізу және оны пайдалану, сонымен қатар жануарлар дүниесінің мемлекеттік кадастрын жүргізу және олар туралы барлық құжаттарды жинақтау, сақтау төменгідей міндеттелген:

 - жабайы жануарлар және олардың аң аулау объектілері бойынша АШМ – жалпы пайдалану объектілеріне жататын алқаптары бойынша аң аулау шаруашылығын жүргізуші кәсіпорындарға, мекемелерге және ұйымдарға; 

 - балық ресурстары және басқа да су жануарлары бойынша, оның ішінде сирек және жойылу қаупі бар балықтар түрі мен басқа да су жануарлары – АШМ-нің балық шаруашылығы комитетіне;

 - өсімдіктер жәндіктері-зиянкестері (орман жәндіктері-зиянкестерінен басқа) және ауыл шаруашылығы дақылдарына– ҚР ауыл шаруашылығы министрлігіне; орман жәндіктері-зиянкестері және орманға пайдалы жәндіктер бойынша – Орман шаруашылығы және аң аулау шаруашылығы комитетіне (АШМ), сонымен қатар басқа да министрліктер мен ведомстволардың орман шаруашылығын жүргізуші кәсіпорындар, мекемелер және ұйымдарына;

 - Қызыл кітапқа енгізілген жануарлар бойынша – АШМ және мүдделігі бар ұйымдар мен ведомстволардың қатысуымен ҚР Ұлттық академиясына;

 - ерекше қорғалатын табиғи аумақтардағы барлық жануарлар бойынша -  олардың бағынышты министрлігіне, ведомстволары және ұйымдарына;

  - адамдарға қаупі бар табиғи жұқпалар таралған ошақтардағы жануарлар бойынша – ҚР денсаулық сақтау министрлігіне міндеттеледі.

    Мемлекеттік есепке алу және мемлекеттік кадастрды жүргізу бірыңғай әдістеме бойынша жүргізіледі, оны АШМ-нің орман және аң аулау шаруашылығы комитеті, Қоршаған ортаны қорғау министрлігі, ҚР денсаулық сақтау министрлігі, ҚР Ұлттық академиясы дайындайды.

     Сонымен қатар жануарларды мемлекеттік есепке алу мен оларды пайдалану және мемлекеттік кадастрды жүргізу ережелері, сонымен бірге мемлекеттік есепке алуға жататын жануарлар тізімін Орман және аң аулау шаруашылығы комитеті, ҚР Ұлттық академиясы мен Ауыл шаруашылығы министрлігі дайындайды.

    Жануарлар дүниесінің мемлекеттік кадастры жануарларды есепке алу мәліметтері және оларды мөлшерлі және сапалы көрсеткіштер бойынша пайдалану, жануарлар дүниесін қорғауды қамтамасыз етуге қажетті басқа да мәліметтер, аң аулау және балық шаруашылығын мамандандыру, орналастыру, жануарлар дүниесінің жай-күйін бағалау, болжау, жануарлар дүниесінің кейбір түрлерінің санын реттеу шараларын ұйымдастыру туралы мәліметтерден тұрады. 

ҚР "Ерекше қорғалатын табиғи аумақтар туралы" Заңы 1997 жылғы 15 шілде айында қабылданды және ол ерекше қорғалатын табиғи аумақтар қызметінің құқықтық, экономикалық, әлеуметтік және ұйымдық негіздерін белгілейді және реттейді.

    Ерекше қорғалатын табиғи аумақтарды мемлекеттік есепке алу мыналардан тұрады: бұл аумақтар туралы мәліметтерді жинау, олардың географиялық орны және шекаралары, белдемдеу, бұл аумақтарды қорғау және пайдалану режимдері, олардағы мемлекеттік табиғи-қорықтық қор объектілерінің сапалы және мөлшерлі өзгерулері. Ерекше қорғалатын аумақтар мемлекеттік кадастры ресми құжат болып саналады, онда бұл аумақтар туралы тұрақты жаңартылатын мәліметтер болады. 

6.3 Бұл тақырыпты оқып білу барысында студент жануарлар дүниесiн жалпы пайдалану кезiндегi экологиялық талаптарды оқып білуі керек және ең алдымен жануарлар дүниесiн жалпы пайдалану кезiндегi экологиялық талаптарды.

Олар мынандай:

1. Жануарлар дүниесiн жалпы пайдалану Қазақстан Республикасының жануарлар дүниесiн қорғау, өсiмiн молайту және пайдалану туралы  заңнамасынасәйкес жануарлар дүниесi объектiлерiн табиғи ортадан алып қойылмай жүзеге асырылады.

2. Жануарлар тiршiлiгiнiң пайдалы қасиеттерiн, сондай-ақ жануарлар дүниесi объектiлерiн ғылыми, мәдени-ағартушылық, тәрбиелiк, эстетикалық және Қазақстан Республикасының заңнамасында тыйым салынбаған басқа мақсаттарда пайдалану жануарлар дүниесiн жалпы пайдалану тәртiбiмен жүзеге асырылады.

3. Жануарлар дүниесiн жалпы пайдалануды жүзеге асыру кезiнде жануарларды алып қоюға, олардың паналау орындарын және басқа да құрылыстарды қиратуға, жануарларды көбею кезеңiнде мазалауға, жануарлардың тiршiлiк ету ортасын бұзуға және олардың көбею жағдайларын нашарлатуға тыйым салынады.

Ал, елдi мекендердi, кәсiпорындарды, темiр жолдарды, автомобиль жолдарын, магистральдық құбырларды, электр беру және байланыс желiлерiн, каналдарды, бөгеттердi, өзге де құрылыстар мен объектiлердi орналастыру, жобалау мен салу кезiндегi экологиялық талаптар мынандай болады:

1. Кәсiпорындар, құрылыстар мен басқа да объектiлер орналастырылатын орын, сондай-ақ жануарлар дүниесiнiң жай-күйiне әсер ететiн және әсер етуi мүмкiн жаңа техниканы, технологияны, материалдар мен заттарды енгiзу жануарлар дүниесiн қорғау, өсiмiн молайту және пайдалану және қоршаған ортаны қорғау саласындағы уәкiлеттi мемлекеттiк органдармен келiсiледi.

2. Жануарларды және олардың тiршiлiк ету ортасын қорғау құралдарымен қамтамасыз етпей объектiлердi пайдалануға беруге және технологияларды қолдануға тыйым салынады.

3. Елдi мекендердi, кәсiпорындарды, құрылыстар мен басқа да объектiлердi орналастыру, жобалау және салу, өндiрiстiк процестердi жүзеге асыру мен көлiк құралдарын пайдалану, қолданыстағы технологиялық процестердi жетiлдiру және олардың жаңаларын енгiзу, пайдаланылмайтын, жағалау маңындағы, батпақты, бұта басқан аумақтарды шаруашылық айналымына қосу, жерлердi мелиорациялау, орман ресурстарын және су объектiлерiн пайдалану, геологиялық-барлау жұмыстарын жүргiзу, пайдалы қазбаларды өндiру, ауыл шаруашылығы жануарлары жайылатын және оларды айдап өтетiн жерлердi айқындау, туристiк маршруттарды әзiрлеу мен халықтың жаппай тынығу орындарын ұйымдастыру кезiнде жануарлар дүниесi объектiлерiнiң тiршiлiк ету ортасын және көбею жағдайларын, жануарлардың өрiс аудару жолдары мен шоғырланған жерлерiн сақтау  жөнiндегi iс-шаралар көзделуге және жүзеге асырылуға, сондай-ақ жабайы жануарлардың тiршiлiк ету ортасы ретiнде ерекше құнды болып табылатын учаскелерге қол сұғылмауы қамтамасыз етiлуге тиiс.

4. Кәсiпорындар, құрылыстар мен басқа да объектiлер салу мен реконструкциялау жобаларын экологиялық сараптамадан өткiзу, жаңа техника, технология, материалдар мен заттар енгiзу кезiнде олардың жануарлар дүниесiнiң жай-күйiне, тiршiлiк ету ортасына, жануарлардың өрiс аудару жолдарына және көбею жағдайларына әсерi мiндеттi түрде ескерiледi.

5. Жеке және заңды тұлғалар жануарлар дүниесiнiң жай-күйiне әсер ететiн немесе әсер етуi мүмкiн кез келген қызметтi жүзеге асырған кезде жануарлардың тiршiлiк ету ортасының, көбею жағдайлары мен өрiс аудару жолдарының қорғалуын қамтамасыз етуге, сондай-ақ өндiрiстiк процестердi жүзеге асырған уақытта, оның iшiнде жануарларға қауiптi препараттарды, химиялық заттар мен қоспаларды сақтау, тасымалдау, қолдану, қалдықтарды жинап қою, жою, ауыл шаруашылығы, орман шаруашылығы, ағаш дайындау және басқа жұмыстар жүргiзген кезде, сондай-ақ электр желiлерi мен көлiк құралдарын пайдалану кезiнде жануарлардың қырылуын болдырмауға арналған iс-шараларды жүзеге асыруға мiндеттi.

6. Темiр жолдарды, автомобиль жолдарын, магистральдық құбырларды, электр беру және байланыс желiлерiн, сондай-ақ каналдарды, бөгеттердi және өзге гидротехникалық құрылыстарды жобалау мен салу кезiнде жануарлардың өрiс аудару жолдарының сақталуын қамтамасыз ететiн iс-шаралар әзiрленуге және жүзеге асырылуға тиiс.

7. Жануарлардың көбею жерлерiнде жоғары шуыл көздерi болып табылатын жару және басқа да жұмыстар жүргiзуге Қазақстан Республикасының заңнамасымен шек қойылады.

8. Су объектiлерiнде гидротехникалық және басқа құрылыстарды пайдалану, су объектiлерiнiң гидрологиялық режимi мен олардан су тұтыну режимiн, сондай-ақ жабайы жануарлардың тiршiлiк ету ортасының жай-күйiне әсер ететiн және әсер етуi мүмкiн басқа да қызметтердi белгiлеу жануарлар дүниесiн қорғау талаптары, балық және аң шаруашылығы мүдделерi ескерiле отырып жүзеге асырады.

Өсiмдiктердi қорғау құралдарын, минералдық тыңайтқыштар мен шаруашылық және өзге де қызметте пайдаланылатын басқа да препараттарды тасымалдау, сақтау мен қолдану, жаңа препараттар жасау кезiнде қойылатын экологиялық талаптарға ерекше көңіл бөлу керек.
Сонымен қатар студент жануарларды жаңа тіршілік ету орындарына көшіру, Қазақстан фаунасы үшін жаңа жануарлар түрлерін жерсіндіру, жануарларды қайта жерсіндіру мен будандастыру, оларды Қазақстан Республикасына әкелу және одан тысқары жерлерге әкету кезіндегі экологиялық талаптармен таныса білуі керек. Олар мыналар:

1. Жануарлар дүниесі объектілерін жаңа тіршілік ету орындарына көшіруге, Қазақстан фаунасы үшін жаңа жабайы жануарлар түрлерін жерсіндіруге, сондай-ақ жабайы жануарларды будандастыру жөніндегі іс-шараларға ғылыми-зерттеу және шаруашылық мақсаттарында мемлекеттік экологиялық сараптаманың оң қорытындысы алынғаннан кейін жануарлар дүниесін қорғау, өсімін молайту және пайдалану саласындағы уәкілетті мемлекеттік органның рұқсатымен жол беріледі.

2. Жеке және заңды тұлғалардың жабайы жануарларды өз бетінше көшіруіне, жерсіндіруіне және будандастыруына тыйым салынады.

3. Жабайы жануарларды, сондай-ақ жабайы жануарлармен будандасуы немесе оларға зиян келтіруі мүмкін үй жануарларын жартылай ерікті немесе еріксіз жағдайларда ұстайтын немесе өсіретін жеке және заңды тұлғалар осы жануарлардың табиғи ортаға шығуын болдырмау жөніндегі іс-шараларды жүргізуге міндетті.

4. Жануарлардың тіршілігіне қатер төндіретін дүлей зілзала және төтенше экологиялық жағдайлар туындаған жағдайда, жануарлар дүниесі объектілерін пайдаланушылар жабайы жануарларға көмек көрсетуге және бұл туралы жануарлар дүниесін қорғау, өсімін молайту және пайдалану саласындағы және қоршаған ортаны қорғау саласындағы уәкілетті мемлекеттік органдарға дереу хабарлауға міндетті.

5. Жануарлар дүниесі объектілерін Қазақстан Республикасына әкелу және одан тысқары жерлерге әкету жануарлар дүниесін қорғау, өсімін молайту және пайдалану саласындағы уәкілетті мемлекеттік орган белгілеген ережелер бойынша жүзеге асырылады.

Студент сонымен қатар аң аулау, аңшылық алқаптарын бекітіп беру, аңшылықты ұйымдастыру кезіндегі экологиялық талаптармен танысу керек. Ол талаптар мынандай: аң аулау, аңшылық алқаптарын бекітіп беру, сондай-ақ аңшылықты ұйымдастыруды жүргізу кезінде қойылатын экологиялық талаптар Қазақстан Республикасының жануарлар дүниесін қорғау, өсімін молайту және пайдалану саласындағы заңнамасында белгіленген тәртіппен айқындалады.

Ал, су жануарларын аулауды қоса алғанда, балық аулау кезіндегі экологиялық талаптармен таныса келсек олар былай деп жазылған:

1. Балық аулау ережесі, балық аулау объектілері, балық шаруашылығы мен балық аулауды жүргізу үшін балық шаруашылығы су айдындарын (учаскелерін) бекітіп беру тәртібі, балық ресурстары мен басқа су жануарларын беру тәртібі Қазақстан Республикасының жануарлар дүниесін қорғау, өсімін молайту және пайдалану саласындағы заңнамасында белгіленеді.

2. Қазақстан Республикасының заңнамасында көзделген жағдайларда жеке тұлғаларға жануарлар дүниесі объектілерін жалпы пайдалану тәртібімен балық шаруашылығы су айдындарының (учаскелерінің) резервтік қорында бір рет балық аулауға шыққанда бес килограмға дейін тегін әуесқойлық (спорттық) балық аулауға мүмкіндік беріледі. Бұл ретте жануарлар дүниесін қорғау, өсімін молайту және пайдалану саласындағы белгіленген ережелер, нормативтер, шектеулер мен тыйымдар сақталуға тиіс.
3. Сулы-батпақты алқаптар мен су жануарларының тіршілік ету орындарында гидромелиорациялық жұмыстар мұндай қызметтің жобалары мемлекеттік экологиялық сараптамадан өткеннен кейін жануарлар дүниесін қорғау, өсімін молайту және пайдалану саласындағы уәкілетті мемлекеттік органның рұқсаты бойынша жүзеге асырылады.

4. Өндірістік және әуесқойлық (спорттық) балық аулау Қазақстан Республикасының жануарлар дүниесін қорғау, өсімін молайту және пайдалану саласындағы заңнамасында белгіленген тәртіппен жүзеге асырылады.

 Зоологиялық коллекцияларға қойылатын экологиялық талаптар мынандай:

1. Жеке және заңды тұлғалар жануарларды табиғи ортадан алу жолымен зоологиялық коллекцияларды (жануарлар дүниесі объектілерінің тұлыптарын, жұмыртқаларын, препараттары мен бөліктерін, жануарлар дүниесі объектілерін, оның ішінде жабайы жануарлар зоопарктерін, зообақтарын, цирктерді, зоологиялық питомниктерді, аквариумдерді, океанарумдарды) жасауды және толықтыруды жануарлар дүниесін қорғау, өсімін молайту және пайдалану саласындағы уәкілетті мемлекеттік орган беретін рұқсаттар негізінде жүзеге асырады.

2. Ғылыми, мәдени-ағартушылық, оқу-тәрбиелік немесе эстетикалық құндылық болып табылатын және жалпымемлекеттік маңызы бар зоологиялық коллекциялар мемлекеттің есебіне алынуға тиіс.

3. Зоологиялық коллекцияларды жасау, толықтыру, сақтау, пайдалану, иеліктен алу мен мемлекеттік есепке алу, олармен сауда жасау, сондай-ақ оларды Қазақстан Республикасына әкелу, одан тысқары жерлерге жөнелту мен әкету жануарлар дүниесін қорғау, өсімін молайту және пайдалану саласындағы уәкілетті мемлекеттік орган белгілейтін ережелер бойынша жүзеге асырылады.

Ал жануарлардың санын реттеу кезіндегі экологиялық талаптар кодексте былайша жазылған: 
      1. Халықтың денсаулығы мен қауіпсіздігі, ауылшаруашылық және басқа үй жануарлары ауруларын болдырмау, қоршаған ортаға, шаруашылық және басқа қызметке зиян келтіруді болдырмау мүддесінде жабайы жануарлардың жекелеген түрлерінің санын реттеуге бағытталған іс-шаралар жүзеге асырылады. Бұл шаралар жабайы жануарлардың тіршілік ету ортасының сақталуын қамтамасыз ететін және оларға зиян келтіруге жол бермейтін тәсілдермен жүзеге асырылуға тиіс.
2. Жабайы жануарлардың санын реттеу тәртібін қоршаған ортаны қорғау саласындағы уәкілетті органмен келісім бойынша жануарлар дүниесін қорғау, өсімін молайту және пайдалану саласындағы уәкілетті мемлекеттік орган айқындайды.

Студент аңшылық және балық шаруашылығын жүргізу, жануарлардың санын реттеу және аңшылық және балық шаруашылығын жүргізу кезіндегі экологиялық талаптармен таныса білуі керек.

Жануарлардың сирек кездесетін және құрып кету қаупі төнген түрлерін қорғау, өсімін молайту, еріксіз және жартылай ерікті жағдайда өсіріп-өндіру, шектеулі шаруашылық тұрғыда пайдалану жөніндегі экологиялық талаптарға, оның ішінде жануарлардың сирек кездесетін және құрып кету қаупі төнген түрлерінің тізбесі туралы былай жазылған: 
      1. Жануарлардың сирек кездесетін және құрып кету қаупі төнген түрлерінің тізбесін Қазақстан Республикасының Үкіметі бекітеді және ол Қазақстан Республикасының аумағында, сондай-ақ Қазақстан Республикасының құрлықтық қайраңы мен айрықша экономикалық аймағында табиғи еркін жағдайда құрғақ жерде, суда, атмосферада және топырақта тұрақты немесе уақытша мекендейтін жануарлардың (омыртқалы және омыртқасыз) сирек кездесетін және құрып кету қаупі төнген түрлерін (шағын түрлерін, популяцияларын) қамтиды.

2. Жануарлардың сирек кездесетін және құрып кету қаупі төнген түрлеріне жатқызылған жануарлар мемлекеттік меншік болып табылады, ал еріксіз немесе жартылай ерікті жағдайларда өсірілетін және ұсталатын жануарлар мемлекеттік меншікте де, жеке меншікте де болуы мүмкін.

3. Жеке және заңды тұлғалар сирек кездесетін және құрып кету қаупі төнген түрлерге жатқызылған жануарларды Қазақстан Республикасының заңнамасында белгіленген шекте және тәртіппен пайдалануға құқылы.

Табиғи еркін жағдайда тіршілік ететін жануарлардың сирек кездесетін және құрып кету қаупі төнген түрлерін қорғау және өсімін молайту жайлары жайында былай делінген (5 пункт):
Табиғи еркін жағдайда мекендейтін жануарлардың сирек кездесетін және құрып кету қаупі төнген түрлерінің өсімін молайту мақсатында:

1) табиғи өсімін молайту жағдайларын жақсарту;

2) қонысын ауыстыру, жерсіндіру, қайта жерсіндіру;

3) қолдан өсірілген жануарларды тіршілік ету ортасына жіберу жүргізілуі мүмкін.

Осы баптың 5-тармағында аталған іс-шаралар мемлекеттік экологиялық сараптаманың оң қорытындысын алған биологиялық негіздемелер негізінде жануарлар дүниесін қорғау, өсімін молайту және пайдалану саласындағы уәкілетті мемлекеттік органның рұқсаты бойынша жүзеге асырылады.

Табиғи еркін жағдайда мекендейтін жануарлардың сирек кездесетін және құрып кету қаупі төнген түрлерін қорғау және өсімін молайту үшін ерекше қорғалатын табиғи аумақтар құрылады, сондай-ақ олардың айналасында осы аймақтардың шегінде жануарлар дүниесінің жағдайына теріс әсер ететін кез келген қызметке тыйым сала отырып, күзет аймақтары белгіленуі мүмкін.

Шаруашылық және өзге де қызметті жоспарлау мен жүзеге асыру кезінде жануарлардың сирек кездесетін және құрып кету қаупі төнген түрлерінің тіршілік ету ортасы мен көбею жағдайларын, өріс аудару жолдары мен шоғырлану орындарын сақтау жөніндегі іс-шаралар әзірленуге тиіс, сондай-ақ осы жануарлардың тіршілік ету ортасы ретінде ерекше құнды болып табылатын, бөлініп берілетін учаскелерге қол сұғылмауы қамтамасыз етілуге тиіс.

 Бақылау сұрақтары:
1 Қазақстан жануарлар әлемінің қазіргі жай-күйі және тенденциялары. 

2 Жануарлар түрлерінің азаю себептеріне сипаттама беріңіз.

3 Ерекше қорғалатын табиғи аумақтар дегеніміз не?

4 Жануарлар әлеміне деген антропогендік әсерлер.

5 Жануарлар әлемінінің мемлекеттік есебі және мемлекеттік жануарлар кадастры.

6 ҚР жануарлар дүниесінің генетикалық қорын жүргізу және кітап басып шығару кімге жүктелген?  

       7 Ерекше қорғалатын табиғи аумақтарды мемлекеттік есепке алу және олардың мемлекеттік кадастры. 

8 Жануарлар дүниесін пайдалау кезіндегі экологиялық талаптар.
9 Жануарлардың сирек кездесетін және құрып кету қаупі төнген түрлерін қорғау, өсімін молайту, еріксіз және жартылай еріктк жағдайда өсіріп-өндіру, шектелуі шаруашылық тұрғыда пайдалану жөніндені экологиялық талаптар.
       Әдебиет:
1, с.127-128; 3, с. 331-335; 4, 201-208 б.; 5, 161-172 б; 7, с.271-274;  9, с. 292-314;. 12, 251-260 б.; 13, 392 б; 14, с. 29-80; 28, с.377-383.
7 Тақырып Қазақстанның жер қойнауы және мемлекеттік кен  кадастры 

Мақсаты: Қазақстанның жер қойнауын, мемлекеттік кен кадастрын және пайдаланудың экологиялық талаптарын оқып білу. 

Дәріс сұрақтары:
7.1 Қазақстанның жер қойнауы
7.2 Мемлекеттік кен кадастры
  7.3 Жер қойнауын пайдалану кезiндегi жалпы экологиялық талаптар

7.1 Жер қойнауының қысқаша мағынасын жер қабығының үстіңгі бөлігі деп түсіндіруге болады, онда техниканың қазіргі дамыған кезінде пайдалы қазбалар шығарылады. 

Табиғатты қорғау әдебиеттерінде кейде «геологиялық орта» деген ұғым пайдалынады, бұл «кен» деген ұғыммен бірдей деуге болады. Геологиялық орта жер қабығының бір бөлігін қарастырады, онда тау жыныстары, оларда айналып жүрген ерітінділер, газдар, балқытпалар және биоценоздар құрамы мен қызметіне әсер ететін олармен байланысқан геологиялық процестер.  

Жер қойнауы пайдалы қазбаларға бай және оларды адамзат ертеден пайдаланып келеді. Пайдалы қазбалар деп жер қойнауының минералдық түзілімдерін айтады, олардың химиялық құрамы мен физикалық қасиеттері материалдық өндіріс саласында тиімді пайдаланылады. Адамзат тарихының ұзақ кезеңдері пайдалы қазбалардың қай түрі пайдалануда болды сол бойынша аталған (тас, қола және темір дәуірлері).

Қазіргі заманға дейін пайдалы қазбалар өндіріс негізі болып саналады және қоғамның ғылыми-техникалық дамуын қамтамасыз етеді. Шығарылған пайдалы қазбалар және оның өнімдері энергияның басым бөлігін, ауыр индустрия өнімдерінің 90 %    және тұтыну заттарының 1/5 береді. 

Қазіргі уақытта қоғамдық өндіріс сферасына енгізілген пайдалы қазбаларды минералдық және отын-энергетикалық шикізат деп аталатыны жалпы белгілі нәрсе. Минералдық ресурстар 3 топқа бөлінеді: жанатын пайдалы кендер, металдық пайдалы кендер және металлемес немесе бейметал пайдалы кендер. Минералдық ресуртсарға суда жатады. Минералдық ресурстар қалпына келмейтін табиғи ресурстар категориясына жатады. Жанатын пайдалы қазбалар кейде қалпына келетіндерге ресурстарға жатқызады, үйткені ұзақ геологиялық уақыт кезеңінде олардың қалпына келу қабілеті бар. Бірақ қалпына келу жылдамдығы оларды жер қойнауынан шығару және адамның қарқынды пайдалану жылдамдығынан өлшемсіз тыс мәрдім.

Минералдық шикізат физикалық қасиеттеріне қарай қатты (көмір, рудалы және рудалы емес пайдалы қазбалар), сұйық  (мұнай, минералды сулар) және газтәріздес (жанатын және инертті газдар) болады.   

Рудалы пайдалы қазбаларға қара, түсті, асыл және радиоактивті металда жатады. Рудалы емес металдарға құрылыс материалдары (құм, қойтастар, балшық және б.), химиялық (күкірт және б.), металлургия шикізаты (асбест және б.), бағалы және майда-шүйде жасайтын тастар - поделочные камни (алмас, нефрит, яшма және б.).

Әлемнің минеральды-шикізат ресурстары. Негізгі пайдалы қазбалардың  үлкен қорлары былай бөлініп таралған: мұнай – Саудова Арабиясы, Кувейт, Ирак; табиғи газ – Ресей, Иран, Біріккен Араб Эмираттары; тас көмір - Қытай, АҚШ, Ресей; темір рудасы - Бразилия, Ресей, Қытай; бокситтер - Гвинея, Бразилия, Австралия; мыс рудалары - Чили, АҚШ, Заир; марганец рудалары - ОАР, Аустралия, Габон.

Жердегі барлауланған темір қорлары 100 млрд т, оның негізгі қорлары Америка (47,8 %), Афри​ка (15,9%), Аустралия және Тынық мұхитының оңтүстік батысындағы жиналған аралдарда - Океания (15,7%) шоғырланған. Барлауланған фо​сфориттер қоры 40-50 млрд т, олар Африка (62%), Америка (29,1 %) және Азияда (5,9%) орналасқан. Алюминийдің қорлары 20-25 млрд т болып бағаланады, олар Африка (59,4%), Америка (19%), Аустралия және Океанияда орналасқан (11,6%).

Мұнай мен газдың әлемдік қоры сәйкесті 136094 млн т және 141 026 млрд м3 болып бағаланады. Мұнайдың негізгі қорлары Таяу Шығыс (65,7%), Америка (16,2%, оның ішінде АҚШ-та - 3,3 %) және Африка (6,1 %); газ қоры – Шығыс Еуропа (40,2%, оның ішінде Ресейде 39,2%), Америка (10%) және Африкада (6,9%).

Адам жер қойнауын пайдалы қазбаларды шығару үшін пайдаланады. Ақырғы уақытта жер қойнауы адамдарға уақытша тұрғылық ортасы болуда (метро, бомбоубежища, шахталар, штольнялар). Болашақта жер қойнауы адамдарға тұрғын ретінде пайдалануы мүмкін, мысалы: көпқабатты гараждар, сауда орталықтары және б.

Адам энергияның 36 % мұнайды, 24 % газ бен көмірді, 6% - атомдық электростанциялардан (АЭС), ал 5 % - суресурстары, сүректер мен торфты жағу арқылы алады. 

Пайдалы қазбаларды шығару қарқындылығы жылдан-жылға артуда. Мысалы, есептеулер бойынша XX ғасырдың ақырғы он жылында жер қойнауынан 8,3 млрд т рудалар мен жанатын пайдалы қазбалар шығарылған. Ал бұл көлемге жылдағы өзендердегі қатты ағындар көлемі салыстырмалы (Дүниежүзілік мұхитқа  жылына 15 млрд т қатты бөлшектер түседі).

Тас көмірді қарқынды шығару мына елдерде байқалады: Индия – жылына 282,2 млн т, АҚШ – жылына 937,1 млн т, Қытай –жылына 1340,9 млн т. Ресейде жылына 282,3 млн т көмір өндіріледі. Негізгі шығару түрі – ашық, карьерлі.

Мұнай ең көп Саудова Арабияда шығарылады – жылына 428,8 млн т, АҚШ-та - 382,9, Ресейде – жылына 301,1 млн т.
Студент Қазақстан минералдық  ресурстарга  өте  бай екенін білуі керек.  Казақстан дүние жүзінің 186 елінің   ішінде   вольфрам,   қорғасын және барийдің   коры   бойынша   бірінші   орында, хромит, күміс және    цинк бойынша екінші, марганец және молибден - үшінші, мыс - төртінші, уран - бесінші, алтын - алтыншы, темір кені - жетінші, қалайы   мен   никель - сегізінші,   көмір   мен   табиғи газ - тоғызыншы, мұнай бойынша он  үшінші орында. 

Қазақстан    жерінде    хромиттің әлемдік    қорының үштен бір, уран   мен марганецтің  төрттен   бір   бөлігі, темір кенінің оннан  бір  бөлігі  орналасқан.

Қазақстанда барланған тас көмір және қоңыр көмірдің  қоры 200 млрд. тоннадан астам. Көмір бассейндеріне Қарағанды, Екібастұз, Майкөбен, Обаған, Жіліншік, Теңіз-Қорғалжын, Шу, Іле (Калжат), Төменгі Іле (Онтүстік-Балқаш) және Орал-Каспий (Жайық-Жем) жатады.
Қазір    Қазақстан    көмірсулардың    қоры    бойынша дүние   жүзіндегі   ірі елдердің   бірі   больш   табылады. Мұнайдың барланған   корының, көлемі   бойынша   12-орында, газ   бен    газды   конденсат - 15-ші, мұнай өндіру  - 23-орында.  Қазақстанның   үлесіне   барланған әлемдік мұнай     қорының    2%-ына     дейін (Каспий шельфін қоспағанда)   келеді. 200-ден   астам   мұнай   мен газ кен орындарының өндірілетін  коры  2,2 млрд. тонна, конденсат - шамамен   700 млн.   тоннаны   құрайды. Еліміздің болжанып   отырған   мұнай   ресурстары   шамамен 13 млрд.  тонна.

Қазақстанның  жер қыртысы  мұнай   мен    табиғи газдарға бай. Каспий   маңы  ойнаты,  Каспий  теңізінің жағалауын қоса  алғанда   мұнай  қоры  7   млрд.  тонна. Бұл мұнай өндірісін жыл сайын 50-100 млн. тоннаға дейін көтеруге мүм кіндік береді. Қарашығанақ кен орнындағы табиғи газ қоры 1,3   триллион куб  метрді  ңұрайды.
Арал   маңында   да   мұнай   мен   газдың   үлкен қоры табылған. Алдын   ала   жасалған   есептеулер   бойынша мұнда 350 млн. тонна мұнай мен 100  млрд.   куб метр газ бар.   Қазақстанда металл  кен орындары барланған.
Темір кендерінің қоры 8 млрд. тоннадан астам. Оның 80% Торғай теміркен бассейнінде орналасқан.
Алатау темірмарганец бассейнінде шамамен 500-дей кен орындары мен металл іздері табылган. Бассейндегі темір кендерінің коры 500 млн. тонна және  марганецті  кендер - 80  млн.  тоннаны   құрайды.
Марганец кендері Атасу темірмарганец бассейнінен баска Сарыарқада, Ұлытауда, Қаратауда, Маңғыстау мен  Семейде  анықталған.
Хромит кендері негізінен Ақтөбеде табылған. Кемпірсай массивінде шамамен 30 кен орындары бар. Кеннің ұзындыгы 80 км, ені 0,6-дан 30-км-ге дейін созылған, қалыңдығы жүздеген метрге жетеді. 

Ванадий  кендері   Қаратау   мен   Жабағылтауда   табылған. Кендегі    ванадийдің    мөлшері    шамамен    1% және молибден 0,22   %.  

Титан кендері Қостанайда, Көкшетауда, Ақмола мен Аңтөбе   облыстарында   барланған.   

Алюминий кендерінің ішінде бокситтер ерекше орын алады. Келешегі бар аудандарға Сарыарқаның батысы мен солтүстігі, Торғай ойпаты, Сырдария өзе-нінің бассейні, Каспий маңы және Арал маңы ойпаты. Аманкелді, Обаған, Жоғаргы Тобыл, Теңіз, Таскөл және Шаған, Мұғалжар, Шымкент қаласының маңындагы  кен  орындары атауға  болады.
Никель және   кобальт кендері Ақтөбе, Қостанай, Жезқазған, Қарағанды,   Павлодар, Семей және Жамбыл облыстарында таралған.   
Мыс кендері Қазақстанның көптеген территорияларында таралған. Кенді    Алтай    тауларынан бастап республикамыздың    батыс    шекараларына    дейін мыс кендері барланған. Мыстың ірі кен орындары Сарыарқада, Жетісу,   Жоңғар   Алатауында, Шыңғыс және Мұғалжар    тауларында, Батыс Торғайда, Теңіз ойпаңында, Ақтөбе маңында, Маңғыстауда және т.б. орналасқан. 
Қорғасын-мырыш (полиметалл) кендері Кенді Алтайда, Сарыарқада, Қаратау мен Жоңғар Ала​тауында таралған. Олардың негізінде ірі тау-кен байыту және металлургиялық кәсіпорындар Лениногорскіде, Зыряновскіде, Өскеменде, Текеліде, Шымкентте,Қарағайлыда, Кентауда және т.б. жұмыс істейді.
Алтын мен күміс ертеден Қазаңстанның шығысы солтүстігінде өндіріліп келген. 
Сирек металдар Қазакстан  жерінде кеңінен таралған. Олар Вольфрам мен молибден (Сарыарқада, Таулы Алтайда, Іле Алатауында), тантал-ниобий (Қалба,  Мұғалжарда), цирконий (Сарыарқаның батысы мен солтүстігінде, Торғай ойпатында, Арал маңы мен Мұғалжарда), висмут (қорғасынды, мырышты және мыс кендерінде), сурьма (Торғай, Ақмола  облысы), сынап (Шара ауданында, Шу, Іле және Жоңғар Алатауында), мышьяк (негізгі қоры алтын кен орындарында) және т.б.
Казақстанның үлесіне уранның дүниежүзілік қорының 25,7 проценті тиеді (3,5 млн. тоннаның 900 мың тоннасы). Уран кен орындары Созақ ауданында Маңғышлақта, Қордайда, Атбасар ауданында және Көкшетаудың бірқатар  ауданында  орналасқан.
Қазақстан рудалы емес пайдалы қазбаларға да бай. Калий тұздары маңызды химиялық және агрохимиялық шикізаттың ресурстардың бірі больш табылады. Калий түздарының қоры республикамыздын батыс  бөлігінде, Жайық - Жем  аймағында  орналаскан.
Полиметаллдық кендермен әдетте серіктес болатын барит қоры Жалайыр, Бадам, Шығанақ және т.б. кен орындарынан табылған. 

Фосфориттерге Қаратау баурайы (барланған 40 кен орны бар)  және  Ақтөбе  тобы (8  кен   орны бар) бай.   

Күкірт, темір және полиметалл кендерінде кездеседі. 
Ас тұзы 20 көл мен 2 кен орнында өндіріледі. Казакстанда жылына 1 млн. тоннаға жуық түз өндіріледі. Ол Қазаңстанның, Орта Азия республикаларының және Батыс Сібірдің сұранысьн толық қамтамасыз етеді. 

Синтетикалық каучук, кальций карбидін өндіру әктастың  есебінен  жүзеге  асырылады.
Жетіқара асбест кен орны Қазақстандағы ірі кен орындарына жатады. Асбест талшығының қоры Хантау және Ешкіөлмес кен орындарында бірнеше мил​лион тоннадан  асады.
Каолин кен орындары Ақмолада, Қаражігіт, Қордай, Алексеевка, Елтай және т.б. жерлерде. Олардың негізінде Алексеев каолин  комбинаты  жұмыс  істейді.
Доломит Алексеев, Қарабауыр, Сарықұм кен орындарынан  шығарылады.
Кварциттер     Ерейментау,     Тектүрмас,     Мұғалжар, Жаңа Осакаровск  кен  орындарында  өндіріледі.

Цемент шикізатының 37 ірі кен орны бар. 

Қазақстанда гипс қоры 11 кен орнында шығарылады.

Қазақстанда   мрамор   мен   гранит   кездесетін мыңнан астам кен    орындары бар. Алматы, Екібастұз, Теміртау, Ақмола және т.б.  комбинаттарындағы  мрамор өндірісі  20  мың  куб  метр  және  гранит  32  мың куб метр  құрайды.
Өскемен   зауытында   минералдық   мақта   өндірісінде порфирит,  туф, базальт  қолданылады.
Құрылыста пайдаланылатын құмның қоры 88 кен орындарында шоғырланған. 

Қазақстанда барлық өнеркәсін салаларының жедел дамуына қажетті минералдық шикізат ресурстары жеткілікті.
Студент бүгінгі күні Қазақстанның минералдық шикізатты қайта өндіруші кәсіпорындары жер қойнауын пайдаланушылырдың мүліктік кешені болып саналатынын білуі керек. Олар кен орындарына жақын орналасқан.  

Мысалы, "Корпорация "Казахмыс" ААҚ өзінің құрамында 7 байыту фабрикасы мен 2 мысбалқыту заводы, ал «Казцинк» ААҚ – 2 фабрика мен металлургиялық комбинаты бар, олар рудниктерден алыс орналаспаған – шамамен 5-10 км.

Қазақстанда жер қойнауын пайдаланушылар арнаулы салық төлейді.

Жер қойнауы және жер қойнауын пайдалану заңдары ҚР Конституциясына негізделеді және ҚР «Жер қойнауы және жер қойнауын пайдалану туралы» заңынан (1997 ж.) және осы заңға байланысты қабылданған басқа да нормативтік құқықтық актілерден  тұрады. 

ҚР Заңы жер қойнауын пайдалану кезіндегі операцияларда пайда болатын қатынастарды реттейді. 

Бұл заңда жер қойнауы мемлекет меншігі болып жарияланады оның байлықтарына ұқыпты болу, жер қойнауын қорғау барлық кәсіпорындардың, ұжымдардың, мекемелердлің және азаматтардың мәндеті болып табылатыны атап көрсетілген. 

Осы күндер пайдаланылатын және пайданылмайтын жер қойнауындағы байлықтар біртұтас мемлекеттік қор болып саналады.

Республика үкіметіне біртұтас мемлекеттік қорға иелік ету, оны пайдаланудың және сақтаудың техникалық саясатын жүргізу, байлықтарды пайдалану мен геологиялық зерттеу жұмыстарына мемлекеттік бақылау жасау және тексеру жүктелген.

7.2 Жер қойнауы және жер қойнауын пайдалану заңдары ҚР Конституциясына негізделеді және ҚР «Жер қойнауы және жер қойнауын пайдалану туралы» заңынан (1997 ж.) және осы заңға байланысты қабылданған басқа да нормативтік құқықтық актілерден  тұрады. 

ҚР Заңы жер қойнауын пайдалану кезіндегі операцияларда пайда болатын қатынастарды реттейді. 

Бұл заңда жер қойнауы мемлекет меншігі болып жарияланады оның байлықтарына ұқыпты болу, жер қойнауын қорғау барлық кәсіпорындардың, ұжымдардың, мекемелердлің және азаматтардың мәндеті болып табылатыны атап көрсетілген. 

Осы күндер пайдаланылатын және пайданылмайтын жер қойнауындағы байлықтар біртұтас мемлекеттік қор болып саналады.

Республика үкіметіне біртұтас мемлекеттік қорға иелік ету, оны пайдаланудың және сақтаудың техникалық саясатын жүргізу, байлықтарды пайдалану мен геологиялық зерттеу жұмыстарына мемлекеттік бақылау жасау және тексеру жүктелген.

 Кен кадастрын жүргізудің бірнеше түрлері бар. Бұл кен орындарының және пайдалы қазбалар көрiнiстерiнiң, техногендiк минералдық түзiлiмдердiң мемлекеттiк кадастры. Бұл кадастрлар түрлерінің жалпы сипаттамасы ҚР Президентінің, «Жер қойнауы және жер қойнауын пайдалану туралы» Жарлығы мен ҚР Үкіметінің 1996 жылы 6 тамызда бекіткен қаулында көрсетілген. Осыларға байланысты мемлекеттік кадастры жүргізу Мемлекеттік кен қорының жай-күйін есепке алу жүйесінің құрама бөлігі болып саналады. 

Мемлекеттік кадастрларды Энергетика және минералдық ресурстар министрлігі, оның геология және кендерді қорғау комитеті, сонымен қатар оның аумақтық басқармалары жүргізеді.     

Кен орындары және пайдалы қазбалар көрiнiстерiнiң мемлекеттiк кадастры әр кен орындарына және пайдалы көріністеріне Мемлекеттік кадастрдың есепке алу объектісінің төлхаты түрінде рәсімделетін жүйеленген, мезгілімен толықтырылатын және анықталатын қысқаша мәліметтер жүйесі болып саналады. Онда келесі мәліметтер болады:

    негізгі және онымен бірге жататын пайдалы қазбалардың мөлшері мен сапасы, олардың құрауыштары, кенорындарының таутехникалық, гидрогеологиялық, экологиялық және басқа да өңдеу жағдайлары, оларды геологиялы-экономикалық бағалау, ​ пайдалы қазбалар көрiнiстерi туралы мәліметтер және адам денсаулығына теріс әсер ететін табиғи геохимиялық ауытқулар элементтерінің болуы туралы мәліметтер.

  Мемлекеттік кадастрда есепке алуға жататындар:

    - мемлекеттік баланста есепке алынған пайдалы қазбалар қорларының кенорындары;

    - мемлекеттік баланс есебінен алынып тасталған пайдалы қазбалар қорларының кенорындары;

    - геологиялық және кеңістікте оңашаланған немесе жекеленген ірі кенорындарының учаскелері;

    - кенорындарын өңдеуге сапасы жағынан өнеркәсіптік талаптарды қанағаттандыратын кем дегенде бір кені бар қатты пайдалы қазбалар көріністері;

    - көп шығымды бұлақтар түрінде байқалатын минералдық және тұщы жер асты суларының көріністері;

    - С2 категориясымен бағаланған пайдалы қазбалар қорларының іздеу жұмыстарының болашақтағы учаскелері; 

    - мұнай-, газкөріністері.

    Мемлекеттік кадастр есебіне жатпайтындар:

- жалпы таралған пайдалы қазбалар көріністері;

- минерализация нүктелері мен аймақтары, пайдалы құрауыштары жоғарғы мөлшердегі жекеленген минералды табылған заттар;

- түпшаймалар әкиектері немесе сәулелері, геофизикалық және геохимиялық ауытқулар.

    Төлқұжаттарды құру, дұрыстау және толықтыру меншік түріне және жұмыстарды қаражаттандыру көздеріне қарамастан барлық кен пайдаланушылармен туындалады. Төлқұжаттарды толықтыру мына жағдайларда жүргізіледі:

    - мемлекеттік органдарда пайдалы қазбалар қорларын қайтадан бекіту;

    - өңдеудің жаңа технологиялық жобаларын бекіту.

    Төлқұжат үш данада жасалады: екі данасы ҚР Энергетика және минералдық ресурстар министрлігіне, ал үшіншісі кен пайдаланушыға. 

    ҚР Энергетика және минералдық ресурстар министрлігі төлқұжаттарды дұрыс рәсімдеуіне жауапты болып саналады және мыналарды қамтамасыз етеді:

    - кен пайдаланушылардың уақытымен төлқұжаттарды ҚР Геология және кендерді қорғау комитетіне беруін бақылау;

    - Мемлекеттік кадастр материалдарын жинау, есепке алу, жүйелеу және сақтау;

    - Мемлекеттік кадастр мәліметтерін өңдеу үшін есептік техниканы пайдалана отырып автоматтандырылған ақпараттар жүйесін құру, қызмет ету және оның негізінде кен пайдаланушыларға анықтамалы-ақпараттық қызмет көрсету.

    Техногендік минералдық түзілімдердің мемлекеттік кадастры ҚР Мемлекеттік кен қорын құрайтын минералдық шикізатты шығару және өңдеудегі жай-күйі, пайдалануы және жиналған қалдықтарды қорғаутуралы Мемлекеттік кадастрдың есепке алу объектісінің төлхаты түрінде рәсімделетін жүйеленген, мезгілімен толықтырылатын және анықталатын қысқаша мәліметтер жүйесі болып саналады. 

Мемлекеттік кадастр мынадан тұрады: тех​ногендік минералдық түзілімдер типі және түрі, олардық мөлшерлік және  сапалық көрсеткіштері, сақтаудың таулытехникалық, экологиялық жағдайлары, қоршаған табиғи ортаға деген әсерлердің параметрлері.

    Мемлекеттік кадастр есебіне жататындар:

    - пайдалы қазбалардың кедей және кондицияға сәйкес емес рудалары, кенорындарын өңдеу кезінде шығатын аршылымды және сыйыстырушы породалар (тау жыныстары);

    - пайдалы қазбаларды қанықтыру және минералдық шикізатты   металлургиялық бөлудегі қалдықтар.

    Төлқұжаттар минералдық шикізаттарды шығару және өңдеу қалдықтарының Мемлекеттік кадастрын жүргізу талаптарына сай құрылады. Ережелерді ҚР Энергетика және минералдық ресурстар министрлігінің Геология және кендерді қорғау комитеті дайындайды.

    1992 жылы 30 мамырдан кейінгі қаттап тасталған (складировать) техногендік минералдық түзілімдерге кен пайдаланушылар меншіліктік жағдайына және қаржыландыру көздеріне қарамастан төлқұжаттар толтырады, төлқұжатқа кен пайдаланушы және ҚР Энергетика және минералдық ресурстар министрлігінің Геология және кендерді қорғау комитеті қол қояды. Төлқұжат үш данада толтырылады, екеуі – ҚР Энергетика және минералдық ресурстар министрлігіне бағытталады, ал үшіешісі кен пайдаланушыға беріледі.

    ҚР Энергетика және минералдық ресурстар министрлігі төлқұжаттардың дұрыс рәсімденуіне жауапты және төлқұжаттардың уақытымен ҚР Энергетика және минералдық ресурстар министрлігіне берілуін, Мемлекеттік кадастр материалдарының жинау, есепке алу, жүйелеу мен сақталуын бақылауды қамтамасыз етеді.

Өндiрiс пен тұтыну қалдықтарының мемлекеттiк кадастры немесе Қалдықтардың мемлекеттiк кадастры қалдықтарды орналастырудың әрбiр объектiсi (олардың кеңiстiктегi орналасуын көрсете отырып) бойынша геоақпараттық жүйелер, сондай-ақ қалдықтардың түрлерi, олардың шығу көздерi мен физикалық-химиялық қасиеттерi (халыққа және қоршаған ортаға қауiптiлiгi ескерiле отырып), компоненттiк құрамы, сандық және сапалық көрсеткiштерi, оларды сақтаудың, көму мен тастаудың техникалық, гидрогеологиялық және экологиялық шарттары, оларды пайдалану мен залалсыздандыру технологиялары негізiнде жүйелендірілген, кезеңділікпен толықтырылатын және нақтыланатын бiрегей мәлiметтер жиынтығы болып табылады.
      Барлық қалдық түрлерi және қалдықтарды орналастыру объектiлерi Қалдықтардың мемлекеттiк кадастрында есепке алынуға тиiс.

 Қалдықтардың мемлекеттiк кадастры мемлекеттiк органдарды, мүдделi жеке және заңды тұлғаларды қоршаған ортаны қорғауға қатысты технологиялық, экономикалық, құқықтық және басқа да шешiмдердi бағалау, болжау, әзiрлеу үшiн ақпаратпен қамтамасыз ету, сондай-ақ қалдықтардың жалпы мемлекеттiк кешендi есебiн жүргiзу мақсатында жүргiзiледi.

Қалдықтардың мемлекеттiк кадастрын жүргiзудiң негiзгi мiндетi жалпы мемлекеттiк, өңiрлiк және салалық ақпараттық-сараптамалық жүйелердi және деректер банкiн қалдықтар, оларды өңдеудiң қасиеттерi мен технологиялары бойынша ақпаратпен қамтамасыз ету болып табылады.

Табиғат пайдаланушылар қоршаған ортаны қорғау саласындағы уәкiлеттi органға мына құжаттаманы:

1) қауiптi қалдықтардың паспортын;

2) қалдықтарды түгендеу материалдарын;

3) нысанын қоршаған ортаны қорғау саласындағы уәкiлеттi орган  бекiтетiнқауiптi қалдықтар бойынша есептердi;

4) мыналарды:

облыстың (республикалық маңызы бар қаланың, астананың) жергiлiктi атқарушы органының қалдықтарды жинақтауға және жоюға арналған жер учаскесiн бөлу туралы шешiмiн;

жер учаскесi орналасқан жер бойынша өздерiнiң құзыретi шеңберiнде облыстардың (республикалық маңызы бар қаланың, астананың), аудандардың (облыстық маңызы бар қалалардың) жергiлiктi атқарушы органдары, аудандық маңызы бар қалалардың, кенттердiң, ауылдардың (селолардың), ауылдық (селолық) округтердiң әкiмдерi растаған, жер учаскесiнiң шекараларын белгiлеу және жер учаскесiне құқық белгiлейтiн құжаттардың берiлгенi туралы анықтаманы;

қалдықтарды орналастыру объектiлерiн құрудың техникалық-экономикалық негiздемесiн;

қалдықтарды орналастыру объектiлерiн құруға арналған мемлекеттiк экологиялық, санитарлық-эпидемиологиялық сараптамалар мен Қазақстан Республикасының жер қойнауы және жер қойнауын пайдалану туралы заңнамасына сәйкес жүргiзiлген сараптаманың оң қорытындыларын қамтитын, қалдықтарды орналастыру объектiсi бойынша кадастр iсiн ұсынады.

Осы баптың 1-тармағының 2) және 3) тармақшаларында аталған құжаттама есеп беру жылынан кейiнгi жылдың 1 қаңтарынан 1 наурызына дейiнгi жағдай бойынша жыл сайын электрондық және қағаз жеткiзгiштермен берiледi.

Осы баптың 1-тармағының 1) және 4) тармақшаларында аталған құжаттама оны өзгерткен жағдайда қайта ұсынылады.

Қоршаған ортаны қорғау саласындағы уәкiлеттi орган Қалдықтардың мемлекеттiк кадастрын жүргiзу нәтижелерi бойынша жыл сайын ақпараттық шолу жасайды.

Қалдықтардың мемлекеттiк кадастры мемлекеттiк тiлде және орыс тiлiнде жеке безендiрiлген кiтап түрiнде қағаз жеткiзгiште бес жылда бiр рет мерзiмдiлiкпен басып шығарылады.

Зиянды заттарды, радиоактивтi қалдықтарды көму мен сарқынды суларды жер қойнауына ағызудың мемлекеттiк кадастрын немесе - Көмудiң мемлекеттiк кадастры жүргiзу - Қазақстан Республикасының аумағында зиянды заттарды, радиоактивтi қалдықтарды көму мен сарқынды суларды жер қойнауына ағызу объектiлерi бар табиғат пайдаланушылар үшiн мiндеттi болып табылады.

Көмудiң мемлекеттiк кадастрын жедел ақпарат алу, қоршаған орта саласында шешiм қабылдау, зиянды заттарды, радиоактивтi қалдықтарды көму мен сарқынды суларды жер қойнауына ағызудың жай-күйiне жоспарлы бақылау жасау мақсаттарында қоршаған ортаны қорғау саласындағы уәкілетті орган ұйымдастырады.

Көмудiң мемлекеттiк кадастрының деректерi жер қойнауы туралы бiртұтас цифрлы ақпараттар жүйесiне енгiзiледi және жер қойнауы мемлекеттiк мониторингiнiң құрамдас бөлiгi болып табылады.

Көмудiң мемлекеттiк кадастрының есебiне зиянды заттар, радиоактивтi қалдықтар көмiлетiн объектiлер мен жер қойнауына сарқынды су ағызылатын жерлер жатады.

Көмудiң мемлекеттiк кадастрында көмiлген заттардың және ағызылған сулардың сандық және сапалық көрсеткiштерi, көму мен ағызудың тау-кен-техникалық, арнаулы инженерлiк-геологиялық, гидрогеологиялық және экологиялық жағдайлары көрсетiлген үлгiсi мен түрiн сипаттайтын мәлiметтер болады және:

1) зиянды заттар, радиоактивтi қалдықтар көмiлетiн объектiлер мен сарқынды су ағызылатын жерлердiң жалпы сипаттамасын: орналасқан жерiн, пайдалану кезеңiн, ұстауға жұмсалатын шығынды, қоршаған орта жай-күйiнiң мониторингi мен жер қойнауы мониторингiн бақылау желiсiнiң болуын және орналасуын;

2) зиянды заттар, радиоактивтi қалдықтар көмiлетiн объектiлер мен сарқынды су ағызылатын жерлердiң физикалық сипаттамасын: оқшаулану сипаттамасын, тау-кен жынысы типiн, қабатты-коллектор жатқан жердiң тереңдiгi мен тиiмдi қуатын, оның алаңын, кеуектік коэффициентiн, төсенiштiк және бөгесiндiк су қысымының сипаттамасын, жер асты суларының табиғи ағысының жылдамдығын, сарқынды сулардың сақталуы мен басқа да сандық және сапалық көрсеткiштердi;

3) зиянды заттардың, радиоактивтi қалдықтардың, сарқынды сулардың сипаттамасын: өнiмнiң атауын, нәтижесiнде өнiм жасалатын технологиялық өндiрiстер немесе процестердi, физикалық сипаттамасын (толық химиялық құрамын, уытты компоненттерiнiң болуын, өрт шығу-жарылыс қауiптiлiгi, ерiгiштiгi, сақтау кезiнде басқа заттармен сыйысымдылығы, негiзгi ластаушы радионуклидтер, олардың активтiлiгi және басқа да сипаттамалар), тасымалдау жүйесiнiң сипаттамасын қамтиды.

Көмудiң мемлекеттiк кадастры қоршаған ортаны қорғау саласындағы уәкiлеттi орган бекiткен нормативтiк құқықтық актiлерге сәйкес, зиянды заттар, радиоактивтi қалдықтар және жер қойнауына ағызылатын сарқынды сулар үшiн жеке жүргiзiледi.

Табиғат пайдаланушылар есеп беретiн жылдан кейiнгi жылдың бiрiншi тоқсанының iшiнде 1 қаңтарға дейiнгi жағдай бойынша жыл сайын аталған мәлiметтердiң екi данасын қоршаған ортаны қорғау саласындағы уәкiлеттi органға табыс етедi.

Қоршаған ортаны қорғау саласындағы уәкiлеттi орган табиғат пайдаланушылардан түскен деректердiң негiзiнде Көмудiң мемлекеттiк кадастрын жасайды.

Қоршаған ортаны қорғау саласындағы уәкiлеттi орган Көмудiң мемлекеттiк кадастрын жүргiзу кезiнде:

1) табиғат пайдаланушылардан мәлiметтердiң уақтылы түсуiн бақылауды;

2) материалдарды жинауды, олардың есебiн, жүйеленуi мен сақталуын;

3) табиғат пайдаланушыларға анықтамалық-ақпараттық қызмет көрсету мақсатында есептеу техникасын пайдалану арқылы деректердi өңдеудiң автоматтандырылған жүйесiн жасауды және оның жұмыс iстеуiн;

4) Көмудiң мемлекеттiк кадастрын дұрыс ресiмдеудi қамтамасыз етедi.

        7.3 Бұл тақырыпты оқып білу барысында студент жер қойнауын пайдалану жөнiндегі операцияларды жүргiзу үшiн экологиялық негiздеме және жер қойнауын пайдалану кезiндегi жалпы экологиялық талаптарды оқып білуі керек.

Мысалы жер қойнауын пайдалану жөнiндегі операцияларды жүргiзу үшiн экологиялық негiздеме төмендегідей: 

1. Жер қойнауын пайдалануға арналған келiсiмшарттарға, жобалау құжаттамаларына мемлекеттiк экологиялық және санитарлық-эпидемиологиялық сараптамалардың оң қорытындылары және экологиялық рұқсат жер қойнауын пайдалану жөнiндегi операцияларды жүргiзу үшiн экологиялық негiздеме болып табылады.

2. Жер қойнауын пайдаланушы мемлекеттiк экологиялық және санитарлық-эпидемиологиялық сараптамаға жоспарланған қызметтiң қоршаған ортаға тигiзетiн әсерiне баға беру кiрген және "Қоршаған ортаны қорғау" бөлiмi бар барлық жобалау алдындағы және жобалау құжаттарын ұсынуға міндетті.

Ал жер қойнауын пайдалану кезiндегi жалпы экологиялық талаптар мынандай:

         1) жер қойнауын Қазақстан Республикасының экологиялық заңнамасының талаптарына сәйкес пайдалану;

         2) кен орнын игерудiң арнаулы әдiстерiн қолдану есебiнен жердiң үстiңгi қабатын сақтау;

         3) жердiң техногендiк шөлейттенуiн болғызбау;

         4) барлау, өндiру кезiнде, сондай-ақ барлаумен және өндiрумен байланысты емес жер асты құрылыстарын салу мен пайдалануға беру кезiнде қауiптi техногендiк процестердiң пайда болуынан сақтандыру шараларын қолдану;

        5) жер қойнауын су басудан, өрттен және кен орындарын пайдалану мен қазуды қиындататын басқа да дүлей факторлардан қорғау;

       6) жер қойнауының, әсiресе мұнайды, газды немесе өзге де заттар мен материалдарды жер астында сақтау, зиянды заттар мен қалдықтарды көму кезiнде ластануын болғызбау;

       7) жер қойнауын пайдалану жөнiндегi операцияларды, тоқтату, тоқтатып қою, кен орнын игеру объектiлерiн консервациялау мен жою жөнiндегi белгiленген тәртiптi сақтау;

       8) қалдықтарды жинап қою мен орналастыру кезiнде экологиялық және санитарлық-эпидемиологиялық талаптарды қамтамасыз ету;

       9) автомобиль жолдарын салу жұмыстары басталмас бұрын ұтымды схема бойынша, сондай-ақ ұңғымаларды бұрғылауда тармақты тәсiлдi қоса алғанда басқа да әдiстердi пайдалану, iшкi үйiндiлер жасау технологиясын қолдану, минералдық шикiзатты өндiру мен өңдеудiң қалдықтарын пайдалану арқылы бұзылатын және бүлiнетiн жердiң аумағын азайту;

      10) топырақтың жел эрозиясына ұшырауын, аршу жыныстары және өндiрiс қалдықтарының құлауын, олардың тотықтануы мен өздiгiнен жануын болғызбау;

      11) сiңiрме және тұщы су қабаттарының ластануын болғызбау үшiн оларды оқшаулау;

      12) жер асты суларының сарқылуын және ластануын болғызбау, оның iшiнде жуғыш сұйықтарды дайындағанда уытсыз реагенттердi қолдану;

      13) бұрғылау ерiтiндiлерiн тазалау және қайталап пайдалану;

   14) бұрғылау және жанар-жағармай материалдарының қалдықтарын экологиялық қауiпсiз тәсiлмен жою;

      15) мұнай кен орындарында қабатаралық қысымды сақтау жүйесiнде мұнай кәсiпшiлiгi сарқынды суларын тазалау және қайтадан пайдалану негiзгi экологиялық талаптар болып табылады.

Сонымен қатар жер қойнауын пайдаланушы:

1) жұмыстарды жүргiзудiң халықаралық практикада қабылданған стандарттарға негiзделген неғұрлым тиiмдi әдiстерi мен технологияларын таңдауға;

2) жер қойнауының ұтымды пайдаланылуын, қызметкерлердiң, халықтың және қоршаған ортаның қауiпсiздiгiн қамтамасыз ететiн жұмыстарды жүргiзуге арналған технологиялық схемалар мен жобаларды сақтауға мiндеттi.

Жер қойнауын пайдалану жөнiндегi операцияларды жүргiзу кезiндегi экологиялық талаптар, жер асты суларын барлау және (немесе) шығару кезiндегi экологиялық талаптар және су асты кабельдерi мен құбырларын жобалау, төсеу және пайдалану кезiндегi экологиялық талаптардан түсінігі болуы керек.
 Бақылау сұрақтары:
1 Қазақстанның жер қойнауы.

2 Мемлекеттік кен немесе жер қойнауы кадастры, оның түрлері және ол не үшін жүргізіледі?

        3 Кен орындары және пайдалы қазбалар көрiнiстерiнiң мемлекеттiк кадастры дегенімз не? 

 4 Техногендік минералдық түзілімдердің мемлекеттік кадастры және оның құрамы.

         5 Зиянды заттарды, радиоактивтi қалдықтарды көму мен сарқынды суларды жер қойнауына ағызудың мемлекеттiк кадастры және оның мазмұны. 

 6 Жер қойнауын пайдалану кезіндегі экологиялық талаптар.

 7 Жер қойнауын пайдалану кезіндегі жалпы экологиялық талаптар.

 8 Жер асты суларын барлау және (немесе) шығару кезіндегі экологиялық талаптар.

 9 Су асты кабельдері мен құбырларын жобалау, төсеу және пайдалану кезіндегі экологиялық талаптар.

Әдебиет:

1, с. 114-118; 2, с. 208-225; 3, с. 331-335; 4, 201-210б.; 5, 144-154 б; 6, 181-198 б.; 405-419 б; 7, с.265-271; 10, 182-217, 293-312 б; 12, 178-218, 251-260 б.; 13, 392 б; 25, с.193-223; 29, 65б.
8 Тақырып Қазақстандағы радиоэкологиялық жағдайлар
Мақсаты: Қазақстандағы радиоэкологиялық жағдайлармен танысу 
Жоспар:

8.1 Қазақстандағы радиоэкологиялық жағдайлар

8.2 Радиациялық материалдарды, атом энергиясын пайдалануға және радиациялық қауіпсіздікті қамтамасыз етуге қойылатын экологиялық талаптар

 8.1 Қазақстандағы экологиялық жағдайларды оқып білу барысында студент бұл жағдай оның аумағында радиоактивтік-қауіпті объектілердің орналасуына байланысты екенін білуі керек. Мысалы бұндай объектілердің әсер ету аймағына Қазақстанның барлық территориясының шамамен 13% келеді (шамамен 350 тыс км2), немесе Семей полигоны ауданынан 19 есе артық. 

Қазіргі уақытта мамандардың тұжырымдамалары бойынша Қазақстан аумағының радиоактивтік ластану деңгейі Чернобыльда болған апаттан кейін ластанған аумақтың деңгейінен 1,5 есе артық.

Алдын ала жүргізілген есептемелер бойынша радиоактивтілігі жоғары аудандарда 1 млн. артық адамдар тұрады, бұл фактордың адам денсаулығына деген әсерін тыңғылықты зерттеу керек.  
Жалпы радиоактивті ластанудың негізгі факторларын немесе көздерін, сонымен қатар радиоактивті ластанудың техногендік көздерін білу керек.

Қазақстан аумағының жасанды радионуклидтермен ластануына ерекше көңіл бөлу керек. Олар мына жағдайларға байланысты:

- Семей полигонында (ауданы 18500 км2) көп жылдар бойы ядерлік қаруларды сынау, сонымен қатар «бейбітшілік» мақсатында деген ядерлік жарылыстар;

- ядерлік өндірістер мен ғылыми негізде пайданылған реакторлардың әсерлері, олардың бірі - БН-350 өндіріс реакторы Актау қ.) (қазіргі кезде жұмысы тоқтатылған);

- өндірісте, медицинада, ғылымда иондайтын сәуле шығаруды пайдалану.

Сонымен қатар Қазақстан табиғи ортасының, оның ішінде ауаның, радиациялық аясына басқа елдерде жер үстінде және ауада жүргізілген ядерлік жарылыстардан болған ғаламдық атмосфералық радиоактивтік ластаулар әсер етеді. 
Қазіргі уақытта Қазақстан үкіметі елімізді радиоактивтік ластанудан сауықтыру үшін үлкен көңіл береді. 
Республикамызда радиоэкологиялық жағдайды жақсарту ең бір мемлекеттік маңызы бар мәселе болып саналады. Ол үшін келесі шараларды жүргізу керек:

1. Сенімді құқықтық ақпараттық базаны құру, радиоактивтік қалдықтармен айналысу заңдарын жасау, радиоактивтік жағдайды зерттеу жұмыстарын аяқтау, қауіпті объектілерде тұрақты мониторинг жүргізу. Тұрғындар қай жерде радиациялық қауіп бар екенін және одан қалай қорғану керек екенін білуі керек. 
2. Жақын арада радиоактивті қалдықтарды қайта өңдеуге арналған арнаулы комбинатты құруға қаржы мәселесі шешілуі керек. Шамалы және орташа радиоактивті қалдықтарды сақтау қоймаларын жасау (уранды кендер карьерлерінде).

3. Көмілген уран өндірісі қалдықтарын қайта өңдеу, бұл жұмыстар эксперттердің бағалауы бойынша шамамен 800 млн долла​р (американдық). 
4. Уранемес және мұнай өндірісінің радиациялық қалдықтарын жинау және көму. Мемлекетке ең ауыр жұмыс ластанған аумақтарды қалпына келтіру және радиоактивтік қалдықтарды көму проблемалары.

Сонымен осы кезде тәуелсіз мемлекет болдық, енді әр саналы және сауатты азамат қазақ жерінде экологиялық апаттардың болмауына тырысу керек. Радиоэкологияны тәрбие құралы ретінде пайдалу қажет. 
8.2 Бұл тақырыпты оқып білу барысында студент радиациялық материалдарды, атом энергиясын пайдалануға және радиациялық қауіпсіздікті қамтамасыз етуге қойылатын экологиялық талаптарды және ең алдымен радиоактивті қалдықтар мен материалдарды трансшекаралық ауыстыру кезінде қойылатын экологиялық талаптарды білуі керек.

Мысалы, өңдеу үшін басқа мемлекеттерге әкетілген Қазақстан Республикасының өз радиоактивті қалдықтарын қоспағанда, радиоактивті қалдықтарды сақтау немесе көму мақсатында басқа мемлекеттерден Қазақстан Республикасына әкелуге тыйым салынады. Радиоактивті заттардың қоршаған ортаға таралуына жол бермеу жөніндегі іс-шараларды жүргізбей радиоактивті қалдықтар мен материалдарды жер бетіне және жер қойнауына көмуге (орналастыруға) тыйым салынады.
Қазақстан Республикасына радиоактивті материалдарды, радиациялық қауіпсіздік нормаларында белгіленген алып қою деңгейінен жоғары радиоактивтік заттарды қамтитын жартылай фабрикаттарды, шикізаттарды, жинақтаушы бұйымдарды әкелу мемлекеттік экологиялық сараптаманың алдын ала оң қорытындысына сәйкес Қазақстан Республикасы Үкіметі қаулысының негізінде жүзеге асырылады.

Радиоактивті материалдарды трансшекаралық ауыстыру кезінде табиғат пайдаланушы халықаралық құқық нормаларын сақтай отырып ауыстыруды қамтамасыз ету үшін шаралар қабылдауға міндетті. Бұл ретте:
1) табиғат пайдаланушы межелі мемлекеттің рұқсаты және алдын ала хабардар етілуі, сондай-ақ келісімі бойынша ауыстыруды қамтамасыз ету үшін шаралар қабылдауға міндетті;

2) транзит мемлекеттері арқылы трансшекаралық ауыстыру нақты пайдаланылатын көлік түрлеріне сәйкес келетін халықаралық міндеттемелерді орындау шартымен жүзеге асырылуға тиіс;

3) пайдаланылған отынды немесе радиоактивті қалдықтарды сақтау немесе көму үшін оңтүстік ендіктен оңтүстікке қарай 60 градус межелі орынға жөнелтуге тыйым салынады.

Сонымен қатар, радиоактивті материалдарды пайдалану кезіндегі экологиялық талаптардан хабардар болуы керек. Олар кодексте былай жазылған:

1. Жеке және заңды тұлғалар радиоактивті материалдарды өндірудің, сақтаудың, тасымалдаудың, пайдаланудың, кәдеге жаратудың және жоюдың белгіленген ережелерін сақтауға, радиациялық әсердің жол берілетін шекті деңгейі нормативтерінің бұзылуына жол бермеуге, қоршаған ортаның радиациялық ластануының алдын алу және оны жою жөнінде шаралар қабылдауға міндетті.

2. Қоршаған ортаның радиациялық ластануы байқалған жағдайда жеке және заңды тұлғалар бұл туралы атом энергиясы және қоршаған ортаны қорғау саласындағы уәкілетті мемлекеттік органдарға, сондай-ақ санитарлық-эпидемиологиялық қызметтің мемлекеттік органына кідіріссіз түрде хабарлауға тиіс.

3. Радиоактивті материалдарды пайдалану кезінде табиғат пайдаланушылар:

1) радиоактивті материалдарды пайдалану мерзімі ішінде оларға әсер етуі мүмкін барлық факторларды бағалауды;

2) радиоактивті материалдардың халық денсаулығына және қоршаған ортаға әсерін бағалауды;

3) азаматтарға және қоғамдық бірлестіктерге, мемлекеттік немесе Қазақстан Республикасының заңдарымен қорғалатын өзге де құпияларды құрайтын ақпаратты қоспағанда, радиоактивті материалдардың сипаттамасы мен оларды пайдалану кезіндегі қауіпсіздік шаралары туралы ақпараттың берілуін;

4) Қазақстан Республикасының халықтың радиациялық қауіпсіздігі саласындағы заңнамасына сәйкес радиациялық қауіпсіздіктің негізгі нормалары мен ережелерін ескере отырып, халық денсаулығына және қоршаған ортаға радиациялық, оның ішінде авария салдарынан болатын радиациялық әсерді шектеу шараларын;

5) радиоактивті қалдықтар түзілуінің ең төменгі деңгейін қамтамасыз етуге тиіс.

Ал радиоактивті материалдар мен қалдықтарды сақтау мен көму кезіндегі экологиялық талаптар мынандай:

1. Қазақстан Республикасының аумағында түзілетін радиоактивті қалдықтар олардың ықтимал қауіптілігі болуы мүмкін уақыт кезеңі ішінде халық пен қоршаған ортаның радиациядан қорғалуын қамтамасыз ететіндей түрде көмілуге тиіс.

2. Радиоактивті қалдықтарды орналастыру радиоактивті қалдықтардың түзілуіне алып келетін қызметтің кез келген түрінің міндетті кезеңі ретінде жобалау және техникалық құжаттамада көзделуге тиіс. Радиоактивті қалдықтарды жинау, сақтау, тасымалдау мен көму тәртібі және оларды ұйымдастыру осы Кодексте көзделген экологиялық талаптар ескеріле отырып, Қазақстан Республикасының атом энергиясын пайдалану туралы заңнамасына сәйкес жүзеге асырылады.

3. Радиоактивті материалдар мен қалдықтарды сақтау мен көму кезінде табиғат пайдаланушылар:

1) өздігінен жүретін тізбекті ядролық реакцияларды болғызбауды және жылудың көп бөлінуінен қорғауды;

2) радиациялық қауіпсіздік ережелері мен нормаларына сәйкес тиісті қорғау әдістерін қолдану арқылы халықтың және қоршаған ортаның тиімді қорғалуын;

3) радиоактивті материалдар мен қалдықтарды сақтаумен байланысты болуы мүмкін биологиялық, химиялық және басқа да тәуекелдердің есебін;

4) көму объектісінің орналасқан жеріне, конструкциясы мен құрамына қатысты есеп құжаттарының сақталуын;

5) радиоактивті материалдарға санкциясыз қол жеткізуді бақылау мен шектеу, сондай-ақ радиоактивті заттардың қоршаған ортаға жоспарланбаған шығарылуын болдырмауды қамтамасыз етуге тиіс.

 Радиоактивті материалдар мен қалдықтарды тасымалдау кезіндегі экологиялық талаптар жайында былай делінген:

1. Радиоактивті материалдар мен қалдықтарды тасымалдау Қазақстан Республикасының заңнамасында белгіленген ережелерге және Қазақстан Республикасы ратификациялаған халықаралық шарттарға сәйкес жүзеге асырылады.

2. Радиоактивті материалдар мен қалдықтарды тасымалдау ережелері жүк жөнелтушінің, тасымалдаушының және жүк алушының құқықтарын, міндеттері мен жауапкершілігін, қауіпсіздік, физикалық жағынан қорғалу шараларын, оқиғалар мен аварияларға жол бермеу жөніндегі келісілген шаралар жүйесін, буып-түюге, таңбалауға және көлік құралдарына қойылатын талаптарды, ықтимал авариялардың салдарын тұмшалау жөніндегі іс-шараларды көздеуге тиіс.

Кодексте елді мекендер аумақтарындағы, тұрғын үйлердің және қоғамдық ғимараттардың үй-жайларындағы радиациялық жағдайға, құрылыс материалдарының, минералдық тыңайтқыштардың, отын-энергетикалық шикізаттың радиациялық қауіпсіздігіне және мұнай операциялары кезіндегі радиациялық қауіпсіздікке бақылау ұйымдастыруға ерекше көңіл бөлінген. Онда былай деп жазылған:

1. Радиациялық бақылауды ұйымдастыру радиациялық қауіпсіздіктің белгіленген нормативтік шамаларынан асуына жол бермеуін, сондай-ақ халыққа дозалық жүктемені төмендету жөніндегі іс-шараларды әзірлеу мен енгізуді өзіне міндет етіп қояды.

2. Елді мекен пункттерінің, тұрғын үй-тұрмыстық объектілерінің, өнеркәсіп кәсіпорындарының, демалыс және рекреация аймақтарының, бағбандық серіктестіктерінің құрылысына жер учаскелері бөлініп берілген кезде, міндетті іздестіру жұмыстары көлеміне бөлініп берілген учаске аумағындағы сыртқы гамма-сәуленің экспозициялық дозасының қуатын өлшеу енгізілуге тиіс. Нәтижелері құрылысқа учаске таңдау жөніндегі комиссияның хаттамасымен ресімделеді.
3. Тұрғын үй объектілері пайдалануға берілген кезде сыртқы гамма-сәуленің экспозициялық мөлшерінің қуаты - әрбір пәтерде, ал радонның шоғыры әрбір кіреберістің бірінші қабатындағы пәтерлердің бірінде өлшенеді. Радонның жол берілетін шоғырлануы асып кеткені анықталған жағдайда зерттеу үйдің барлық пәтерлерінде жүргізіледі.
4. Сыртқы гамма-сәуленің дозалық қуатын өлшеу жер бетінен немесе үй-жай еденінен 1 метр биіктікте жүргізіледі.

5. Радонның баламалық тепе-тең көлемді белсенділігінің болуын бақылау халықтың санитарлық-эпидемиологиялық салауаттылығы саласындағы мемлекеттік органның әдістемелік нұсқауларына және Қазақстан Республикасының заңнамасында белгіленген тәртіппен аттестатталған басқа да әдістемелерге сәйкес жүзеге асырылады.

6. Пайдалануға берілетін құрылыс объектілеріндегі өлшеулердің нәтижелері радиациялық тексеру актісі түрінде ресімделіп, оның бір данасы объектіні пайдалануға енгізу жөніндегі мемлекеттік қабылдау комиссиясының актісіне тіркеледі. Өлшеулерді өткізу үшін жауапкершілік объект құрылысын жүзеге асыратын және оны пайдалануға ұсынатын ұйымға жүктеледі.
7. Үй-жайлардағы гамма-фонды және радонның мөлшерін азайту жөніндегі іс-шараларды жүргізу мүмкіндігін, қажеттілігін, көлемі мен мерзімдерін халықтың санитарлық-эпидемиологиялық салауаттылығы саласындағы мемлекеттік органның және қоршаған ортаны қорғау саласындағы уәкілетті органның аумақтық органының өкілдерін міндетті түрде қатыстыра отырып, жергілікті мемлекеттік басқару органдарының комиссиясы айқындайды.

8. Табиғат пайдаланушы құрылыс материалдары, минералдық тыңайтқыштар, мелиоранттар мен отын-энергетика шикізаты кен орнын игеруді бастағанға дейін олардың радиациялық қауіптілік деңгейі мен пайдаланылу шарттары туралы санитарлық-эпидемиологиялық қорытынды алуға тиіс. Қорытындыны геологиялық-барлау жұмыстарының нәтижелері бойынша пайдалы қазбаларды радиациялық-гигиеналық бағалау бөлімі қамтылатын, кен орындарын игеру жобасының негізінде халықтың санитарлық-эпидемиологиялық салауаттылығы саласындағы мемлекеттік орган береді.
9. Табиғат пайдаланушының радиациялық бақылау қызметі кен орындарын игеру жөніндегі жоба талаптарының орындалуын қамтамасыз етеді, радиациялық бақылау нәтижелері құжатпен ресімделеді.

10. Өнімнің радиациялық сапасы аккредиттелген зертханалар орындаған зертханалық зерттеулер негізінде мемлекеттік бақылау органдарының қорытындысымен расталады. Өнімнің сапасын растаудың тәртібі мен кезеңділігі кен орындарын игеру жобаларының сараптамасы кезінде белгіленеді.
Бақылау сұрақтары:

1 Радиациялық материалдарды, атом энергиясын пайдалануға және радиациялық қауіпсіздікті қамтамасыз етуге қойылатын экологиялық талаптар.

2 Радиоактивтік ластанудың негізгі факторлары (көздері).

3 Қазақстандағы радиоэкологиялық жағдай немен байланысты?

4 Қазақстан аумағының жасанды радионуклидтермен ластануы немен байланысты? 

5 Зымырандық құрауыштар мен зымырандарды ұшырудың қоршаған ортаға әсері қандай?

6 Қазақстанның сынау (сынақ) полигондарының қоршаған ортаға әсері қандай?

7 Қазақстанның радиологиялық жағдайын жақсарту шаралары.
Әдебиет:
4, 290-295б; 5, 188-195б; 9, с.191-201; 229-264; 20, 74-77 б; 28, с.400-408; 30, 124-176б.
9 Тақырып Өндіріс және тұтыну қалдықтары, проблемалар және оларды шешу жолдары

Мақсаты: өндіріс және тұтыну қалдықтары және оларға байланысты проблемаларды шешу жолдарымен танысу.

    Жоспар:

9.1 Қалдықтардың жалпы сипаттамасы, олардың құрамы және жіктеу

9.2 Өндіріс және тұтыну қалдықтарының мемлекеттік кадастры. Зиянды заттарды, радиоактивті қалдықтарды көму және ақаба суларды жер қойнауына ағызудың мемлекеттік кадастры.

9.3 Өндіріс және тұтыну қалдықтарына меншік құқығын анықтау кезіндегі экологиялық талаптар
9.1 Өндіріс және тұтыну қалдықтарын оқып білу барысында студент  ең алдымен қалдықтар дегеніміз не, олардың пайда болу себептерін білуі керек. 

Адам баласының кез-келген шаруашылық іс-әрекеті әртүрлі қалдықтармен биосфераны ластайды, бұл халықтың денсаулығы мен өміріне, флора мен фауна түрлерінің қысқарылуына, қоршаған ортадағы тепе-теңдікке қауіп-қатер тудырады.

Жалпы қалдықтар дегеніміз түзілген жерінде тікелей қолданылмайтын өндіріс, тұрмыс, көлік және т.б. қалдықтарды айтады. Қалдықтар халық шаруашылығының басқа салаларында өнім ретінде пайдалануы мүмкін, ал пайданылмайтын қалдықтар қоқыс деп аталады. Зиянды қалдықтар бейтарапталады. Қалдықтар қатты, сұйық, газ тәріздес болады. Жалпы қалдықтар қабылданған жүйесімен жалпылама сәйкес белгілері бар өндіріс пен тұтыну қалдықтарының жиынтығы.

Сонымен қатар қалдықтар шығаратын негізге көздерге байланысты өнеркәсіп, ауыл шаруаышылығы, тұрмыстық (коммуналдық), құрылыстық және т.б. бөлінеді.

Қауіпті қалдықтар дегеніміз адамның технологиялық әрекеттерінің, сондай-ақ қаіпті қасиеттері (улы, жалылуға қауіпті, өртке қауіпті, реакциялық қабілеті жоғары) немесе жұқпалы аурулардың қоздырғыштары бар, немесе өздігінен немесе басқа заттектермен қосылғанда адамның денсаулығына және қоршаған ортаға қауіпті қалдықтар.

Радиоактивтік қалдықтар ядролық реактормен жұмыс кезінде және оларды өндіргенде, радиоактивтік изотоптарды қолданғанда түзілетін, бұдан әрі қолданылмайтын радиоактивтік заттектер.

Студент сонымен қатар Қазақстанда қалдықтар қалай орналасқан және радиоактивтік қалдықтардың сақтау және көму орындарынан хабардар болуы керек.

Қазақстанда бос жерлер және үлкен аумақтар болғандықтан бұл проблемаға ұзақ уақыт бойы көңіл бөлінбеді. Сонымен қатар қалдықтарды қайтадан өңдеу керектігі жайында заңды нормалар да болмады. Осы уақытқа дейін өнеркәсіп қалдықтары, улыларды қоса, экологиялық нормалар мен талаптарға сай емес жағдайларда сақталуда, осыған орай республикамыздың көптеген аймақтарында жер үсті және жер асты сулары интенсивті ластануына жол берілуде. Мысалы, Ақтөбе облысы – алты валентті хроммен; Жамбыл облысы – фтор және фосформен; Шығыс Қазақстан облысы – ауыр металлдар тұздарымен ластанған. Ауыр металлдар және мұнай өнімдерімен Кызылорда, Атырау және Батыс-Қазақстан облыстарының жерлері ластанған. 

Республикада жылына 50 мың т мұнай шламдары мен мазутталған грунттар пайда болады. Қазақстан Каспий бойында мазутталған жерлердің ауданы 194 тыс. га артық, ал топырақ қабаты бірнеше сантиметрден 10 м-ге дейін мұнаймен қаныққан.

Өнеркәсіп қалдықтардың жылғы шығымы 1 млрд., ал тиімді пайдалануы 100 млн. т шамасында. Карьерлер, террикондар, бұрғы скважиналары, қоймалар 60 мың га артық жерлерде алып қойған. 
Өнеркәсіп қалдықтарының көлемі жылда артуда, осыған орай жаңа техногендік ландшафттар қалыптасуда.
Өндіріс тізбегінің (шығару-байыту-металлургия) үйінділерінде қалдықтармен бірге түсті және асыл металлдар рудаларында шығарылатын көлемінің 1/3 артығы шығындалады. Мысалы, тура шығындар (%): қорғасын - 33, цинк - 28, мыс - 21, алтын - 41, күміс - 35 (1996 ж. байланысты). 

Қатты тұрмыстық қалдықтар сақталатын көптеген полигондарда жұмыс барысында технологиялық талаптар орындалмайды. Полигондар көбінесе тұрғын комплекстер, елді мекендер, өзендер, су қоймалары және көлдерге жақын орналастырылады. Бұл санитарлық нормалар мен экологиялық талаптарға мүлдем қарсы. 

Республикамызда қалдықтар проблемасын шешу жолдар шетелдік донорлардың қатысуымен мемлекеттік көрсету және пилоттық жобалар арқылы іске асырыла бастады. Кейбір жобалар бойынша техникалы-экономикалық негіздер дайындала бастады. 
Қазіргі уақытта республикада бұл проблема құқықтық жағынан реттелуде және салалық заңдар негізінде жүзеге асырыла бастады. 

9.2 Студент республикада өндіріс және тұтыну қалдықтарының мемлекеттік кадастры жүргізілетінін білуі керек.

Өндiрiс пен тұтыну қалдықтарының мемлекеттiк кадастры (бұдан әрi - Қалдықтардың мемлекеттiк кадастры) – бұл қалдықтарды орналастырудың әрбiр объектiсi (олардың кеңiстiктегi орналасуын көрсете отырып) бойынша геоақпараттық жүйелер, сондай-ақ қалдықтардың түрлерi, олардың шығу көздерi мен физикалық-химиялық қасиеттерi (халыққа және қоршаған ортаға қауiптiлiгi ескерiле отырып), компоненттiк құрамы, сандық және сапалық көрсеткiштерi, оларды сақтаудың, көму мен тастаудың техникалық, гидрогеологиялық және экологиялық шарттары, оларды пайдалану мен залалсыздандыру технологиялары негізiнде жүйелендірілген, кезеңділікпен толықтырылатын және нақтыланатын бiрегей мәлiметтер жиынтығы болып табылады.

Барлық қалдық түрлерi және қалдықтарды орналастыру объектiлерi Қалдықтардың мемлекеттiк кадастрында есепке алынуға тиiс.

     Қалдықтардың мемлекеттiк кадастрының мақсаттары мен мiндеттерi мынандай болады:

      1. Қалдықтардың мемлекеттiк кадастры мемлекеттiк органдарды, мүдделi жеке және заңды тұлғаларды қоршаған ортаны қорғауға қатысты технологиялық, экономикалық, құқықтық және басқа да шешiмдердi бағалау, болжау, әзiрлеу үшiн ақпаратпен қамтамасыз ету, сондай-ақ қалдықтардың жалпы мемлекеттiк кешендi есебiн жүргiзу мақсатында жүргiзiледi.

      2. Қалдықтардың мемлекеттiк кадастрын жүргiзудiң негiзгi мiндетi жалпы мемлекеттiк, өңiрлiк және салалық ақпараттық-сараптамалық жүйелердi және деректер банкiн қалдықтар, оларды өңдеудiң қасиеттерi мен технологиялары бойынша ақпаратпен қамтамасыз ету болып табылады.

Ал қалдықтардың мемлекеттiк кадастрын жүргiзу тәртібі мынандай:

      1. Табиғат пайдаланушылар қоршаған ортаны қорғау саласындағы уәкiлеттi органға мына құжаттаманы:

1) қауiптi қалдықтардың паспортын;

2) қалдықтарды түгендеу материалдарын;

3) нысанын қоршаған ортаны қорғау саласындағы уәкiлеттi орган  бекiтетiнқауiптi қалдықтар бойынша есептердi;

4) мыналарды:

облыстың (республикалық маңызы бар қаланың, астананың) жергiлiктi атқарушы органының қалдықтарды жинақтауға және жоюға арналған жер учаскесiн бөлу туралы шешiмiн;

жер учаскесi орналасқан жер бойынша өздерiнiң құзыретi шеңберiнде облыстардың (республикалық маңызы бар қаланың, астананың), аудандардың (облыстық маңызы бар қалалардың) жергiлiктi атқарушы органдары, аудандық маңызы бар қалалардың, кенттердiң, ауылдардың (селолардың), ауылдық (селолық) округтердiң әкiмдерi растаған, жер учаскесiнiң шекараларын белгiлеу және жер учаскесiне құқық белгiлейтiн құжаттардың берiлгенi туралы анықтаманы;

қалдықтарды орналастыру объектiлерiн құрудың техникалық-экономикалық негiздемесiн;

қалдықтарды орналастыру объектiлерiн құруға арналған мемлекеттiк экологиялық, санитарлық-эпидемиологиялық сараптамалар мен Қазақстан Республикасының жер қойнауы және жер қойнауын пайдалану туралы заңнамасына сәйкес жүргiзiлген сараптаманың оң қорытындыларын қамтитын, қалдықтарды орналастыру объектiсi бойынша кадастр iсiн ұсынады.

2. Осы баптың 1-тармағының 2) және 3) тармақшаларында аталған құжаттама есеп беру жылынан кейiнгi жылдың 1 қаңтарынан 1 наурызына дейiнгi жағдай бойынша жыл сайын электрондық және қағаз жеткiзгiштермен берiледi.

Осы баптың 1-тармағының 1) және 4) тармақшаларында аталған құжаттама оны өзгерткен жағдайда қайта ұсынылады.

Ал қалдықтардың мемлекеттiк кадастрын жүргiзу нәтижелерi туралы ақпарат мынандай: 

      1. Қоршаған ортаны қорғау саласындағы уәкiлеттi орган Қалдықтардың мемлекеттiк кадастрын жүргiзу нәтижелерi бойынша жыл сайын ақпараттық шолу жасайды.

      2. Қалдықтардың мемлекеттiк кадастры мемлекеттiк тiлде және орыс тiлiнде жеке безендiрiлген кiтап түрiнде қағаз жеткiзгiште бес жылда бiр рет мерзiмдiлiкпен басып шығарылады.
9.3 Бұл тақырыпты оқып білу барысында студент өндіріс және тұтыну қалдықтарына меншік құқығын анықтау кезіндегі экологиялық талаптармен танысуы керек, онда былай делінген:

  1. Қызметі нәтижесінде өндіріс және тұтыну қалдықтары құралатын жеке және заңды тұлғалар олардың меншік иелері болып табылады және, егер Қазақстан Республикасының заңнамасында немесе қалдықтармен жұмыс істеу талаптарын айқындайтын шарттар өзгеше көзделмесе, қалдықтар құралған кезден бастап олармен қауіпсіз жұмыс істеу үшін жауапты болады.

        2. Қалдықтарға меншік құқығын басқа тұлға сатып алу-сату, айырбастау, сыйға беру шартының немесе қалдықтарды иеліктен шығару туралы өзге де мәміле негізінде алуы мүмкін.

         3. Мемлекет мемлекеттік меншік объектілерінде немесе сот шешімі бойынша мемлекеттік меншікке түсті деп танылған объектілерде құралатын, сондай-ақ Қазақстан Республикасының заңнамалық актілерінде көзделген басқа да жағдайларда қалдықтардың меншік иесі болып табылады.

  4. Қалдықтардың меншік иесі қалдықтарды жинаудың орталықтандырылған жүйесін немесе қалдықтарды жинау, кәдеге жарату, орналастыру немесе жою жөніндегі операцияларды атқаратын субъектілердің қызмет көрсетулерін пайдалануға тиіс не қалдықтарды орналастыру мен жою жөніндегі операцияларды дербес жүзеге асыруға міндетті.

Ал, иесіз қалдықтар деп меншік иесі жоқ немесе меншік иесі белгісіз қалдықтар иесіз қалдықтар болып табылады.

Жер учаскелерінің меншік иелері немесе жер пайдаланушылар өз жер учаскелерінде иесіз қалдықтарды анықтаған кезде оларды пайдалануға кірісіп не қалдықтарды өз меншігіне айналдыруды куәландыратын өзге де әрекеттер жасай отырып, осы қалдықтарды өз меншігіне айналдыруға құқылы.

Басқа иесіз қалдықтар, егер сот қалдықтарды иеленуге кіріскен тұлғаның өтініші бойынша оларды иесіз қалдық деп таныса, осы тұлғаның меншігіне түседі.

Өзге жағдайларда, иесіз қалдықтарды тапқан тұлғалар бұл жөнінде тиісті жергілікті атқарушы органға хабарлауға міндетті. Аумағында иесіз қалдықтар анықталған облыстың (республикалық маңызы бар қаланың, астананың) жергілікті атқарушы органы иесіз қалдықтардың бар екендігі жөнінде хабарлама алған кезден бастап бір жыл ішінде бұл қалдықтарды республикалық немесе коммуналдық меншікке түскен деп тану туралы талаппен сотқа жүгінуге міндетті.

Өндіріс және тұтыну қалдықтарымен жұмыс істеу кезіндегі экологиялық талаптар мынандай:

Ең алдымен өндіріс және тұтыну қалдықтары мен олардың түрлері білу керек, олар өндіріс және тұтыну қалдықтары қауіптілік деңгейі бойынша қауіпті, қауіпті емес және инертті болып бөлінеді.

Содан кейін қауіпті қалдықтарды сыныптау жүргізіледі, олар бір немесе бірнеше келесі мына заттардан тұрады: 1) жарылғыш заттардың; 2) жеңіл тұтанатын сұйықтардың; 3) жеңіл тұтанатын қатты заттардың; 4) өздігінен жанатын заттар мен қалдықтардың; 5) қышқылданатын заттардың; 6) органикалық пероксидтердің; 7) улы заттардың; 8) созылмалы және тұрақты ауру туғызатын уытты заттардың; 9) жұқтырушы заттардың; 10) коррозиялаушы заттардың; 11) экоуытты заттардың; 12) сумен әрекеттесу кезінде тұтану қаупі бар газдар бөле алатын заттардың немесе қалдықтардың; 13) ауамен немесе сумен әрекеттесу кезінде уытты газдар бөле алатын заттардың немесе қалдықтардың; 14) жоғарыда аталған қасиеттердің бірін иеленетін басқа материалдарды құрауға қабілетті заттар мен материалдардың біреуін немесе бірнешеуін қамтитын қалдықтар қауіпті қалдықтарға жатқызылады.

Қауіпті қалдықтарды трансшекаралық тасымалдауды және оларды аулаққа шығаруды бақылау туралы Базель конвенциясына сәйкес қалдықтарды тасымалдау, кәдеге жарату, сақтау және көму мақсатында олардың қауіптілігінің 3 деңгейі белгіленеді:

1) Жасыл - G индексі;

2) Янтарь түсті - А индексі;

3) Қызыл - R индексі.

Өнеркәсіп және тұтыну қалдықтарымен жұмыс істеу кезіндегі жалпы экологиялық талаптар мынандай:

1. Шаруашылық қызметі процесінде қалдықтар құралатын жеке және заңды тұлғалар олармен қауіпсіз жұмыс істеу шараларын көздеуге, экологиялық және санитарлық-эпидемиологиялық талаптарды сақтауға және оларды кәдеге жарату, залалсыздандыру және қауіпсіз жою жөніндегі іс-шараларды орындауға міндетті.

2. Қалдықтарды орналастыру мен жою қоршаған ортаны қорғау саласындағы уәкілетті органмен және санитарлық-эпидемиологиялық қызметтің мемлекеттік органымен және өзге де арнайы уәкілетті мемлекеттік органдармен келісім бойынша жергілікті атқарушы органдардың шешімдерімен айқындалатын орындарда жүргізіледі.

3. Қалдықтарды орналастыру орындары қалдықтарды қалпына келтіргенге немесе өңдегенге дейін үш жылдан аспайтын немесе оларды көмгенге дейін бір жылдан аспайтын мерзімге қауіпсіз сақтау үшін арналады.

4. Қалдықтарды өңдеу, көму немесе сақтау үшін Қазақстан Республикасына әкелу олармен жұмыс істеуге техникалық (технологиялық) мүмкіндіктер болған кезде Қазақстан Республикасы Үкіметінің шешімімен ғана жүзеге асырылады.

5. Қалдықтардың меншік иелері өндірістік циклдың барлық сатысында олардың құралу көлемін қысқартуды, оның ішінде өндірістік процестерді жетілдіру, қалдықтарды қайталап пайдалану (рециклинг), қалдықтарды пайдалануға мүдделі жеке және заңды тұлғаларға оларды беру арқылы бірте-бірте қысқартуды қамтамасыз етуге тиіс.

6. Қалдықтарды залалсыздандыру немесе орналастыру тәсілдерін және орнын таңдау кезінде, сондай-ақ қалдықтарды өңдеуді, жоюды немесе орналастыруды жүзеге асыратын жеке және заңды тұлғаларды айқындау кезінде қалдықтардың меншік иелері қалдықтардың құралу көздерінен олардың барынша аз көшірілуін қамтамасыз етуге тиіс.

7. Біржолғы өнімдерді әкелу, егер ол кәдеге жаратылуы жоғары экологиялық тәуекелмен байланысты немесе экономикалық жағынан мақсатқа лайық емес қалдықтардың құралуына әкеп соқтырса, шектелуі немесе оған толық тыйым салынуы мүмкін.

Пайдалану нәтижесінде Қазақстан Республикасында оларды залалсыздандыру немесе жою жөніндегі технологиясы жоқ қауіпті қалдықтар құралатын өнімдер импортына тыйым салынады.

Қалдықтармен жұмыс істеуге байланысты қызметті жобалау кезіндегі экологиялық талаптар мыналарды қарастырады:

1. Пайдалану процесінде қалдықтар құралатын объектілерді жобалау кезінде:
      1) жобалау құжаттамасының құрамдас бөлігі ретінде қалдықтарды басқару бағдарламасын әзірлеу;

2) Қазақстан Республикасының экологиялық заңнамасында және Қазақстан Республикасының халықтың санитарлық-эпидемиологиялық салауаттылығы саласындағы заңнамасында белгіленген экологиялық, санитарлық-эпидемиологиялық және өзге де талаптарды ескеру;

3) қалдықтармен жұмыс істеу жөніндегі техникалық және технологиялық құжаттама әзірлеу қажет.

2. Тұрғын үй ғимараттарын, сондай-ақ пайдалану процесінде қалдықтар құралатын өндірістік кәсіпорындарды, ғимараттарды, құрылыстар мен өзге де объектілерді жобалау кезінде қоршаған ортаны қорғау саласындағы уәкілетті орган және халықтың санитарлық-эпидемиологиялық салауаттылығы қызметі саласындағы мемлекеттік орган белгілейтін қалдықтармен жұмыс істеу саласындағы ережелерге, нормативтер мен талаптарға сәйкес осындай қалдықтарды жинауға арналған орындар (алаңдар) көзделуі қажет.

Қалдықтармен жұмыс істеуге байланысты кәсіпорындарды, ғимараттарды, құрылыстарды, құрылыс-жайлар мен өзге де объектілерді салу және пайдалану кезіндегі экологиялық талаптарға байланысты мыналарды орындауы міндетті: 

1. Қалдықтармен жұмыс істеуге байланысты кәсіпорындарды, ғимараттарды, құрылыстарды, құрылыс-жайлар мен өзге де объектілерді пайдалану кезінде жеке және заңды тұлғалар:

1) қалдықтардың санын азайту мақсатында оларды орналастыру нормативтерінің жобаларын әзірлеуге;

2) ең жаңа ғылыми-техникалық жетістіктер негізінде қалдықты аз шығаратын технологиялар мен қалдықтардың құралуын төмендету жөніндегі ұйымдастыру шараларын енгізуге;

3) қалдықтар мен оларды орналастыратын объектілерге түгендеу жүргізуге;
      4) қалдықтар орналастырылған объектілердің аумақтарында қоршаған ортаның жай-күйіне мониторинг жүргізуге;

5) қалдықтармен жұмыс істеуге байланысты ақпаратты Қазақстан Республикасының заңнамасында белгіленген тәртіппен табыс етуге;
      6) қалдықтармен жұмыс істеуге байланысты авариялардың алдын алу жөніндегі талаптарды сақтауға және оларды жою жөнінде шұғыл шаралар қолдануға;

7) қалдықтармен жұмыс істеуге байланысты қоршаған ортаға, жеке тұлғалардың денсаулығына немесе мүлкіне не заңды тұлғалардың мүлкіне залал келтіретін немесе залал келтіруі мүмкін авариялар туындаған немесе олардың қатері төнген жағдайда, бұл туралы қоршаған ортаны қорғау саласындағы уәкілетті органға және халықтың санитарлық-эпидемиологиялық салауаттылығы саласындағы мемлекеттік органға және жергілікті атқарушы органдарға дереу хабарлауға міндетті.

Сонымен қатар студент коммуналдық қалдықтар және қауіпті қалдықтармен жұмыс істеу кезіндегі экологиялық талаптардан хабардар болуы керек. 

Ал қауіпті қалдықтарды тасымалдау кезіндегі экологиялық талаптар кодексте былай деп жазылған:

1. Қауіпті қалдықтардың құралуы мен олардың тасымалдануы барынша азайтылуға тиіс.

2. Қауіпті қалдықтарды мынадай жағдайларда:
      1) қауіпті қалдықтар тасымалдау мақсатында тиісті түрде орап-буылған және таңбаланған болса;

2) арнайы жабдықталған және арнаулы белгілермен жарақтандырылған көлік құралдары бар болса;

3) қауіпті қалдықтардың паспорты және тасымалданатын қауіпті қалдықтардың саны, оларды тасымалдау мақсаты мен межелі орны көрсетілген, қауіпті қалдықтарды тасымалдау мен беруге арналған құжаттама бар болса;

4) қауіпті қалдықтарды тасымалдау кезінде қойылатын, сондай-ақ тиеу-түсіру жұмыстарына қойылатын қауіпсіздік талаптары сақталса, тасымалдауға жол беріледі.

3. Қауіпті қалдықтарды тасымалдау мақсатында буып-түю және таңбалау тәртібі Қазақстан Республикасының көлік туралы заңнамасында белгіленеді.

4. Қалдықтарды көлік құралдарымен тасымалдау тәртібі, тиеу-түсіру жұмыстарын орындауға қойылатын талаптар және экологиялық және санитарлық-эпидемиологиялық қауіпсіздікті қамтамасыз ету жөніндегі басқа да талаптар көлік және коммуникация саласындағы уәкілетті мемлекеттік орган бекітетін және қоршаған ортаны қорғау саласындағы уәкілетті органмен және халықтың санитарлық-эпидемиологиялық қызметі саласындағы мемлекеттік органмен келісілген нормалар мен ережелерде айқындалады.

5. Қалдықтар көлік құралына тиелген және қалдықтарды тасымалдауды жүзеге асыратын жеке немесе заңды тұлға оларды қабылдап алған кезден бастап олар белгіленген жерде көлік құралынан түсірілгенге дейін осы көлік құралы тиесілі көлік ұйымы немесе адам олармен қауіпсіз жұмыс істеу үшін жауапты болады.

Қалдықтарды көму полигондарына және ұзақ мерзімді сақтау қоймаларына қойылатын экологиялық талаптарға келетін болсақ, қалдықтарды сақтау және көму орындары туралы былай жазылған:

1. Қалдықтарды сақтау кейіннен кәдеге жарату, өңдеу немесе түпкілікті көму мақсатында әрбір қалдық түрлері үшін белгіленген кезеңге арнайы жабдықталған жерлерде (алаңдарда, көмбелерде, қоймаларда) жүргізіледі.

2. Қалдықтарды алып қою ниетінсіз оларды тұрақты орналастыратын орын қалдықтарды көму орны болып табылады. Қалдықтарды көму арнайы жабдықталған полигондарда жүргізіледі.
3. Қалдықтарды кейіннен орнын ауыстыру ықтималдығына және (немесе) олардың қоршаған ортаға әсеріне тұрақты мониторинг жүргізу қажеттігіне байланысты тұрақты орналастыратын орын олардың ұзақ мерзімді сақтау орны болып табылады. Полигондарға белгіленген экологиялық талаптар қалдықтарды ұзақ мерзімді сақтау қоймаларына қойылады, бұл ретте оларды алып қоюдың, тасымалдаудың, кейіннен кәдеге жаратудың немесе түпкілікті көмудің техникалық мүмкіндігі қамтамасыз етілуге тиіс.
4. Қалдықтар полигондарын орналастыру мен салу жобалары осы Кодексте және Қазақстан Республикасының өзге де нормативтік құқықтық актілерінде белгіленген тәртіппен мемлекеттік экологиялық және санитарлық-эпидемиологиялық сараптамалардан өтуге жатады.

5. Қауіпті қалдықтарды сақтау мен көму шаруашылық қызметтің экологиялық қауіпті түріне жатады. Қауіпті қалдықтарды сақтау мен көму орындары экологиялық қауіпті объектілер болып табылады.
Бақылау сұрақтары:

1 Өндіріс және тұтыну қалдықтарына меншік құқығын анықтау кезіндегі экологиялық талаптар.
2 Өндіріс және тұтыну қалдықтарымен жұмыс істеу кезіндегі экологиялық талаптар.

3 Қалдықтарды көму полигондарына және ұзақ мерзімді сақтау қоймаларына қойылатын экологиялық талаптар.
4 Радиоактивті қалдықтарды сақтау және көму пунктеріне қойылатын экологиялық талаптар.

 5 Өндіріс және тұтыну қалдықтарына сипаттама беріңіз.  

 6 Қалдықтардың пайда болуының негізгі себептері қандай?

 7 Қалдықтардың негізгі түрлеріне сипаттама беріңіз.

 8 Радиоактивтік қалдықтар, олардың пайда болу факторлары, сипаттамасы және жіктеу.

 9 Өндіріс және тұтыну қалдықтары, олардың проблемалары және шешу жолдары.
10 Өндіріс және тұтыну қалдықтарының мемлекеттік кадастры.

11 Зиянды заттарды, радиоактивті қалдықтарды көму және ақаба суларды жер қойнауына ағызудың мемлекеттік кадастры. 
Әдебиет:
2, с. 298-322; 5, 107-110, 197-222б; 9,с.202-228; 20, 223-238 б.    .

.

10 Тақырып Қоршаған ортаны қорғау мен табиғатты пайдалануды экономикалық тұрғыдан реттеу жолдары және экологиялық мониторинг
Мақсаты: қоршаған ортаны қорғау мен табиғатты пайдалануды экономикалық тұрғыдан реттеу жолдары және экологиялық мониторингпен танысу.
Жоспар:

10.1 Қоршаған ортаны қорғау және табиғатты пайдалану саласында экономикалық реттеу механизмі
10.2 Қоршаған орта қорғау және табиғи ресурстар мониторингі.

10.1 Қоршаған ортаны қорғау және табиғатты пайдалану саласындағы экономикалық реттеу механизмін оқып-білу барысында студент  экономикалық реттеу механизмі табиғатты қорғау мәселесін тиімді басқаруға бағытталғанын білуі керек. Бұндай басқаруды жүзеге асыру табиғатты пайдаланушыға әртүрлі экономикалық тұтқыштарды қолдану, мемлекеттік және аумақтық табиғатты қорғау бағдарламаларын игеру арқылы мүмкін болады.  
ҚР Экологиялық кодексі бойынша (2007 г.) қоршаған ортаны қорғауды  және табиғат пайдалануды экономикалық реттеу тетiктерiнiң түрлерi мыналар:

1) қоршаған ортаны қорғау жөнiндегi iс-шараларды жоспарлау мен қаржыландыру;

2) қоршаған ортаға эмиссиялар үшiн ақы төлеу;

3) табиғи ресурстардың жекелеген түрлерiн пайдаланғаны үшiн ақы төлеу;

4) қоршаған ортаны қорғауды экономикалық ынталандыру;

5) нарықтық тетiктер және қоршаған ортаға эмиссиялар үшiн квоталарды сату;

6) экологиялық сақтандыру;

7) қоршаған ортаға келтiрiлген залалды экономикалық бағалау қоршаған ортаны қорғауды және табиғат пайдалануды экономикалық реттеу тетiктерiнiң түрлерi болып табылады.

Ал қоршаған ортаны қорғауға және оның сапасын жақсартуға бағытталған технологиялық, техникалық, ұйымдық, әлеуметтiк және экономикалық шаралар кешенi қоршаған ортаны қорғау жөнiндегi iс-шаралар болып табылады.

Ал қоршаған ортаны қорғау жөнiндегi iс-шаралар:

1) экологиялық қауiпсiздiктi қамтамасыз етуге бағытталған;

2)  қоршаған ортаның сапалық сипаттамаларын арттыру арқылы қоршаған орта құрауыштарының жай-күйiн жақсартатын;

3) экологиялық жүйелердiң жай-күйiн тұрақтандыру мен жақсартуға, биологиялық әртүрлiлiктi сақтауға, табиғи ресурстарды ұтымды пайдалану мен молықтыруға ықпал ететiн;

4) қоршаған ортаға және халықтың денсаулығына залал келтiрудiң алдын алатын және оларды болғызбайтын;

5) қоршаған ортаны қорғауға, табиғатты ұтымды пайдалануға және қоршаған ортаны басқарудың халықаралық стандарттарын енгiзуге бағытталған әдiстер мен технологияларды жетiлдiретiн;

6) өндiрiстiк экологиялық бақылауды дамытатын;

7) қоршаған ортаны қорғау саласындағы ақпараттық жүйелердi қалыптастыратын және экологиялық ақпарат беруге ықпал ететiн;

8) экологиялық бiлiмдi насихаттауға, тұрақты даму үшiн экологиялық бiлiм мен ағарту iсiне ықпал ететiн iс-шаралар жатқызылады.

Қоршаған ортаны қорғау жөнiндегi iс-шараларға осы баптың 2-тармағында көзделген инвестициялық экологиялық жобалар жатқызылуы мүмкiн.

Қоршаған ортаны қорғау жөнiндегi iс-шаралардың үлгiлiк тiзбесiн қоршаған ортаны қорғау саласындағы уәкiлеттi орган бекiтедi.

Жаңа экономикалық механизмнің маңызды міндеті – қоршаған ортаны қорғауды өндірістік-коммерциялық іс-әрекеттің құрамды бөлігі ету болып саналады. 
Қоршаған табиғи ортаны қорғау және ұтымды пайдаланудың тиімді құралдары экономикалық тұтқыштар, олар рұқсат құжаттар, келісім шарттар және шектер (лимиты).

Лицензия – белгіленген мерзімде белгілі бір аңдар санын атып алуға, дәрілік өсімдіктерді жинауға, балық аулауға, қоршаған ортаға ластаушылар шығаруға және тағы біраз қатаң реттелетін табиғатты пайдалану мен оған әсер процестеріне рұқсат алғандар құқығын білдіретін құжат.

Табиғи ресурстарды шаруашылықта пайдалануға берілген лицензиялар экономикалық болады, ал шығарындылар, төгінділер, улы заттарды және т.б.  көмуге берілген рұқсат экологиялық болып саналады. 

Лимиттер – табиғатты пайдалануды белгілі бір мерзімге шектеу немесе  белгілі бір мерзімге арнап белгіленетін қоршаған ортаға эмиссиялардың (шығарындылар, төгінділер, улы заттар, өндіріс қалдықтарын орналастыру және т.б.) нормативтік көлемі.

Табиғатты қорғау ісінің барлық деңгейіндегі маңызды бағыттың бірі - кешенді түрде мақсатты бағдарламаны жасау болып табылады. Кез келген кәсіпорынның шаруашылық қызметі экологиялық жағдайдың талаптарына сай жұмыс істеуі керек. Осыған байланысты қоршаған ортаны қорғау мен табиғи ресурстарды тиімді пайдаланудың кешені бойынша бағдарлама жасалуы тиіс. Кәсіпорынның төменгі звеносынан бастап, аудан, облыс жэне республика бойынша бағдарлама қажет-ақ.
Табиғат ресурстарын ұтымды пайдалану бойынша талаптарды сақтамай кәсіпорын келтірген зиянның орны толтырылсын деп заңда қарастырылган. Қоршаған ортаның ластануына орай белгіленген мөлшерде төлемдер де анықталган. Сондықтан, әр-бір бірлестікке, кәсіпорынға, үйымдарға қоршаған ортаның заттектермен ластаганы үшін төлемнің мөлшері айтылып, жеткізіледі.
Табиғатты корғау қорының негізгі қаржысын қалыптастыратын көздер: табиғи ресурстар ұшін төлемдер; кәсіпорын төлемдері; мөлшерден тыс тастаулар мен түрлі шығарындыларға айыппұл төлемдері; сот және әкімшілік жолымен өндіріліп алынатын айыппұлдар, лауазымды немесе жеке азаматтар табиғатты қорғау заңдарын бұзғандары үшін айыппұлдар жэәе т.б.
Табиғатты қорғау жұмысының тиімділігі үшін жергілікті өкімет орындарына каржыны  үйлесімді  пайдалануға  кең өкілеттілік берілген. Бұл қаржылар табиғатты қорғаудың жаңа техникалары мен технологиясын құруға, мониторингтің автоматты жүйесіне, алдын ала сақтандыратын шараларға пайдаланылады. Табиғатты қорғау зандарын бұзу салдарынан алынатын әлеуметтік-экономикалық өтемдер; қоршаған ортаны қорғауға тигізетін әсері бойынша бағалау жүргізілетін жұмыстар мен шаруашылық қызметінің жобаларына мемлекеттік экологиялык сараптаманы жергілікті деңгейде атқарады; сол аймақтың құрушы аумағында өндіріс қалдықтарын қолдану үшін кәсіпорындар құру; табиғат​ты қорғау шараларына кәсіпорындар алған капиталдың сыйымды банк несиелерінің орнын толықтай немесе жартылай жабу істерімен жергілікті өкімет орындары айналысады.
Сонымен, нарықтық қатынастарға өтудің және жеке шаруашылық жүргізудің, табиғатты пайдаланудың ақылы ісін енгізудің құқықтық және ұйымдастырушылық алғышарты жасалды.
Қоршаған ортаның ластану төлемдерін анықтайтын нормативтер бойынша екі түжырымдама жасалды, экономикалық зиянның көрсеткіш базасындағы тұжырымдама мен шығын тұжырымдамасы.
Қазақстан Республикасында табиғат ресурстарын пайдалану табиғатты пайдаланудың жалпы және арнаулы тәртібімен іске асырылады.
Республика азаматтарының қажетті сұраныстарын қанағаттандыру үшін жалпы табиғатты пайдалануда ресурстар бекітілмейді жэне ол тегін жүзеге асырылады. Табиғатты пайдаланудың арнаулы тәртібі мен оны пайдаланушыға айналым немесе жалга, шаруашылық және баскадай ісін жүзеге асыру үшін беріледі. Бүл бағдарлама акылы негізде жүргізіледі.
Арнаулы табиғатты пайдалану үшін төлеу жүйесіне екі төлем тобы кіреді:
1 -топ - қоршаған табиги ортаға калдықтарды орналастыруға жататын ластанған шығарынды мен зиянды заттек тастандыларына төлемдер:

- нормативтерден тыс белгіленген ластаушы заттек шығарындылары мен қалдықтарды орналастыру үшін төлемдер;
2-топ - жерді, су ресурстарын, су қоймаларының биоресурстарын, жануарлардың ресурстар әлемін, орман жэне өсімдіктер ресурстарын пайдаланғаны үшін төлемдер. Бүл топтың төлеміне жататындар:
- белгіленген шама нормативтерінде табиғат ресурстарын пайдаланғаны үшін төлемдер;

- белгіленген  норматив  шамасынан тыс табиғи  ресурстарды пайдаланганы үшін төлемдер;

- табиги ресурстарды ұдайы өндіру мен қорғау үшін төлемдер.

Ластаушы заттек шығарындысы мен өндіріс қалдықтарын орналастыру және тұтыну нормативтерін арттыру үшін төлем​дер бекітілген нормативті мөлшерлеме еселік келемінде белгіленеді. Нормативтен асып түскен ластанудың нақты келемінің маңыздылығынан еселік артық.
Заңға байланысты барлық табиғи ресурстар маңыздылығына карай республикалық және жергілікті болып бөлінеді. Республикалық деңгейдегі ресурстарға төлем мөлшерін коршаған ортаны қорғау министрлігінің ұсынуымен мемлекет белгілейді. Ал, жергілікті ресурстар бойынша мемлекеттік бақылауды жүзеге асыратын ведомстволар мен өзге органдардың ұсынуымен облыстық ұйымдар төлем деңгейін белгілейді.

Акылы табиғатты пайдаланудың жазалаушы қызметінің міндетімен қатар, әсіресе, нормадан тыс шығарындылар үшін табиғатты қорғау қызметінің материатдық жағынан ынталандыру мәселесін карастырған жөн. Шығарындыларды болдырмау коғамға қажетті азық ретінде ұсынылуы мүмкін. Демек, қоршаған ортаны қорғауды ынталандырудың бір формасы «өнімді» сату болып табылады. Қоршаған ортаны корғау кызметінде кәсіпорындар арасындағы бұл жүмыс мемлекет пен кәсіпорын арасында тауар алмасу жолымен жүзеге асырылады.. Нарық экономикасы дамыған елдерде белгіленген аумақ үшін белгілі көлемде, зиянды заттектердің шығарындыларына құқық беретін сертификатгарды сату жүйесінің тәжірибесі кеңінен өріс алуда.
Ластану нормасын сақтайтын кәсіпорын шығарындыларды қосымша қысқартқаны үшін тиесілі сыйақының бір бөлігін аламын деп есептеуіне болады. Әрине, ол кәсіпорынның табиғатты қорғау шараларына қосқан үлесіне де байланысты болады.

 Қоршаған ортаны қорғау жөнiндегi iс-шараларды қаржыландыру:

1) бюджет қаражаты;

2) табиғат пайдаланушылардың өз қаражаттары;

3) Қазақстан Республикасының заңнамасында тыйым салынбаған өзге де көздер есебiнен жүзеге асырылады.

Бюджет қаражаты есебiнен қаржыландырылатын экологиялық бағдарламаларды, жоспарларды әзiрлеу тәртiбi Қазақстан Республикасының бюджет заңнамасымен белгiленедi.

Табиғат пайдаланушының өз қаражаты есебiнен қаржыландырылатын қоршаған ортаны қорғау жөнiндегi iс-шараларды табиғат пайдаланушы дербес жоспарлайды.

Қоршаған ортаны қорғау жөнiндегi iс-шаралар табиғат пайдаланушы экологиялық рұқсаттар алу үшiн әзiрлейтiн қоршаған ортаны қорғау жөнiндегi iс-шаралар жоспарына енгiзiледi.

Қоршаған ортаға эмиссиялар үшiн төлемақы Қазақстан Республикасының салық заңнамасында белгiленедi.

Табиғат пайдаланушылар экологиялық рұқсатта айқындалған нормативтер шегiнде жүзеге асыратын қоршаған ортаға эмиссиялар үшiн төлемақы Қазақстан Республикасының салық заңнамасында белгіленген тәртіппен алынады.

Қоршаған ортаға эмиссиялар үшiн төлемақыны есептеу әдiстемесiн қоршаған ортаны қорғау саласындағы уәкiлеттi орган бекiтедi.

Қоршаған ортаға эмиссиялар үшiн төлемақы бойынша салықтық мiндеттемелердi атқару табиғат пайдаланушыны қоршаған ортаға келтiрген залалды өтеуден босатпайды.

Табиғи ресурстардың жекелеген түрлерiн пайдаланғаны үшiн бюджетке төленетiн мiндеттi төлемдер Қазақстан Республикасының салық заңнамасында белгiленедi.

Қоршаған ортаға эмиссияларды қысқарту мақсатында Қазақстан Республикасының Үкiметi қоршаған ортаға эмиссияларға лимиттер мен квоталар белгiлеу және қоршаған ортаға эмиссияларды қысқартуға арналған квоталар мен мiндеттемелер саудасының тәртiбiн бекiту жолымен нарықтық тетiктер енгiзiлуi мүмкiн.

Табиғат пайдаланушы қоршаған ортаға эмиссиялардың жылдық квоталары белгiленген жағдайда осындай квотаға құқық алады.

Егер Қазақстан Республикасы ратификациялаған халықаралық шарттарда Қазақстанның қоршаған ортаға эмиссияларды қысқарту жөнiндегi квоталар саудасына қатысу мүмкiндiгi көзделген жағдайда, табиғат пайдаланушылар Қазақстан Республикасының Үкiметi белгiлеген тәртiппен шетелдiк жеке және заңды тұлғалармен тиiстi шарттық қатынастарға түсе алады.

Үшiншi тұлғалардың өмiрiне, денсаулығына, мүлкiне және (немесе) авариялық ластануы нәтижесiнде қоршаған ортаға келтiрiлген зиянды өтеу экологиялық сақтандырудың мақсаты болып табылады.

Мiндеттi экологиялық сақтандыру Қазақстан Республикасының мiндеттi экологиялық сақтандыру туралы заңына сәйкес жүзеге асырылады. Шаруашылық және өзге де қызметтiң экологиялық жағының қауiптi түрлерiн осы Кодекс және Қазақстан Республикасының Үкiметi айқындайды.
Ерiктi экологиялық сақтандыруды жеке және заңды тұлғалар өздерiнiң еркiн бiлдiруiне қарай жүзеге асырады. Ерiктi экологиялық сақтандырудың түрлерi, талаптары және тәртiбi сақтандырушылар мен сақтанушылар арасындағы шарттарда айқындалады.
10.2 Экологиялық мониторингті оқып-білу барысында студент экологиялық мониторингті (латынша monitor – сақтандырушы, қадағалаушы) – табиғи құбылыстардың және антропогендік іс-әрекеттердің әсерінен қоршаған орта жағдайының өзгеруін бақылау, бағалау, тексеру және болжау жүйелері екенін білуі керек.

 Бұл термин БҰҰ-ның қоршаған орта жөніндегі Стокгольм конференциясының алдында (1972 жыл, маусымда) «бақылау» ұғымын толықтыру ретінде пайда болды.   

Экология саласында мемлекеттік басқарудың тиімділігін қамтамасыз ету факторларының ең маңыздысы болып табиғи  ортаның жай-күйі мен  сапасы және оған деген әсердің дәрежесі жайында толық объективті ақпараттардың болуы. Осындай ақпараттарды алу мемлекеттің өзіндік қызметі – экологиялық мониторингтің мазмұны болып саналады. ҚР табиғи ортаның мониторингі жұмысы 1972 жылы Мемлекеттік гидрометкомитетінде табиғи ортаның ластану деңгейін Мемлекеттік бақылау қызметі құрылғаннан басталдыү.

Қоршаған ортаның мониторингі – бұл қоршаған табиғи ортаның жай-күйін бақылау және адамдардың денсаулығы мен басқа да тірі организмдерге деген қауіпті жағдайлар жайында алдын ала ескерту қызметі. 

     ҚР Экологиялық кодексінде мемлекеттік экологиялық мониторинг (қоршаған орта мен табиғи ресурстар мониторингi) қоршаған орта мен табиғи ресурстар мониторингiнiң бiрыңғай мемлекеттiк жүйесi болып бөлінеді.

   Қоршаған орта мен табиғи ресурстар мониторингiнiң бiрыңғай мемлекеттiк жүйесi - экологиялық қауiпсiздiктi, табиғи ресурстарды сақтауды, молықтыруды және ұтымды пайдалануды, сондай-ақ халықтың санитарлық-эпидемиологиялық салауаттылығын қамтамасыз ету мақсатында басқарушылық және шаруашылық шешiмдердiң қабылдануы үшiн қоршаған орта мен табиғи ресурстардың жай-күйiн байқауды, сондай-ақ олардың нақты жай-күйi туралы деректерге талдау жасауды қамтитын көп мақсатты ақпараттық жүйе.

   Қоршаған орта мен табиғи ресурстар мониторингiнiң бiрыңғай мемлекеттiк жүйесiн қоршаған ортаны қорғау саласындағы уәкiлеттi орган арнайы мемлекеттiк уәкiлеттi органдармен бiрлесе отырып ұйымдастырады.

 Ол тіршілік ету ортасы мен халықтың денсаулығын қоса алғанда, қоршаған ортаны қорғау мәселелерiн тiкелей немесе жанама түрде қамтитын, Қазақстан Республикасындағы қолданыстағы мониторинг жүйелерi мен мониторингтiң кiшi жүйелерiнiң базасында қалыптасады.

  Қоршаған орта мен табиғи ресурстар мониторингiнiң бiрыңғай мемлекеттiк жүйесi - экологиялық қауiпсiздiктi, табиғи ресурстарды сақтауды, молықтыруды және ұтымды пайдалануды, сондай-ақ халықтың санитарлық-эпидемиологиялық салауаттылығын қамтамасыз ету мақсатында басқарушылық және шаруашылық шешiмдердiң қабылдануы үшiн қоршаған орта мен табиғи ресурстардың жай-күйiн байқауды, сондай-ақ олардың нақты жай-күйi туралы деректерге талдау жасауды қамтитын көп мақсатты ақпараттық жүйе.

Қоршаған орта мен табиғи ресурстар мониторингiнiң бiрыңғай мемлекеттiк жүйесiн қоршаған ортаны қорғау саласындағы уәкiлеттi орган арнайы мемлекеттiк уәкiлеттi органдармен бiрлесе отырып ұйымдастырады.

Қоршаған орта мен табиғи ресурстар мониторингiнiң бiрыңғай мемлекеттiк жүйесiнiң мiндеттерi:

1) қоршаған ортаның, биологиялық әралуандық және экожүйелердiң жай-күйi туралы, антропогендiк әсер ету көздерi, тiршiлiк ету ортасының халық денсаулығына әсер ететiн факторлары туралы дұрыс және салыстырмалы ақпарат алу;

2) қоршаған ортаның жай-күйiн, антропогендiк әсер ету деңгейлерiн, биосфера жай-күйiнiң көрсеткiштерiн, экожүйелердiң функционалдық тұтастығын бағалау және болжау;

3) экологиялық қауiпсiздiктi қамтамасыз ету бойынша қабылданатын басқарушылық шешiмдерi мен өткiзiлетiн iс-шаралардың тиiмдi болуына талдау жүргiзу үшiн деректермен қамтамасыз ету болып табылады.

Қоршаған орта мен табиғи ресурстар мониторингiнiң бiрыңғай мемлекеттiк жүйесiн ақпараттық қамтамасыз ету жинақтық деректер банкiне берiлетiн арнайы уәкiлеттi мемлекеттiк органдар орындайтын қоршаған орта мен табиғи ресурстардың мемлекеттiк мониторингiнiң, сондай-ақ табиғат пайдаланушылар өндiрiстiк экологиялық бақылау шеңберiнде жүзеге асыратын өндiрiстiк мониторингтiң нәтижелерiне негiзделедi.

4. Қоршаған орта мен табиғи ресурстар мониторингiнiң бiрыңғай мемлекеттiк жүйесiнiң мiндеттерi:

1) қоршаған ортаның, биологиялық әралуандық және экожүйелердiң жай-күйi туралы, антропогендiк әсер ету көздерi, тiршiлiк ету ортасының халық денсаулығына әсер ететiн факторлары туралы дұрыс және салыстырмалы ақпарат алу;

2) қоршаған ортаның жай-күйiн, антропогендiк әсер ету деңгейлерiн, биосфера жай-күйiнiң көрсеткiштерiн, экожүйелердiң функционалдық тұтастығын бағалау және болжау;

3) экологиялық қауiпсiздiктi қамтамасыз ету бойынша қабылданатын басқарушылық шешiмдерi мен өткiзiлетiн iс-шаралардың тиiмдi болуына талдау жүргiзу үшiн деректермен қамтамасыз ету болып табылады.

Қоршаған орта мен табиғи ресурстар мониторингiнiң бiрыңғай мемлекеттiк жүйесi тіршілік ету ортасы мен халықтың денсаулығын қоса алғанда, қоршаған ортаны қорғау мәселелерiн тiкелей немесе жанама түрде қамтитын, Қазақстан Республикасындағы қолданыстағы мониторинг жүйелерi мен мониторингтiң кiшi жүйелерiнiң базасында қалыптасады.

Арнайы уәкiлеттi мемлекеттiк органдар өздерiнiң құзыретiне сәйкес табиғи объектiлерге зерттеу жүргiзуге және мониторинг түрлерiн (кiшi жүйелердi) ұйымдастыруға мiндеттi. 

Қоршаған орта мен табиғи ресурстар мониторингi бiрыңғай мемлекеттiк жүйесiнiң мазмұнын мониторингтiң мынадай кiшi жүйелерi:

1) қоршаған орта жай-күйiнiң мониторингi;
2) табиғи ресурстар мониторингi;

3) мониторингтiң арнайы түрлерi құрайды.

Жұмыс iстеу процесiнде Қоршаған орта мен табиғи ресурстар мониторингi бiрыңғай мемлекеттiк жүйесiнiң кiшi жүйелерiне мониторингтiң басқа да түрлерi енуi мүмкiн.

Қоршаған орта мен табиғи ресурстар мониторингi бiрыңғай мемлекеттiк жүйесiнiң мониторингiн жүргiзу мынадай үш деңгейде жүзеге асырылады:

1) жергiлiктi (өндiрiстiк мониторинг және елдi мекендердiң нақты учаскелерiнiң, су тоғандары мен өзендердiң, ерекше қорғалатын табиғи аумақтардың мониторингi);

2) өңiрлiк (өңiрлердiң физикалық-географиялық және экономикалық ерекшелiктерiн, экологиялық тұрғыдан ауыртпалықты аймақтардың бар-жоғын және қоршаған ортаның жай-күйi мен табиғи ресурстардың пайдаланылуына әсер ететiн табиғи және техногендiк факторлар кешенiн ескере отырып, әкiмшiлiк-аумақтық бiрлiктер шегiндегi мониторинг);

3) республикалық (қажет болған кезде жалпы мемлекеттiк мәнi бар iрi өңiрлер мен жекелеген объектiлердi бөлiп көрсете отырып, Қазақстан Республикасының бүкiл аумағын қамтитын мониторинг).

Қоршаған орта мен табиғи ресурстар мониторингi бiрыңғай мемлекеттiк жүйесiнiң шеңберiнде қоршаған ортаның жай-күйiн бақылау, сондай-ақ талдау үшiн сынамаларды iрiктеу арнайы құрылған мемлекеттiк, аумақтық және жекеменшiк бақылау желiлерiнiң пункттерiнде жүзеге асырылады. Iрiктелiп алынған сынамалардағы ластаушы заттардың құрамын талдау аккредиттелген талдамалық зертханаларда жүзеге асырылады.
Қоршаған орта мен табиғи ресурстар мониторингi бiрыңғай мемлекеттiк жүйесiнiң шеңберiнде бақылау желiлерiн құру қоршаған ортаны қорғау саласындағы уәкiлеттi органмен келiсiледi.

Қоршаған орта мен табиғи ресурстар мониторингiнiң бiрыңғай мемлекеттiк жүйесi бюджет қаражаты және Қазақстан Республикасының заңнамасында тыйым салынбаған өзге де көздер есебiнен қаржыландырылады.

Қоршаған орта мен табиғи ресурстар мониторингiнiң бiрыңғай мемлекеттiк жүйесiн қаржыландыру:

1) мониторингтiң республикалық деңгейiн жасауға және оның жұмыс iстеуiне қолдау көрсетуге;

2) мониторингтiң және оның кiшi жүйелерiнiң жұмыс iстеуi мен дамуын қамтамасыз ету, республикалық (мемлекеттiк және салалық) нысаналы ғылыми-техникалық бағдарламалар арқылы мониторингтiң нысаналы бағдарламаларын орындау үшiн ғылыми-техникалық өнiмдi жасауға;

3) мониторингтiң аумақтық деңгейiн жасауға және оның жұмыс iстеуiне қолдау көрсетуге, оны дамыту мүддесi үшiн ғылыми-техникалық өнiмдi жасауға арналып көзделедi.

Бақылау сұрақтары:

1 Қоршаған ортаны қорғау және табиғатты тиымды пайдаланудың экономикалық механизмдерін атаңыз.

2 Қоршаған ортаны қорғау және табиғатты тиымды пайдалануды экономикалық ынталандыру шараларын атаңыз.  

3 Табиғи ресурстарын пайдалану төлемдері.

4 Табиғи ортаны ластау төлемдері.

5 Табиғатты қорғау шараларын қаржыландыру.

6 Экологиялық сақтандыру.

7 Қоршаған ортанының сапасын басқарудың қазіргі әдістері.

8 «Мониторинг» ұғымы нені түсіндіреді және қоршаған ортаның  мониторинг жүйесі  қандай негізгі міндеттерді шешеді?

9 Экологиялық мониторинг және оның міндеттері, құрылымы, функциялары.

10 Қоршаған орта жай-күйінің мониторингі.

11 Табиғи ресурстар мониторингі.

12 Қоршаған ортаның ластану учаскелерін мемлекеттік есепке алу.

